
ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ 

 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ 

(ᕿᑭᖅᑖᓘᑉ ᓂᒋᐊ) 
ᒥᓂᔅᑕ ᐊᕙᑎᓕᕆᓂᕐᒧᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 
 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᖅᔪᐊᖏᓐᓂᑦ 

 
ᑕᒑᖅ ᑰᓕ 

(ᑲᖏᕐᖠᓂᐅᑉ ᐅᐊᓐᓇᖓ)      
 

ᐲᑕ ᑲᑦᑐᒃ 
(ᑕᓯᐅᔭᖅᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᖅᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᓯᑎᐱᕆ 9, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ 
ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ 
ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᕼᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᑕᐃᒪ ᒫᓐᓇ ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᕐᓂᕐᒥᒃ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑐᓐᖓᓱᒋᑦᓯ. ᐅᓐᓄᓴᒃᑯᑦ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ, ᐊᒻᒪ ᑲᑎᒪᔩᑦ, 
ᐊᒻᒪᓗᑦᑕᐅᖅ ᓄᓇᕗᒻᒥᐅᑦ, ᕿᑭᖅᑕᕐᔪᐊᕐᒥᐅᓪᓗ ᐱᓗᐊᖅᑐᒥᒃ. ᐊᒻᒪᑦᑕᐅᖅ ᑕᐃᒃᑯᐊ ᐃᓚᓐᖓᕋᑖᖅᑐᑦ 
ᐊᒻᒪᓗᑦᑕᐅᖅ ᖃᓂᒪᔨᐊᓖᑦ ᓇᒡᓕᒋᕙᕗᑦ, ᐃᓱᒪᒋᕙᕗᑦ.  
 
ᒫᓐᓇ ᑲᑎᒪᒋᐊᕐᓂᐊᕐᓂᑦᑎᓐᓂ. ᑕᕝᕙᓂ ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕ 
ᐃᓕᖅᑯᓯᓕᕆᔨᒃᑯᓐᓂᑦ, ᐅᖃᐅᓯᓕᕆᔨᒃᑯᓐᓂᑦ, ᐃᓐᓇᑐᖃᕐᓄᑦ ᐊᒻᒪ ᒪᒃᑯᒃᑐᓄᑦ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 203 - 2(4): ᑲᓇᑕᒥ ᐊᒥᐊᓕᒐᓂᓗ ᓄᓇᓖᑦ ᓄᓇᖃᖅᑳᖅᓯᒪᔪᐃᑦ 

ᐱᓐᖑᐊᕕᔾᔪᐊᕐᓂᖏᑦ 2008 (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᓐᓄᕌᖃᑎᒐ ᐊᑎᕋ ᐳᐃᒍᒻᒪᕆᒋᐅᔭᓚᐅᐱᒡᓚᖕᒪᒍ. ᑐᓐᖓᓱᒋᑦᑎ. ᐊᓕᐊᓇᐃᑦ 
ᑎᑭᒻᒥᒐᔅᓯ ᑕᕝᕗᖓ, ᑐᓐᖓᓱᑦᑎᐊᕆᑦᑎ.  
 
ᐅᖃᖅᑎᑦᑎᔩ, 2008-ᒥ ᑕᒫᓃᓛᒃ ᓄᓇᖃᖅᑳᕐᓂᑯᓄᑦ ᒫᓃᓛᒃ North America-ᒥ ᐱᓐᖑᐊᓚᐅᕐᒪᑕ ᐋᒡᒋᓯ 3-ᒥᑦ 
ᐋᒡᒋᓯ 8-ᒧᑦ ᑕᐃᑲᓂ ᑯᐃᑦᓴᓐ ᕚᓕ, ᐳᕆᑎᔅ ᑲᓚᒻᐱᐊ-ᒥ. ᑭᒡᒐᖅᑐᖅᑕᐅᓚᐅᕋᑦᑕᐃᓛᒃ ᑕᒫᓂ ᓄᓇᕗᒻᒥᐅᓂᑦ, 
ᓄᓇᕗᒻᒥᐅᑕᖅᑎᒍᑦ ᑕᕝᕙᓂ ᐹᑦᒥᓐᑕᓐ ᐊᒻᒪᓗ ᑕᐃᒃᑯᐊ ᐹᔩᑦ, ᑕᒪᒃᑯᓂᖓ ᐱᖓᓲᔪᓂᑦ ᓄᓇᓂᑦ.  
 
ᐊᒻᒪ ᑖᒃᑯᐊ ᓯᕗᓕᖅᑎᖃᓚᐅᖅᖢᑎᑦ ᔨᐊᑉ ᓰᑏᓐᓈᖅ, ᐊᒻᒪᓗ ᑖᒃᑯᐊ ᖁᕕᐊᓇᑦᓯᐊᒻᒪᕆᓚᐅᖅᑐᑦ, ᑕᓪᓕᒪᓂᑦ 
ᒎᓗᑖᓚᐅᖅᑐᒍᑦ, 9-ᓂᒡᓗ ᓴᕕᓐᖑᐊᑦ, ᐊᒻᒪᓗ ᒪᕐᕉᖕᓂᒃ ᑲᓪᓗᔮᖕᓂ bronze. ᑖᒃᑯᓄᖓ 16-ᖑᔪᓂᑦ 
ᐱᑦᑎᐊᖅᑐᐊᓘᓚᐅᕐᒪᑕ.  
 
ᐅᑯᐊ ᐹᑦᒪᓐᑕᓐᒧᑦ ᐅᖃᐅᓯᕆᓚᐅᕐᓂᐊᕋᒃᑭᓇᐃᑦ: 
  
ᔅᑏᕙᓐ ᐊᖑᑎᐊᓗᒃ, ᓇᐅᔮᑦ - ᐊᖑᑎᑦ ᓄᑲᖅᖡᑦ ᖃᑯᓪᓕᖅ  
                         ᒪᕐᕉᑦᑕᖅᑐᑦ ᐊᖑᑏᑦ ᓄᑲᖅᖡᑦ ᒎᓗ     
                         ᒪᕐᕉᑦᑕᖅᑐᑦ ᓇᑭᙶᕈᓘᔭᖅᑐᑦ ᒎᓗ  

ᑕᐃᕕᑦ ᐱᐊᓛᖅ, ᓴᓪᓕᖅ - ᐊᖑᑏᑦ ᓄᑲᖅᖡᑦ ᒪᕐᕉᑦᑕᖅᑐᑦ ᒎᓗ 
                       ᐊᖑᑏᑦ ᓄᑲᖅᖡᑦ ᒎᓗ 
  
ᔪᐊᔾᔩᓇ ᐳᑐᓕᒃ, ᓇᐅᔮᑦ - ᓄᑲᖅᖡᑦ ᐊᕐᓇᐃᑦ ᒪᕐᕉᑦᑕᖅᑐᑦ ᑲᓐᓄᔭᐅᔭᖅ 
                      ᓄᑲᖅᖡᑦ ᒪᕐᕉᑦᑕᖅᑐᑦ ᑲᑎᖅᓱᒐᐃᑦ ᒎᓗ 
  
ᔮᔅᓕᓐ ᓯᒥᒃ, ᐃᒡᓗᓕᒑᕐᔪᒃ - ᓄᑲᖅᖡᑦ ᐊᕐᓇᐃᑦ ᒪᕐᕉᑦᑕᖅᑐᑦ ᑲᓐᓄᔭᐅᔭᖅ 
  
ᐊᓕᒃᓵᓐᑐ ᑐᒃᑐᕐᔪᒃ, ᓇᐅᔮᑦ - ᓄᑲᖅᖠᖅᐹᑦ ᐊᖑᑏᑦ ᒎᓗ 
       ᓄᑲᖅᖠᖅᐹᑦ ᑲᑎᖅᓱᒐᐃᑦ ᒪᕐᕉᑦᑕᖅᑐᑦ ᖃᑯᓪᓕᖅ 
  
ᓖᕈᐊᐃ ᓴᓂᕐᑕᓄᑦ, ᓇᐅᔮᑦ - ᓄᑲᖅᖠᖅᐹᑦ ᐊᖑᑏᑦ ᖃᑯᓪᓕᖅ  
           ᓄᑲᖅᖠᖅᐹᑦ ᑲᑎᖅᓱᒐᐃᑦ ᒪᕐᕉᑦᑕᖅᑐᑦ ᒎᓗ 
  
ᔨᐊᓇ ᕿᓚᕝᕙᖅ, ᐸᓐᓂᖅᑑᖅ - ᓄᑲᖅᖡᖅᐹᑦ ᐊᕐᓇᐃᑦ ᒪᕐᕉᑦᑕᖅᑐᑦ ᖃᑯᓪᓕᖅ  
       ᓄᑲᖅᖠᖅᐹᑦ ᐊᕐᓇᐃᑦ ᖃᑯᓪᓕᖅ  
       ᓄᑲᖅᖠᖅᐹᑦ ᑲᑎᖅᓱᒐᐃᑦ ᒪᕐᕉᑦᑕᖅᑐᑦ ᖃᑯᓪᓕᖅ 
  
ᑳᒪᓐ ᐊᕕᐊᒃ, ᖁᕐᓗᖅᑑᖅ - ᓄᑲᖅᖠᖅᐹᑦ ᐊᕐᓇᐃᑦ ᒪᕐᕉᑦᑕᖅᑐᑦ ᖃᑯᓪᓕᖅ  
   ᓄᑲᖅᖠᖅᐹᑦ ᑲᑎᖅᓱᒐᐃᑦ ᒪᕐᕉᑦᑕᖅᑐᑦ ᒎᓗ 
  
ᐱᙳᐊᖅᑎᐅᖃᑎᒌᓚᐅᖅᑐᓪᓕ ᐹᓪᓗᑎᑦ ᐅᑯᐊᖑᓚᐅᖅᐳᑦ:  
  
ᐹᓪ ᐅᑕᒃ, ᐃᒡᓗᓕᒃ  
ᐃᐅᕋᓐ ᑐᓗᒑᕐᔪᒃ, ᐃᒡᓗᓕᒃ  
ᕝᓖᓐ ᐃᐅᓪ, ᓴᓪᓕᖅ  
ᓵᒥᐅᓪ ᖃᕆᑕᖅ, ᐊᕐᕕᐊᑦ - ᖃᑯᓪᓕᕐᒥᒃ ᐅᔭᒥᒃᑖᖅᖢᓂ  
ᔫ ᖃᕆᑕᖅ ᓄᑲᖅᖠᖅ, ᐊᕐᕕᐊᑦ - ᖃᑯᓪᓕᕐᒥᒃ ᐅᔭᒥᒃᑖᖅᖢᓂ  
ᕌᓐᑎ ᓇᑯᓛᖅ, ᓴᓪᓕᖅ - ᖃᑯᓪᓕᕐᒥᒃ ᐅᔭᒥᒃᑖᖅᖢᓂ   
ᑕᐃᓚ ᐸᓂᔪᒃ, ᓴᓪᓕᖅ - ᑲᓐᓄᔭᐅᔭᕐᒥᒃ ᐅᔭᒥᒃᑖᖅᖢᓂ  
ᔭᐃᓚᓐ ᐃᐅᓪ, ᓴᓪᓕᖅ - ᖃᑯᓪᓕᕐᒥᒃ ᐅᔭᒥᒃᑖᖅᖢᓂ   
  
ᖁᔭᒋᔪᒪᖕᒥᔭᒃᑲ ᐊᑭᓕᖅᓱᖅᑕᐅᓇᑎᒃ ᐱᙳᐊᖅᑎᓄᑦ ᑲᒪᔨᐅᓚᐅᖅᑐᑦ, ᐊᐅᓚᑦᑎᔨᐅᓚᐅᖅᑐᑦ ᐊᒻᒪ 
ᐱᙳᐊᖅᑐᓕᕆᔩᑦ ᓄᖅᑲᖓᓚᐅᑲᓚᐅᖅᑐᑦ ᐊᐅᔭᒃᑯᑦ ᕿᑲᓚᐅᑲᖕᓂᕆᓚᐅᖅᑕᖏᓐᓂᒃ ᒪᒃᑯᒃᑐᓂᒃ 
ᐱᕕᖃᖁᔨᓪᓗᑎᑦ ᑐᕋᒐᕆᔪᒪᔭᖏᓐᓂᒃ ᐱᓕᕆᖁᓪᓗᒋᑦ.   
  
ᒪᓕᒐᓕᐅᖅᑎᐅᖃᑎᒃᑲ, ᑖᒃᑯᐊ ᑕᒪᕐᒥᑦᑎᐊᖅ ᐱᙳᐊᕆᐊᖅᑐᖅᓯᒪᓚᐅᖅᑐᑦ ᖁᕕᐊᓱᖃᑎᒋᑦᑎᐊᓚᐅᕐᓚᕗᑦ 
ᐱᙳᐊᕕᒡᔪᐊᕐᓇᒥ ᐱᙳᐊᖃᑕᐅᑦᑎᐊᖅᑐᒻᒪᕆᐊᓘᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᕐᕕᖓ. ᐱᑕᖃᒃᑲᓐᓂᓐᖏᑉᐸᑦ, ᐱᖑᔪᐊᓐᓅᕐᓗᑕ. ᒪᓕᒐᓕᐅᖅᑏᑦ 
ᐅᖃᕐᕕᖓᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 



ᐊᐃᑉᐱᖅ, ᓯᑎᐱᕆ 9, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4603

ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᐅᓪᓗᒥ ᒫᓃᒍᓐᓇᕋᒪ ᐅᐱᒍᓱᑉᐳᖓ ᐊᒻᒪᓗ ᐃᓚᒃᑲ ᑕᕝᕙᐅᕗᑦ, ᐸᓂᒐᓗ, 
ᐃᕐᖑᑕᕋᓗ. ᐸᐃᒻᒪᑕ  ᐅᓪᓗᒥ ᐊᐃᑉᐸᕋ ᐋᓚᓯ ᐋᓐᓂᐊᕕᓕᐊᖅᓯᒪᒐᓗᐊᖅᑎᓪᓗᒍ ᖃᓄᐃᖏᑐᑦ ᐊᐅᓪᓚᓯᒪᕕᖓ 
ᓈᒻᒪᒪᑦ ᑕᑯᔭᐅᕕᑦᓴᖓ ᑕᑲᓂ ᕕᓂᐸᐃᒃᒦᒻᒪᑕ ᐅᓪᓗᒥ. 
 
ᑭᓯᐊᓂ, ᐅᖃᖅᑎᑦᓯᔩ, ᓂᑯᕕᑉᐳᖓ ᑕᐃᔅᓱᒪᓂ ᑭᖑᓪᓕᐹᒥ ᑕᒫᓂ ᑲᑎᒪᓂᖃᖅᓱᑕ ᐅᖃᓚᐅᕋᒪ ᑕᐃᓐᓇ 
ᐅᐱᕐᖔᖑᓚᐅᖅᑐᖅ ᑭᖑᓪᓕᖅᐹᕆᔾᔭᓐᖑᕆᓕᖅᑐᒍ. ᑭᓯᐊᓂ ᐱᔾᔪᑎᖃᓚᐅᕐᒪᑦ ᐋᓐᓂᐊᓯᐅᑎᐊᓗᒻᒧᑦ 
ᑕᑯᔭᐅᒋᐊᖃᓚᐅᖅᓯᒪᒐᒪ ᓯᑎᐱᕆ 9 ᑭᓯᐊᓂ ᑖᓐᓇ ᐅᓪᓘᑉ ᐊᓯᐊᓄᑦ ᓅᑕᐅᓯᒪᓕᕐᒪᑦ ᐅᐱᒍᓱᑉᐳᖓ ᑕᒡᕙᓂ 
ᑭᖑᓪᓕᐹᖅᓱᑎᓪᓗᒍ ᑖᓐᓇ ᒪᓕᒐᓕᐅᕐᕕᒃ ᐃᑦᓯᕚᖃᑕᐅᒍᓐᓇᓚᖓᒐᒪ.  
 
ᑭᓯᐊᓂ, ᐅᖃᖅᑎᑦᓯᔩ, ᑕᐃᒪᐃᒻᒪᑦ ᐅᖃᓚᐅᕋᒪ ᑖᓐᓇ ᑭᖑᓪᓕᖅᐹᕆᓂᐊᕐᓂᕋᓕᖅᓱᒍ ᓂᕈᐊᕐᓇᓕᕋᓗᐊᕐᒥᑉᐸᑦ 
ᓂᕈᐊᕋᑦᓴᐅᓛᖑᕈᓐᓇᐃᕋᒪ, ᑕᐃᒪ ᐅᖃᖅᑎᑦᑎᔩ ᐃᓱᒪᒋᔭᒃᑲ ᑕᕝᕙᓂ ᓂᓪᓕᐊᒍᓐᓇᓂᐊᕋᒃᑭᑦ ᐊᒻᒪ ᑖᒃᑯᐊ 
ᓂᕈᐊᖅᑎᒋᓯᒪᔭᕐᓄᒃ ᐊᒻᒪᓗ ᓄᓇᕘᒥᐅᓄᑦ ᓱᓇᐃᑦ ᐃᓱᒫᓗᒋᓗᐊᖅᑕᑲ ᑭᖑᓪᓕᖅᐹᖅᓯᐅᑎᒋᓂᐊᕋᒃᑭᑦ ᑕᑉᕙᓂ 
ᐃᔅᓯᕙᓂᕐᒥᑦ.  
 
ᐅᖃᖅᑎᔅᓯᔩ, ᐅᐱᒍᓱᒃᐳᖓ ᑕᐃᒪ ᑖᒃᑯᐊ ᐃᓱᒫᓗᑎᒋᓂᐊᖅᑕᒃᑲ ᑖᒃᑯᓄᖓ ᒐᕙᒪᒃᑯᓐᓄᑦ ᓄᓇᕘᕐᒥᐅᓂᒃ ᖃᓄᖅ 
ᐊᒃᑐᐊᓂᕆᔪᕆᔭᕐᓂᐅᕙᖓ ᑭᖑᓕᖅᐹᖅᓯᐅᑎᒋᔭᓐᓂᐅᕙᖓ ᑕᕝᕙᓂ ᐃᑦᓯᕙᓂᕐᒥᑦ ᐅᖃᕐᓂᐊᕋᒪ. ᓇᖁᕐᒦᒃ, 
ᐅᖃᖅᑎᔅᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑲᑦᑐᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓛᒃ. 

(ᒪᑉᓴᓚᒃ) 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᕕᐊᓱᒃᐳᖓ ᑕᒡᕙᓃᖃᑕᐅᔪᓐᓇᕐᒥᒐᒪ.  
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ ᑖᒃᑯᓂᖓ ᖁᕕᐊᓲᑎᖃᖅᖢᖓ ᐃᓕᓐᓂᐊᕌᓂᓚᐅᖅᑐᓂᑦ ᓇᐅᔮᓂᑦ 
ᖁᑦᑎᒃᑐᓄᑦ 12-ᒥᑦ ᐊᓂᒍᐃᓚᐅᖅᑐᑦ. ᑕᒪᓐᓇ ᖁᕕᐊᓇᓪᓚᕆᓚᐅᖅᑐᖅ ᑕᐃᑲᓃᖃᑕᐅᓚᐅᕋᒪ. 
 
ᐊᕐᕌᓂ ᖁᕕᐊᓲᑎᖃᓚᐅᖅᓯᒪᒐᑦᑕ ᑖᒃᑯᓂᖓ ᐊᓂᒍᐃᔪᓂᒃ 7-ᖑᓪᓗᑎᒃ ᐃᓕᓐᓂᐊᖅᑐᑦ. ᒫᓐᓇᐅᓚᐅᖅᑐᖅ 9-
ᖑᓚᐅᕐᒪᑕ ᑖᓐᓇ ᐊᒥᓲᓂᖅᐹᑦᑎᐊᒻᒪᕆᖕᓂᒃ ᑕᐃᒪᓐᓇᐃᑦᑐᖃᖅᓯᒪᒻᒪᑦ ᐊᓂᒍᐃᔪᓂᒃ ᓇᐅᔮᓂᑦ ᑕᒪᓐᓇ 
ᖁᕕᐊᓲᑎᒋᓪᓚᑦᑖᒻᒪᕆᒃᑕᕗᑦ ᐊᒻᒪᓗ ᓴᕆᒪᒋᓪᓗᑎᒍ ᐊᒻᒪ ᓇᐅᔮᕐᒥᐅᑕᑦ ᓇᓗᓇᓐᖏᑦᑐᖅ 
ᓴᕆᒪᒋᓪᓚᕆᓚᐅᖅᑕᖏᑦ. 
 
ᐃᓛᒃ ᒪᓕᒐᓕᐅᖅᑎᐅᑎᓪᓗᖓ ᐊᑯᓪᓕᕐᒧᑦ ᑕᒪᓐᓇ ᐃᓕᓐᓂᐊᕌᓂᖕᓂᖅ ᐊᒃᓱᕉᑎᒋᖃᑕᐅᓯᒪᖁᓪᓚᕆᓲᕆᒐᒃᑯ 
ᓯᕗᓂᒃᓴᖏᓐᓄᑦ ᐱᓕᕆᐊᒃᓴᖅᑖᑎᐊᕈᓐᓇᕐᓂᕐᒧᑦ ᑐᕌᕆᔭᖃᓲᖑᖕᒪᑕ ᒐᕙᒪᒃᑯᓅᒐᓗᐊᖅᐸᑦ ᐃᖕᒥᖕᓅᒐᓗᐊᖅᐸᑦ.  
 
ᑖᒃᑯᐊ ᖁᕕᐊᓲᑎᒋᑦᑎᐊᖅᑕᒃᑲᐃᓛᒃ ᑖᒃᑯᐊ ᐃᓕᓐᓂᐊᕌᓂᒃᑐᑯᓘᓚᐅᖅᑐᑦ ᑕᐃᑲᓂ. 

ᒫᓐᓇᐃᓛᒃ ᐅᑉᓗᒥ ᐃᓕᓐᓂᐊᕐᓂᖅ ᐊᑑᑎᖃᓪᓚᑦᑖᒻᒪᕆᖕᒪᑦ ᑕᕝᕘᖓ ᓯᕗᓂᒃᓴᖏᓐᓄᑦ ᓱᓕᕆᔨᐅᔪᒪᓂᖏᓐᓄᑦ. 
ᑖᒃᑯᐊ ᐃᓕᓐᓂᐊᕌᓂᓚᐅᖅᑐᓂᓛᒃ ᐊᔭᐅᑦᑎᐊᒻᒪᕆᑉᐸᒃᑲ ᐃᓕᓐᓂᐊᕐᓂᖓ ᓄᖅᑲᓐᖏᒻᒪᑦ ᐱᒋᐊᓕᓵᕐᒪᑦ 
ᐃᓕᓐᓂᐊᒃᑲᓐᓂᕐᓂᐊᖅᐳᑦ ᑕᑉᐱᑯᖓ ᖁᑦᑎᖕᓂᖅᓴᒧᑦ ᐱᓕᕆᐊᖅᑖᑦᑎᐊᕈᓐᓇᕈᒫᕐᒪᑕ ᐊᔭᐅᑦᑎᐊᖅᐸᒃᑲ. 
 
ᐊᒻᒪᑕᐅᖅ ᑖᒃᑯᐊ ᐃᓕᑕᕆᔪᒪᓪᓗᒋᑦ ᐃᓕᓐᓂᐊᖅᑎᑦᑎᔨᒋᓚᐅᖅᑕᖏᑦ ᐊᒻᒪ ᐱᓗᐊᖅᑐᒥᑦ ᐊᖓᔪᖅᑳᖏᑦ 
ᐊᔭᐅᓵᕆᔪᓐᓇᑦᑎᐊᒻᒪᕆᓚᐅᖅᓯᒪᖕᒪᑕ ᐱᐊᓂᖁᓪᓗᓂᔾᔪᒃ. ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ ᐊᑎᖏᑦ: 
 
ᕋᐱ ᐊᒡᓘᒃᑲᖅ, ᑎᐅᕆ ᐊᖑᑎᓐᖑᐊᖅ, ᑕᐅᓯ ᑲᑐᖅᑲᖅ, ᕗᐃᓐᑎ ᑲᑐᖅᑲᖅ, ᒪᐅᔅ ᕿᕐᖑᖅ, ᑏᓄ ᒪᑉᓕᒃ, ᔅᑕᐃᓯ 
ᒥᓗᖅᑐᖅ, ᓯᐅᕋ ᓯᕙᓂᖅᑐᖅ ᐊᒻᒪ ᑖᓐ ᐅᓕᑲᑉᑕᒃ. 
 
ᑖᒃᑯᐊ ᖁᕕᐊᓲᑎᒋᑦᑎᐊᖅᐸᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᓪᓗᒋᑦ ᑖᒃᑯᓂᖓ 
ᐊᓂᒍᐃᓚᐅᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᓯᒪᐃᓚᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 503 - 2(4): ᓄᓇᕗᑦ ᑲᒥᓴᓇᖓ ᐳᓚᕋᕐᓂᖓ ᖃᒪᓂᑦᑐᐊᕐᒧᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑏ. ᖁᕕᐊᓇᑯᓂ ᑲᑎᒪᓕᕐᒥᒐᑉᑕ ᐃᓚᒃᑲᓗ ᐃᓚᒃᓯᕙᒃᑲ ᑕᒪᐃᑕ ᖃᒪᓂᑦᑐᐊᒥᑦ 
ᖃᒪᓂᑦᑐᐊᕐᒥᐅᓗᒃᑖᓪᓗ. ᒫᓐᓇ ᐊᒃᓱᕈᕐᓇᕋᓗᐊᖅᑎᓪᓗᒍ ᑭᓯᐊᓂ ᖃᓄᐃᓐᖏᑦᑐᖅ ᖁᕕᐊᓇᖅᑐᒥᒃ 
ᐅᖃᐅᓯᖃᕈᒪᒻᒫᖅᑐᖓ ᐅᖃᖅᑏ. ᓇᓗᓇᐃᖅᓯᔪᒪᓚᐅᖅᑐᖓ ᐅᑉᓗᒥ ᐊᐅᔭᐅᓚᐅᖅᑐᖅ, ᑲᒥᓴᓇ ᐋᓐ ᕼᐊᓐᓴᓐ 
ᖃᒪᓂᑦᑐᐊᕐᒧᑦ ᑎᑭᓯᒪᓚᐅᕐᒪᑦ ᑕᐃᒃᑯᖓ ᐃᓕᑕᖅᓯᔭᖅᑐᖅᖢᓂ ᐃᑲᔪᖅᓯᒪᕕᒡᔪᐊᖅᑐᓂᒃ.  
 
ᖁᕕᐊᓇᓚᐅᖅᑐᖅ ᑕᒪᓐᓇ ᑕᐃᒪᓐᓇᐃᓕᐅᖅᑎᓪᓗᒍ.  
 
ᒪᕐᕈᒻᒪᕇᖕᓂᒃ ᐅᑉᓘᖕᓂᒃ ᖃᒪᓂᑦᑐᐊᕐᒦᑦᑐᓐᓇᓚᐅᕐᒪ ᑲᒥᓴᓇ ᕼᐋᓐᓴᓐ ᑕᒪᒃᑯᓂᖓ ᐱᔾᔪᑎᖃᖅᖢᓂ ᐊᒻᒪᓗ 
ᐃᓕᓐᓂᐊᕌᓂᒃᑐᓄᑦ ᐅᖃᓗᒋᐊᖅᑐᒻᒫᖅᖢᓂ ᐊᒻᒪ ᐱᐅᓐᖑᐊᖃᑕᐅᒻᒫᓕᓚᐅᕐᓂᖅᖢᓂ ᐃᓛᒃ 
ᐃᖕᓇᓐᖏᓗᖃᑕᐅᑉᓗᓂ. 
 
ᑕᒪᒃᑯᐊ ᑐᓂᕙᒃᑕᖏᑦ ᐃᓕᑕᖅᓯᔾᔪᑎᒋᕙᒃᑕᖏᑦ ᐊᖏᔪᒥᒃ ᐊᑐᕐᓂᖃᕐᒪᑕ. ᓇᓗᓇᐃᖅᓯᔪᒪᓚᐅᖅᑐᖓ 
ᑐᓂᔭᐅᓚᐅᖅᑐᓂᒃ ᐅᖃᖅᑏ. ᐅᑯᐊᖑᔪᑦ: ᐸᑭ ᐊᔭᒐᖅ, ᐃᓅᔪᖕᓃᖅᓯᒪᓕᖅᑑᒐᓗᐊᖅ ᕗᕋᓐᓯᔅ ᐊᔭᒐᖅ, ᔪᓯᕝ ᔅᑲᑎ, 
ᕼᐃᐅ ᑐᓗᕆᐊᓕᒃ, ᒪᒡᒍᕋᑦ ᐊᒪᕈᖅ, ᔪᑎ ᔫᑎ, ᕈᐱ ᐸᐅᕐᖓᑦ, ᑯᐊᐳᕈ ᑳᒻ ᓚᒃᕗᑦ, ᕋᓂ ᓇᒡᔪᒐᓕᒃ, ᕕᒃᑐ ᐅᑕ’ᓈᖅ 
ᐊᒻᒪᓗ ᑖᒃᑯᐊ ᐃᓕᑕᕆᔭᐅᕕᒡᔪᐊᓚᐅᖅᖢᑎᒃ ᖃᒪᓂᑦᑐᐊᒥᑦ ᕿᓂᖅᑎᐅᔪᑦ.  

ᐊᒻᒪᓗ ᐃᑲᔪᖅᓯᒪᓗᐊᕐᓂᖏᓐᓄᑦ ᐃᓅᖃᑎᒥᓄᒃ ᑐᓂᔭᐅᓚᐅᕐᒥᔪᑦᑕᐅᖅ ᐃᓕᑕᕆᔭᐅᓚᐅᕐᒥᔪᑦ: ᕋᐳᑦ ᐅᓚᓂᖅ, 
ᐅᕙᓐ ᔪᕆ, ᒪᒡᒍᕋᑦ ᐊᒪᕈᖅ ᐊᒻᒪᓗ ᕕᒃᑐᐊᕆᔭ ᓇᒡᔪᒐᓕᒃ.  
 
ᑕᒪᓐᓇ ᖁᕕᐊᓇᖅᑑᕘᖅ ᐅᖃᖅᑏ, ᑕᒪᐃᑕ ᓱᓇᒧᑦ ᑐᓂᔭᐅᓚᐅᕐᒪᖔᑕ ᐅᖃᐅᑎᒃᓴᕆᔪᓐᓇᓐᖏᓐᓇᒃᑭᑦ ᒫᓐᓇᐅᔪᖅ 
ᐊᒥᓲᓗᐊᕐᒪᑕ. ᑭᓯᐊᓂ ᓴᖅᑭᑎᑦᓱᓐᓇᖅᓯᒃᐸᑦ ᓴᖅᑭᑎᓐᓂᐊᕋᓗᐊᖅᐸᒃᑲ ᑕᑯᔭᐅᔪᓐᓇᖁᑉᓗᒋᑦ. 
 
ᑖᒃᑯᐊ ᐃᓕᑕᕆᔭᐅᓚᐅᖅᑐᑦ ᐊᖏᔪᒥᒃ ᖁᕕᐊᓲᑎᒋᕙᕗᑦ ᓴᕆᒪᕆᕙᕗᓪᓗ. ᒪ’ᓇ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 504 - 2(4): $38.3 ᒥᓕᐊᓂᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᓂᖏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᒃᐳᖓ ᒐᕙᒪᑐᖃᒃᑯᑦ ᓄᓇᕗᓪᓗ ᐊᖏᖃᑎᒌᓚᐅᕐᓂᕐᒪᑎᒃ 
ᑮᓇᐅᔭᓂᑦ $38.3 ᒥᓕᐊᓂᑦ, ᓄᓇᓕᖕᓄᑦ ᑐᕌᖅᖢᑎᒃ ᑭᓱᓕᐅᕈᑕᐅᓂᐊᖅᑐᑦ, ᐱᖁᑎᑖᕈᑕᐅᓂᐊᖅᑐᓂᑦ.  
 
ᑖᒃᑯᐊ ᑎᑎᕋᖅᓯᒪᑦᑎᐊᖅᖢᑎᑦ ᓇᓪᓕᐊᖕᑎ ᓄᓇᓖᑦ ᐱᓂᐊᕐᒪᖔᑕ, ᑕᕝᕙᓂ ᐅᖃᐅᓯᕆᔭᐅᔪᕕᓂᕐᓂ 
ᐱᕙᓪᓕᐊᔪᑎᒍᑦ. ᑖᒃᑯᐊ ᓄᓇᓖᑦ ᑎᑎᕋᖅᑕᐅᓯᒪᔪᑦ ᖁᕕᐊᓲᑎᒋᕙᒃᑲ. ᖁᕕᐊᓱᒃᑐᖓ ᑖᒃᑯᐊ ᓄᓇᓖᑦᑕᐅᖅ 
ᐱᔭᕆᐊᖃᕐᒪᑕ, ᑭᓯᐊᓂ ᑕᒪᕐᒥᑦᑎᐊᖅ ᒪᓕᒐᓕᐅᖅᑎᑐᐃᓐᓇᐃᑦ ᓄᓇᓕᖁᑎᖏᑦ ᐱᔪᖃᔮᕋᑎᑦ. ᑖᓐᓇᖃᐃ 
ᐱᔮᕆᖏᑦᑑᒐᓗᐊᖅ. 
 
ᒪᓕᒐᓕᐅᖅᑏᑦ ᐃᓚᖓᑦ (ᑐᓵᔨᑎᒍᑦ): ᑲᓐᖑᓇᖅ. 
 
ᐊᕐᕚᕐᓗᒃ: ᑕᐃᒪ ᒥᑦᑎᒪᑕᓕᖕᒥ ᐃᖅᑲᐅᒪᑦᑎᐊᕐᒪᑦ ᒥᓂᔅᑕ, ᒥᔅᑕ ᐳᕋᐅᓐ ᐃᖅᑲᐅᒪᑦᑎᐊᖅᑰᕐᒪᑦ, ᑕᐃᔅᓱᒪᓂ 
ᐸᕐᓇᒃᑕᐅᑎᓪᓗᒍ ᐊᓐᓂᑭᑦᑐᕐᕕᒃᓴᕐᓗ ᐱᓐᖑᐊᕐᕕᒃᓴᕐᓗ ᑲᑎᓐᖓᓂᐊᓚᐅᕐᒪᑎᒃ.  
 
ᐊᓱᐃᓛᒃ ᑮᓇᐅᔭᑭᓗᐊᓕᕐᒪᑦ ᐊᕐᕌᓂ ᑖᓐᓇ ᐱᓐᖑᐊᕐᕕᒃᓴᑐᐊᖅ ᓴᓇᔭᐅᓕᓚᐅᖅᓯᒪᖕᒪᑦ. ᑮᓇᐅᔭᖃᓕᑐᐊᖅᐸᒡᒎᖅ 
ᑖᓐᓇ ᐊᓐᓂᑭᑦᑐᕐᕕᒃᓴᖅ ᑕᕝᕙᓃᑦᑐᒃᓴᒫᖅ ᐃᓂᖃᖅᐸᒌᖅᖢᓂ ᑕᕝᕘᓇ ᓴᓇᔭᐅᓛᕐᒪᑦ. 
 
ᑭᓯᐊᓂ ᑕᕝᕙᓂ ᒐᕙᒪᑐᖃᒃᑯᓐᓂ $38.3 ᒥᓕᐊᓐ ᐃᓗᐊᓂ ᑎᑎᕋᖅᓯᒪᓐᖏᑦᑐᖅ. ᑕᐃᒪ ᐊᐱᖅᓱᕐᓇᖅᓯᒃᐸᑦ ᒥᓂᔅᑕ 
ᐳᕋᐅᓐ ᐊᐱᖅᓱᕐᓂᐊᕋᒃᑯ ᓲᖅ ᑕᒪᓐᓇ ᐸᕐᓇᒃᓯᒪᕙᒌᖅᑐᖅ ᐊᑐᖅᑕᐅᓐᖏᖔᖅᖢᓂ ᑖᒃᑯᐊ ᐃᓚᖏᑦ 
ᑕᑯᓚᐅᓐᖏᑕᕗᑦ ᑕᕝᕙᓃᓕᖅᖢᑎᒃ. 

ᑕᐃᒪᓐᓇᒃ ᐋᖅᑭᒃᓯᒪᑦᑕᕐᒪᖔᑦ ᒐᕙᒪᑐᖃᒃᑯᑦ ᑕᐃᒪᓐᓇ ᐱᖁᔨᓐᓂᕐᒪᑕ, ᐅᕝᕙᓘᓐᓃᑦ ᑖᒃᑯᐊ ᐃᓚᐅᖃᑕᐅᓚᐅᖅᐸᑦ 
ᓄᓇᕗᑦ ᒐᕙᒪᒃᑯᑦ ᑖᒃᑯᓂᖓ ᐋᖅᑭᒃᓱᐃᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 505 - 2(4): ᐃᑲᔪᕐᓂᖅ ᓄᓇᕗᑦᒥᐅᓂᑦ ᐃᑲᔪᕐᓂᖃᓐᖏᓐᓂᖓᓘᓐᓃᖅ 

ᓄᓇᕗᑦ ᒐᕙᒪᒃᑯᓐᓂᒃ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᓂᑯᕕᔾᔪᑎᒋᔭᕋ ᐊᒥᓱᒐᓛᓂᑦ ᑕᐃᓯᔪᒪᓪᓗᖓ. ᑭᓯᐊᓂ ᓯᕗᓪᓕᖅᐹᒥ ᑲᖏᖅᖠᓂᕐᒥ 
ᐃᓚᒃᑲᓗ ᑕᐃᒃᑯᐊ ᕼᐊᐃᖅᖢᒋᑦ, ᖃᓄᐃᖏᑦᑐᒍᑦ ᑕᒫᓂ. ᑕᐃᒃᑯᐊ ᑕᐅᑐᕋᓐᓈᖅᑐᑦ ᓇᓂᓕᒫᖅ ᓄᓇᕗᑦᒥᐅᑦ 
ᐅᐱᒋᒐᑦᑎᒍ. 
 
ᒫᓐᓇ ᐅᖃᖅᑏ, ᑲᓇᑕᒥᐅᑦ ᐊᒻᒪ ᓄᓇᕗᑦᒥᐅᑦ ᐱᓕᕆᐊᒃᓴᖃᖅᑎᑕᐅᓪᓚᕆᖕᒪᑕ ᐊᖏᔪᓪᓚᕆᖕᒥᒃ, ᑲᓇᑕᐅᑉ 
ᒐᕙᒪᖓᓂᒃ ᓂᕈᐊᖅᓯᓚᖓᓕᖅᖢᑎᒃ, ᐊᒻᒪ ᑕᒡᕙᓂ ᑕᖅᑭᐅᑉ ᐱᖃᑖᓂᐅᓂᐊᖅᑐᖅ ᓄᖑᑉᐸᓪᓕᐊᓕᖅᑎᓪᓗᒍ 
ᓂᕈᐊᖅᖠᕐᓂᐊᕆᓪᓗᑎᑦ ᓄᓇᕗᑦᒥᐅᑦ. ᑖᓐᓇ ᐅᐱᒋᔾᔪᑎᒋᒐᒃᑯ ᓄᓇᕗᑦᒥᐅᓄᑦ ᑕᐅᔪᒪᖅᑲᐅᔭᕋ. 
 
ᓯᕗᓪᓕᖅᐹᒥᒃ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᓄᓇᕗᑦᒥᐅᑦ ᐃᑲᔪᖅᑐᐃᖃᑦᑕᖅᑐᑦ ᒐᕙᒃᑯᓐᓂᑦ ᓂᕈᐊᖅᑕᐅᓯᒪᔪᓂᑦ 
ᑖᒃᑯᓇᓂ ᐅᑭᐅᓂᑦ ᓯᑕᒪᓂᑦ ᐊᖓᑖᓄᑦ ᑕᓪᓕᒪᑲᓴᖕᓂᑦ ᑕᕝᕙᓃᓕᖅᑲᐅᒐᑦᑕ ᐊᐃᑉᐹᓕ ᒪᓕᒐᓕᐅᖅᑎᐅᔪᒍᑦ. ᑖᓐᓇ 
ᑐᑉᓕᕆᔭᒐ ᒐᕙᒪᒃᑯᑦ ᓂᕈᐊᖅᑕᐅᕝᕕᖓ ᐅᓇ ᒪᓕᒐᓕᐅᕐᕕᖕᒥ. 
 
ᒪᓕᒐᓕᐅᖅᑏᑦ ᐃᓚᖓᑦ (ᑐᓵᔨᑎᒍᑦ): ᑲᓐᖑᓇᖅ. 
 
ᑭᓯᐊᓂ ᐃᒪᓐᓇ ᑐᑭᖃᖅᑐᒥᒃ ᐅᖃᕈᒪᔪᖓ: ᓄᓇᕗᑦᒥᐅᑦ ᕿᓄᐃᖅᓵᖅᓯᑎᐅᖕᒪᑕ. ᕿᓄᐃᓵᒃᑲᓪᓚᕆᐅᖕᒪᑕ 
ᓄᓇᕗᑦᒥᐅᑦ, ᐊᒥᓱᓪᓗ ᐅᖃᖃᑦᑕᖅᖢᑎᒃ ᓄᓇᕗᑦ-ᖃᓕᕈᑦᑕᒎᖅ ᐃᖢᐊᕐᓂᖅᓴᐅᓕᓛᖅᑐᖅ, 
ᐱᐅᓂᖅᐸᐅᓕᓛᖅᑐᒡᒎᖅ ᒐᕙᒪᒃᑯᑦ ᐃᑲᔫᑎᒋᖃᑦᑕᖅᑕᖏᑦ. ᐃᓚᖏᑦ ᖁᓚᓕᖅᐸᓪᓕᐊᖕᒪᑕ, ᐅᓯᐅᒻᒪᓗᒎᖅ 
ᒐᕙᒪᒃᑯᑦ ᓄᓇᓖᑦ ᒥᑭᓂᖅᓴᐃᑦ ᐃᑲᔪᖅᑕᐅᒃᑲᓐᓂᖃᑦᑕᓚᖓᓕᖅᑐᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᓂᑉᓕᕈᑎᒋᔪᒪᒐᒃᑯ ᓇᐃᑦᑐᒥᐅᒐᓗᐊᖅ, ᐅᖃᖅᑏ. ᓲᕐᓗ ᕿᓄᐃᖅᓵᕐᓂᖏᓐᓄᑦ 
ᑕᑯᕙᓪᓕᐊᖃᑦᑕᓕᕋᑦᑕ ᐃᓚᖏᑦ ᒐᕙᒪᒃᑯᑦ ᐱᐅᓂᖅᓴᒥᒃ ᓯᕗᓕᐅᖅᑎᓂᒃ ᐃᖏᕐᕋᑎᑦᑎᔪᓐᓇᖅᖢᑎᒃ, ᓲᕐᓗ 
ᐅᖃᖅᑎᐅᖃᑎᒪ ᐅᕙᓂ ᑕᐃᑲᐃᓐᓇᖅᑕᖏᑦ infrastructure projects ᑕᐃᒍᓐᓇᖅᑕᕗᑦ,  

ᐋᓐᓂᐊᖃᕐᓇᖏᑦᑐᓕᕆᓂᖅ medical travel, ᑎᖕᒥᓲᑦ ᒥᒃᓵᓄᑦ ᐃᖏᕐᕋᔾᔪᑎᑦ, ᐃᓚᖏᑦ ᓈᒻᒪᒍᓐᓃᖅᐸᓪᓕᐊᔪᑦ, 
ᐃᓚᖏᑦ ᐋᖅᑭᑦᑎᐊᒃᑲᓐᓂᕈᓐᓇᖅᑐᑦ, ᐅᖅᓱᐊᓗᐃᓪᓗ ᐊᑭᖏᑦ ᐊᑭᑐᔪᖅᔪᐊᕌᓗᐃᑦ ᐃᑲᔫᑎᒃᑲᓐᓃᑦ 
ᓴᖅᑭᑕᐅᒋᐊᖃᖅᑑᒐᓗᐊᑦ, ᐊᑭᓖᓇᓱᑐᐃᓐᓇᕐᓂᐅᑉ ᓴᓂᐊᒍᑦ. 
 
ᐊᒻᒪ ᐅᖃᕈᓐᓇᖅᑐᒍ ᓲᕐᓗ ᑕᒪᒃᑯᐊ ᐅᒥᐊᖅᔪᐊᑦ ᐃᖏᕋᑦᑎᐊᒃᑲᓐᓂᕋᔭᖅᑑᔮᖅᑐᑦ, ᐃᓛᓐᓂᒃᑯᑦ ᓇᐅᒃ. ᐊᐅᔭᖅ 
ᖃᐅᔨᖅᑲᐅᔪᒍᑦ ᐅᒥᐊᖅᔪᐊᑦ ᑕᕆᐅᑉ ᐊᑭᐊᓃᓐᖔᖅᑐᑦ, ᓴᐃᒻᒪᑎᖃᖅᑐᑦ ᑕᒪᐅᓐᖓᖅᑎᑕᐅᓪᓗᑎᑦ 
ᐃᖅᑲᓇᐃᔮᖃᓐᖏᑦᑎᐊᖅᑐᑦ ᐃᓄᖕᓂᑦ ᑳᓐᑐᕌᒥᑦ ᐊᔪᓕᕋᒥ foreign flag ᐊᑐᖅᖢᓂ ᓄᓇᕗᒻᒨᖅᑲᐅᔪᖅ, 
ᓈᒻᒪᖏᑦᑐᖅ (ᑐᓵᔨᒃᑯᑦ) ᐊᐃᑉᐸᖓ ᑕᐃᓐᓇ  
 
(ᑐᓵᔨᒃᑰᕈᓐᓃᖅᑐᖅ) ᑯᐸᐃᒃᒥᓗ ᓄᓇᕗᒻᒥᓗ. ᐊᒻᒪ ᐱᖃᑖ ᐃᓄᕕᐊᓗᐃᓪᓗ ᐱᒋᔭᖓ ᑖᓐᓇ ᐱᓪᓗᒍ. 
 
ᐅᖃᖅᑏ ᐱᐊᓂᒍᒪᒐᒪ ᐅᐃᒍᔭᐅᔪᒪᒐᓗᐊᖅᑐᖓ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᑖᑦᓱᒥᖓ ᐅᖃᐅᓯᒃᓴᒥᓂᒃ ᐱᔭᕇᕈᒪᓪᓗᓂ. ᐋᒃᑳᖅᑐᖃᖅᐹ? 
ᐋᒃᑳᖅᑐᖃᖏᒻᒪᑦ, ᑲᔪᓯᑐᐃᓐᓇᕆᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᓇᐃᑦᑑᒐᓗᐊᒥᑦ, ᒪᓕᒐᐃᑦ ᐊᑐᐊᒐᐃᑦ ᑕᒪᒃᑯᐊ ᐃᑲᔫᑎᓄᑦ. 
ᐅᒃᑯᐃᑦᑎᐊᒃᑲᓐᓂᕆᐊᖃᖅᑕᕗᑦ ᓲᕐᓗ ᓄᓇᓖᑦ 27-ᖑᖕᒪᑕ, 26-ᖑᓪᓗᑎᒡᓗᓐᓃᖅᑲᐃ. ᐃᓛᓐᓂᑦ ᑕᑯᖃᖅᑕᓂᕐᒪᑕ 
ᓄᓇᕗᒻᒥᐅᑦ ᓄᓇᓖᑦ ᐃᓚᖏᑦ ᐊᖏᓂᖅᓴᒥᑦ ᐱᓪᓗᑎᑦ ᐃᓚᖏᑦ ᓱᓇᑖᖏᑕᐃᓐᓇᖅᖢᑎᒃ. ᑕᒪᓐᓇ 
ᑕᐃᒪᐃᒋᐊᖃᕈᓐᓃᖅᑐᖅ.  
 
ᒫᓐᓇ ᐅᖃᕈᒪᔪᖓ ᐅᖃᖅᑏ, ᓄᓇᕗᒻᒥᐅᑦ ᑐᓵᑎᓪᓗᒋᑦ ᒪᑉᐱᖅᓯᒋᐊᖃᓕᕐᒪᑕ ᐃᑲᔪᕆᐊᖃᕐᓂᐊᖅᑕᕗᑦ. 
ᐊᑐᐃᓐᓇᐅᒋᐊᖃᕐᓂᐊᖅᑐᒍᑦ ᑕᒪᑦᑕᑦᑎᐊᖅ ᐱᐃᓂᖅᓴᒥ ᐱᒋᐊᕐᓂᐊᕐᒪᖔᑦᑕ, ᐱᐅᓂᖅᓴᒥᑦ ᐱᒋᐊᕐᓂᐊᓐᖏᒃᑯᑦᑕ 
ᐅᑎᒃᑲᓐᓂᕆᐊᖃᓐᖏᓇᑦᑕ ᑕᒪᑦᑕ ᑕᕝᕗᖓ ᑲᑎᒪᕝᕕᐅᑉ ᐃᓗᐊᓄᑦ.  
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᕈᒪᔪᖓ, ᐅᖃᖅᑏ, ᓄᓇᕗᒻᒥᐅᑦ ᕿᓂᐅᖅᓵᕐᓂᖏᓐᓄᑦ ᒪᐅᖓ ᑎᑭᐅᔾᔭᐅᓯᒪᑎᓪᓗᑕ 
ᐃᑲᔪᕆᐊᒃᑲᓐᓂᓚᐅᕐᓚᕗᑦ ᐊᑯᓂᒍᓱᓕᓐᖏᓐᓂᖏᓐᓂ, ᖁᓚᓕᓐᖏᓐᓂᖏᓐᓂ ᐱᒋᐊᒃᑲᓐᓂᕈᓐᓇᖅᑐᒍᑦ ᓄᓇᕗᒻᒥᐅᑦ 
ᐊᐱᕆᓂᐊᕈᑦᑎᒍᑦ ᐃᑲᔪᖅᓱᖅᑕᐅᔪᒪᖕᒪᖔᑦᑕ ᐊᑦᑑᕙ 27-ᖑᓕᖅᐸᑦ. ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ (ᑐᓵᔨᑎᒍᑦ): ᐋᕼᐊᐃᓪᓛ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ, ᑰᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 
ᒥᔅᑕ ᐲᑕᓴᓐ. 

ᑐᓴᐅᒪᔭᐅᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᓪᓗᖓ ᕼᐊᓘᕐᓗᒋᓪᓗ ᑕᐃᒃᑯᐊ 
ᓂᕈᐊᖅᑕᐅᕝᕕᒋᓯᒪᔭᕋ ᓵᓐᑐᕋ ᑕᐃᓐᓇ, ᑕᓚᕖᓴᒃᑯᑦ ᑕᐅᑐᒋᐅᖅᐸᓪᓕᕐᒪᑕ ᑕᐃᒃᑯᐊ ᓄᔭᖅᐱᖏᒃᑲᓗᐊᖅᐳᖓᖃᐃ, 
ᖁᖓᓯᕈᕋᓗ ᐋᖅᑭᒃᓱᑦᑎᐊᖅᓯᒪᓗᓂ. 
 
>>ᐃᓪᓚᖅᑐᑦ 
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐃᓕᓴᕆᔭᐅᓯᒪᖕᒪᑕ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᓇᔾᔨᐊᕆᔭᐅᖃᑦᑕᖅᑐᑦ 
ᐅᔾᔨᕆᔭᐅᖁᔭᐅᓪᓗᑎᑦ ᓄᓇᒋᔭᑦᑎᓐᓂ ᑕᒫᓂ. ᑕᐃᒪᓐᓇᐃᖏᑦᑐᓐᓇᕐᒪᑦ ᑕᒪᓐᓇ ᐋᓐᓂᐊᕈᑕᐅᕙᒃᑐᖅ. 
 
ᐅᖃᖅᑏ, ᓯᕙᓂᓕᖅᑎᓪᓗᒍ ᐅᓪᓗᒥ 1:30-ᒥᑦ ᓄᓇᖅᔪᐊᕐᒥᑦ ᓯᕙᓂᓚᐅᕐᓂᕐᒪᑕ 9-ᒋᓕᖅᑕᖓ ᐃᑲᕋᓂ 9-ᖑᓂ, 
ᐅᓪᓗᖓᓂ 9-ᖑᓂ ᑕᖅᑭᖓᓂ ᐅᔾᔨᕈᓱᖁᔨᓪᓗᑎᑦ ᓇᔾᔨᖃᑦᑕᖅᑐᑦ ᐃᒥᐊᓗᖕᒧᑦ ᐊᑐᖅᑕᐅᓯᒪᓪᓗᑎᑦ 
ᐅᔾᔨᕐᓇᖅᓯᕈᔾᔭᐅᓪᓗᑎᑦ. 
 
ᐅᖃᖅᑏ, ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᓇᔾᔨᑎᓪᓗᒋᑦ ᐊᒃᓱᐊᓗᒃ ᑕᒪᓐᓇ ᑕᐃᒪᐃᖏᑦᑐᓐᓇᕋᓗᐊᕐᒪᑦ 
ᐊᑐᖅᑕᐅᖏᑉᐸᑕ ᐃᒥᐊᓗᐃᑦ ᓇᔾᔨᑎᓪᓗᒋᑦ.  
 
ᐱᓕᕆᖃᑕᐅᔪᓐᓇᕋᑦᑕ ᐃᓛᑎᒍᑦ, ᐃᓚᕗᓪᓗ, ᐱᖃᓐᓇᕆᔭᕗᓪᓗ ᓄᓇᑦᑎᓐᓂᓪᓗ ᓯᕗᒃᑲᖅᑕᖅᑎᐅᔪᑦ ᑕᒪᒃᑯᐊ 
ᐅᔾᔨᕈᓱᓕᖅᑎᑦᑎᔪᓐᓇᕐᒪᑕ ᐊᑦᑕᕐᓇᕐᓂᖓᓂᑦ ᐃᒥᐊᓗᐃᑦ ᓇᔾᔨᑎᓪᓗᒋᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐃᑲᔪᖃᑦᑕᕐᓗᒋᑦ 
ᐃᓚᕗᑦ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᑦ ᓱᕈᓯᖅᑖᖃᑦᑕᕐᓂᐊᖏᒻᒪᑕ. 
 
ᐅᖃᖅᑏ, ᐊᒃᓱᕈᓐᓇᕐᓂᕆᔭᖓ ᑕᒪᒃᑯᐊ ᐅᓄᑲᓪᓚᖕᒪᑕ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᑦ ᐊᒻᒪᓗᑦᑕᐅᖅ 
ᐊᒃᓱᕉᑕᐅᓯᖃᖃᑦᑕᖅᑐᑎᑦ ᐃᓚᒌᖕᓂ, ᓄᓇᓕᐅᔪᑦ, ᒐᕙᒪᒃᑯᓐᓄᓪᓗ. ᑖᒃᑯᐊ ᐱᓕᕆᐊᒃᓴᖃᕐᒪᑕ ᒐᕙᒪᒃᑯᑦ 
ᐱᔨᑦᓯᕐᓂᕐᒥᑦ.  
 
ᐱᒋᓕᓵᖅᑎᓪᓗᒋᑦ ᓱᕈᓯᕐᓄᑦ ᓱᕈᓯᖅ ᐊᒻᒪᓗ ᐊᖏᔪᖅᑳᕆᔭᖏᑦ ᐊᒃᓱᕉᓴᖃᑦᑕᕐᒪᑕ ᑕᒪᒃᑯᓄᖓ ᐃᒥᐊᓗᖕᓄᑦ 
ᐊᒃᑐᖅᑕᐅᓯᒪᔪᓄᑦ, ᓇᔾᔨᔭᐅᑎᓪᓗᒋᑦ.  
 
ᑕᐃᒃᑯ ᐊᒃᑐᖅᑕᐅᓯᒪᔪᑦ ᐋᖓᔮᕐᓇᖅᑐᒧᑦ ᐃᒥᐊᓗᖕᒧᓪᓗ ᐃᓕᓐᓂᐊᕐᕕᒃᑰᖃᑦᑕᕆᐊᖃᕐᓂᖏᑦ ᐃᓕᓐᓂᐊᕐᓗᑎᑦ 
ᐱᔾᔪᑕᐅᖃᑦᑕᓕᕐᒪᑕ ᑕᐃᒃᑯᐊ ᐊᒃᑐᖅᑕᐅᓯᒪᖃᑦᑕᖅᑐᑦ ᐃᒥᐊᓗᖕᒧᑦ ᓇᔾᔨᐊᕆᔭᐅᑎᓪᓗᒋᑦ ᐋᖓᔮᕐᓇᖅᑐᓪᓗ 
ᓄᓇᓕᖕᓂ ᐊᒃᓱᐊᓗ ᐊᑲᐅᓐᖏᓕᐅᕈᑕᐅᖃᑦᑕᕐᒪᑕ. 
 
ᐅᓄᖅᑐᒻᒪᕆᐊᓗᐃᑦ ᑎᒍᐊᕆᔭᐅᖅᑲᔪᑦ ᑕᐃᑲᓂ ᐊᓄᓪᓚᒃᓰᕕᖕᒦᑦᑐᑦ ᑕᐃᒪᓐᓇ ᐊᒃᑐᖅᑕᐅᓯᒪᓂᑰᒻᒪᑕ ᐃᒥᐊᓗᖕᒧᑦ 
ᐊᒻᒪᓗᑦᑕᐅᖅ ᐃᑲᔪᖅᑕᐅᔪᓐᓇᐃᓪᓕᐅᖃᖃᑦᑕᖅᖢᑎᑦ ᑕᒪᒃᑯᓄᖓ ᐋᖅᑭᒋᐊᕈᑎᐅᖃᑦᑕᖅᑐᓄ ᒪᒥᓴᐅᑎᓄᑦ. 
 
ᐅᖃᖅᑏ, ᐃᒥᐊᓗᖕᒧᑦ ᐊᒃᑐᖅᑕᐅᖃᑦᑕᖅᑐᑦ, ᐊᒃᑐᖅᑕᐅᓯᒪᔪᑦ ᑕᒪᒃᑯᐊ ᐃᓅᓯᑦᑎᓐᓂ ᐅᖁᒪᐃᑦᑑᖕᒪᑕ. 
 
ᓄᓇᓕᐅᓪᓗᑕ ᒐᕙᒪᐅᓪᓗᑕᓗ ᐅᔾᔨᕈᓱᒃᑎᑦᑎᖃᑦᑕᕆᐊᖃᖅᑐᒍᑦ ᐃᓘᓐᓇᑦᑎᐊᖏᓐᓂᒃ 
ᐃᒥᐊᓗᖃᑦᑕᕆᐊᖃᖏᓐᓂᖏᓐᓂ ᓇᔾᔨᑎᓪᓗᒋᑦ ᓇᓗᓇᐃᖅᑕᐅᓗᑎᑦ ᐃᑲᔪᖅᓱᖅᑕᐅᑦᑎᐊᕐᓗᑎᒡᓗ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖓ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 507 - 2(4): ᐊᕐᕌᒍ ᐱᖓᔪᒋᓕᖅᑕᖓᓂᒃ ᐃᓄᒋᓄᑦ ᐱᓐᖑᐊᖅᑐᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᓐᖓᓱᒋᔅᓯ ᐃᓘᓐᓇᓯ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ 
ᓯᕗᒧᐊᒃᓯᒪᓂᖃᑦᑎᐊᕐᓂᖓᓐᓂᒃ ᐃᖃᓗᖕᓂ ᑕᐃᒃᑯᐊ ᐊᖏᕐᕋᓂᒃ ᐊᑭᓖᒋᐊᒃᓴᖅ ᓇᖕᒥᓂᖅᕆᐊᒃᓴᖅ ᐊᔪᖃᑦᑕᖅᑐᑦ.  
 
ᑕᐃᒃᑯᐊ ᒍᕝᑎᑦᑎᓚᐅᕐᒥᒻᒪᑕ ᑮᓇᐅᔭᓂᒃ ᐱᕈᖅᓴᐃᓪᓗᑎᒃ ᐊᒡᒐᓯ 15-ᒥᑦ, ᐱᖓᔪᒋᓕᖅᑕᖓᓐᓂᒃ ᒍᕝᑎᑦᑎᓚᐅᕐᒪᑕ 
ᐊᑐᕚᒥᑦ ᑕᐅᕙᓂ 100-ᖏᓃᓚᐅᖅᑐᑦ ᒍᕝᒋᐊᖅᓯᒪᔪᑦ ᐊᒻᒪ ᐱᕈᖅᓴᐃᓪᓗᑎᒃ $50,000-ᓂᒃ ᐊᑐᖅᑕᐅᓂᐊᖅᑐᓂᒃ 
ᑕᐃᑯᓂᖓ Habitat for Humanity ᐃᖃᓗᖕᓂᑦ ᑕᐃᒃᑯᓂᖓ ᐊᖏᕐᕋᒐᒃᓴᖅᑖᖅᑎᑦᑎᔨᐅᖃᑦᑕᖅᑐᑦ ᓇᖕᒥᓂᖅ. 
 
ᐅᖃᖅᑎ ᑕᒪᓐᓇ ᓯᕗᒧᐊᒃᓯᒪᑦᑎᐊᕐᒪᑦ ᐃᒡᓗᖅᔪᐊᕐᓗ ᑖᓐᓇ ᐅᑭᐅᖅᑕᖅᑐᒦᓐᓂᖅᐹᖑᔪᖅ ᑕᐃᒃᑯᓂᖓ ᑲᓇᑕᒥ 
ᐊᐅᔭᖅ ᓴᓇᔭᐅᓚᐅᕐᒪᑦ ᐃᒡᓗᑭᒃᓴᖅᑐᒻᒪᕆᐅᒐᑦᑕ ᓄᓇᕗᒥ ᐊᒃᓱᑲᓪᓚᒃ ᓱᓕ ᒫᓐᓇ. ᐃᒡᓗᑭᒃᓴᕐᓂᖅ ᑕᒪᓐᓇ 
ᐃᓅᓯᑦᑎᓐᓄᑦ ᐊᑲᐅᖏᓕᐅᕈᑎᓄᑦ ᐃᓚᒋᐊᖅᑎᑦᑎᖃᑦᑕᕐᒪᑦ. 
 
ᐅᖃᖅᑏ, ᐃᖅᑲᓇᐃᔭᕐᓂᕆᖃᑦᑕᖅᑕᖏᑦ ᐊᖏᖅᓯᒪᑦᑎᐊᖅᑐᑦ ᑕᐃᒃᑯᐊ Habitat for Humanity 
ᐃᒡᓗᑖᖅᑎᑦᑎᔨᐅᖃᑦᑕᖅᑐᑦ ᑮᓇᐅᔭᑭᒃᓴᕐᓂᖅᓴᐅᔪᓂ ᓇᖕᒥᓂᖅᑖᕈᑎᖃᕐᓂᕐᒥᒃ ᑲᔪᖏᖅᓴᐅᑎᖃᕐᒪᑕ 
ᐃᑲᔪᖅᑐᐃᓪᓗᑎᒃᓗ ᐃᓚᒌᓂᒃ ᐊᔪᖅᓴᖏᓐᓂᖅᓴᐅᖁᓪᓗᒋᑦ. 
 
ᓯᕗᒧᐊᒃᑎᑕᐅᑦᑎᐊᖅᑎᓪᓗᒍ ᑖᓐᓇ Golf-ᑎᑦᑎᓚᐅᖅᑐᖅ ᑕᐃᓐᓇ ᑕᐃᑲᓂ ᐱᕈᖅᓴᐃᓪᓗᑎᒃ ᑮᓇᐅᔭᓂ 
ᐅᓄᖅᑐᐊᓗᖕᓂ business-ᓂ ᑎᒥᐅᔪᓂᓪᓗ ᐃᑲᔪᖅᑐᖅᑕᐅᓚᐅᕐᒪᑕ ᐊᑎᓕᐅᓚᐅᖅᖢᑎᒡᓗ 
ᑮᓇᐅᔭᖃᖅᑎᑦᑎᓪᓗᑎᒃ ᑕᐃᒃᑯᓂᖓ golf-ᑐᓂᒃ ᐃᑲᔪᖅᑐᖅᑕᐅᓪᓗᑎᒡᓗ First Air-ᑯᑦ ᐊᔪᕐᓇᖏᑎᑦᑎᓚᐅᖅᑐᑦ 
ᐅᓄᑲᓪᓚᒃᑐᐃᑦ ᐃᖃᓗᖕᓂᖔᖅᑐᑦ ᑕᐅᓄᖓ ᐅᐸᒍᑎᔪᓐᓇᖅᖢᑎᒃ golf-ᑎᓪᓗᒋᑦ ᐊᒻᒪ ᐅᖃᖅᑎ 
ᖃᐅᔨᒪᓂᐊᖅᐸᐃᑦ QIA-ᑯᑦ ᑕᐃᒃᑯᐊ ᑮᓇᐅᔭᓂᒃ ᑐᓂᓯᓚᐅᕐᒥᖕᒪᑕ ᐃᑲᔪᖅᑐᐃᔾᔪᑎᒋᔭᐅᓪᓗᑎᒃ ᑖᒃᑯᐊ ᑖᒃᑯᓄᖓ 
ᐱᓕᕆᔾᔪᑎᒋᔭᐅᔪᑦ. ᐃᓕᓴᕆᔪᒪᖕᒥᔭᒃᑲᑦᑕᐅᖅ ᑕᐃᒃᑯᐊ. 
 
ᐅᓄᑲᓪᓚᖕᒪᑕ, ᓵᓚᒃᓴᐅᑕᐅᓇᓱᖃᑦᑕᓚᐅᖅᑐᑦ ᐃᓘᓐᓇᖏᓐᓄᑦ ᐊᑕᐅᓯᕐᒧᑦ ᓵᓚᒃᓴᐅᑕᐅᓚᐅᖅᑐᖅ ᖃᓪᓗᓈᑦ 
ᓄᓇᖓᓐᓂ ᐱᓕᕆᒃᑲᓐᓂᒻᒪᕆᐊᓘᓂᖅᓴᐅᓚᐅᕐᒪᑦ ᐅᕙᑦᑎᓐᓂᒃ ᐅᐱᒍᓱᖕᓂᖅ ᑕᐃᒪᓐᓇ ᑕᐃᔪᓐᓇᓚᐅᖏᓐᓇᒃᑯ 
ᑭᓇ ᓵᓚᒃᓴᓚᐅᖅᑐᖅ ᓱᓕᓂᖅᐹᖑᓪᓗᓂ ᑖᓐᓇ ᓄᓇᕗᒥᐅᑕᕐᒧᑦ ᑎᒍᔭᐅᓚᐅᖅᑐᖅ ᓴᒡᓗᖏᓐᓂᖅᐹᖑᓪᓗᓂ 
ᑭᒡᒐᖅᑐᐃᖂᓚᐅᖅᑐᖅ ᑕᐃᖕᓇ ᐃᖃᓗᐃᑦ ᕿᑎᐊᓂ golf-ᑎᓪᓗᒋᑦ.  
 
ᑕᐃᒃᑯᓄᖓ ᐅᓄᕐᓂᖅᐹᓂᒃ ᑎᑎᕈᑎᑖᖅᑐᖅ ᓲᕐᓗ ᓵᓚᒃᓴᓚᐅᖏᑦᑑᒐᓗᐊᖅ ᐃᓕᓴᕆᔪᒪᓪᓗᒋᓪᓗ 20-ᐅᓚᐅᖅᑐᑦ 
ᑕᐃᒃᑯᐊ ᓄᓇᕗᒥᖔᓚᐅᖅᑐᑦ ᐊᑭᓕᖅᓱᖅᑕᐅᒍᑎᒃ ᐃᑲᔪᕆᐊᓚᐅᖅᑐᑦ ᓄᓇᕗᑦ, ᓅᕙᔅ ᓯᑲᐅᓯᐊ, Ontario, 
Quebec, United States-ᓗ ᐃᑲᔪᕆᐊᖅᓯᒪᓪᓗᑎᒃ ᑖᓐᓇ ᓯᕗᒧᐊᑦᑎᐊᖁᓪᓗᒍ. 
 
ᐅᖃᖅᑎ ᐊᖏᖅᑕᐅᔪᒪᖤᕋᓗᐊᖅᐳᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ ᐅᖃᕇᕈᓐᓇᕈᒪᓪᓗᓂ, ᐋᒃᑳᖅᑐᖃᖅᐸ? ᐋᒃᑳᖅᑐᖃᖏᒻᒪᑦ 
ᐅᖃᕆᐊᑐᐃᓐᓇᕆᑦ ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐱᓗᐊᖅᑐᒥᒃ ᐃᓕᓴᕆᔪᒪᓪᓗᒋᑦ Steller Contributions, 
ᓯᑕᓗᒃᑯᑦ ᐃᑲᔪᕐᓂᕆᓚᐅᖅᑕᖓ ᐅᑯᓂᖓ, Melanie Albert, Jennifer Hayward, Al Hayward, Dave Fox, 
Dina Kelly, Glenn Cousins ᐊᒻᒪᓗ Don Sinclair-Chenne ᑖᓐᓇ ᐋᖅᑭᒃᓱᐃᔨᕐᖓᐅᑕᐅᓚᐅᖅᓯᒪᔪᖅ 
ᑕᐃᒪᐃᓕᐅᖅᑎᓪᓗᒋᑦ. 
 
ᐅᖃᖅᑎ, ᑮᓇᐅᔭᐃᑦ ᐱᕈᖅᑎᑕᐅᔪᑦ ᐱᖓᔪᖓᓐᓂ, ᑕᐃᑲᓂ ᑮᓇᐅᔭᓂᒃ ᐱᕈᖅᓴᐃᑎᓪᓗᒋᑦ golf-ᑎᓪᓗᒋᑦ 
ᐃᒡᓗᒃᓴᓕᐅᕈᑎᒋᔭᐅᒃᑲᓐᓂᕐᓂᐊᖅᑐᖅ ᑕᒫᓂ ᐊᐅᔭᐅᓛᖅᑐᖅ ᐊᕐᕌᒍ ᑕᒫᓂ ᐃᖃᓗᖕᓂ.  
 
ᐅᖃᖅᑏ, ᐊᐱᕆᔪᒪᓪᓗᖓᓗ ᒪᓕᒐᓕᐅᖅᑎᒃᑲ ᐅᐱᒋᔪᒪᓪᓗᒋᑦ ᐃᖃᓗᖕᓂ ᑕᐃᒃᑯᓂᖓ Habitat for Humanity-
ᑯᓐᓄᑦ ᐱᓕᕆᑦᑎᐊᖅᓯᒪᖕᒪᑕ ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᐃᖃᓗᐃᑦ ᑲᓇᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᐱᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 508 - 2(4): ᑲᑐᔾᔨᖃᑎᒌᑦᑐᑦ ᐅᑭᐅᖅᑕᖅᑐᒥ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑐᙵᓱᒋᑦᑎ ᑕᒪᐅᖓ ᐃᖃᓗᖕᓄᑦ ᐅᑎᕋᔅᓯ 
ᒫᓐᓇᐅᔪᖅ ᑐᒃᓯᐊᓂᖃᖅᐳᒍᑦ ᒥᔅᑕ ᕿᓚᕙᒃᑯᑦ ᐃᓚᖏᓪᓗ ᑕᐃᑲᓂ ᓄᓇᓕᖓᓐᓂ.  
 
ᐅᖃᖅᑎ, ᑕᐃᒃᑯᐊ ᑲᑐᔾᔨᖃᑎᒌᑦ North-ᒥ ᐅᓇᑕᖅᑐᒃᓴᐃᑦ ᑕᒫᓂ ᕿᑭᖅᑖᓗᑉ ᓂᒋᐊᓂ ᐊᐅᔭᖅ 
ᐱᓕᒻᒪᒃᓴᓚᐅᕐᒪᑕ ᐊᒻᒪᓗᑦᑕᐅᖅ ᑕᐃᒪᓐᓇᐃᑦᑐᑦ ᑲᓇᑕᒥ ᐅᑭᐅᖅᑕᖅᑐᖅ ᐱᒋᔭᐅᓂᖓᓂᒃ ᓇᓗᓇᐃᖅᓯᖃᑦᑕᕐᓂᖅ 
ᐅᓇᑕᖅᑐᒃᓴᐃᑦ ᑕᐃᒃᑯᐊ ᐸᕐᓇᒃᑕᐅᓪᓗᑎᒃ ᐊᑐᐃᓐᓇᐅᖕᒪᖔᑕ ᖃᐅᔨᓴᖅᑕᐅᓪᓗᑎᒃ 
ᑮᓇᐅᔭᖅᑖᕆᑎᑦᑎᖃᑦᑕᓚᐅᕆᓪᓗᑎᒡᓗ ᑕᒫᓂ ᑕᐃᒃᑯᐊ ᐊᐅᓚᑦᑎᔾᔪᑎᓄᑦ ᐸᕐᓇᐃᖃᑦᑕᖅᑐᑦ ᑮᓇᐅᔭᓂᒃ ᑕᕝᕗᖓ 
ᐃᓯᖅᐹᓪᓕᖅᑎᑦᑎᓚᐅᖅᑐᖅ ᓄᓇᓕᖕᓂ ᐱᔅᓯᔅᖑᔪᓄᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ.  
 
ᒥᓂᔅᑕᖓᑦ ᐅᓇᑕᖅᑐᒃᓴᒃᑯᑦ ᐊᖓᔪᖄᖓᓪᓗ ᑕᒫᓃᓚᐅᕐᒪᑕ ᓄᓇᕗᒻᒥ ᑲᑎᒪᖃᑎᒋᔪᓐᓇᖅᓯᓚᐅᕋᒃᑭᑦ 
ᐊᒻᒪᓗᑦᑕᐅᖅ ᐊᕐᕋᒍᑦ ᑎᓴᒪᑦ ᐊᓂᒍᖅᓯᒪᓕᖅᑎᓪᓗᒋᑦ ᑕᐃᒃᑯᐊ ᐊᖓᔪᖅᑳᒻᒪᕆᐊᓗᖏᑦ ᐅᓇᑕᖅᑐᒃᓴᐃᑦ ᓄᓇᕗᒥ 
ᓯᕗᓕᖅᑎᐅᓪᓗᑎᒃ ᑕᒫᓂᓚᐅᕐᒪᑕ. 
 
ᑕᐃᒃᑯᐊ ᓄᓇᕗᒥ ᑐᓴᕈᒪᓂᕆᔭᖓ ᐊᒃᓱᐊᓗᒃ ᑐᙵᓱᒃᑎᑕᕗᑦ ᑕᐃᒃᑯᐊ ᓇᓗᓇᐃᕆᔪᒪᒐᑦᑎᒍᑦ ᑕᐃᒃᑯᐊ ᓄᓇᕗᒥ 
ᐱᔅᓂᓯᓕᒫᑦᑎᐊᑦ ᑮᓇᐅᔭᓕᐅᕈᑎᓪᓗ ᐃᓄᖁᑎᒋᔭᖏᓪᓗ ᐱᓕᕆᖃᑕᐅᓗᑎᒃ. 
 
ᐅᓇᓕ ᐃᓱᒪᒋᔭᕋ ᑲᓇᑕᒥ ᐅᑭᐅᖅᑕᖅᑐᖅ ᐱᒋᔭᐅᓂᖓᓄᑦ, ᓇᖕᒥᓂᖅ ᒐᕙᒪᖃᕐᓗᑎᒃ ᓂᕈᐊᖅᑕᐅᓯᒪᔪᓂᒃ 
ᐃᓕᓴᕆᔭᐅᓯᒪᓗᑎᒃ ᑲᓇᑕᐅᑉ ᑐᙵᕕᒡᔪᐊᖓᓂᒃ ᐊᒻᒪᓗᑦᑕᐅᖅ ᑖᒃᑯᓂᖓ ᐃᓄᖃᖅᖢᑎᒃ ᓄᓇᕗᒻᒥ 85%-ᖏᑦ 
ᑕᒫᓃᖏᓐᓇᐅᔭᖃᑦᑕᖅᓯᒪᔪᑦ ᓄᓇᖃᖅᖢᑎᒃ ᐅᓄᖅᑐᓄᑦ ᐊᕐᕌᒍᓄᑦ ᐊᒥᓱᐊᓗᖕᓄᒃ.  
 
ᐅᖃᖅᑏ ᑖᓐᓇ ᑕᕝᕙ ᓇᓗᓇᐃᖅᓯᕗᖅ ᒐᕙᒪᒃᑯᑦ ᓄᓇᕗᒥ ᐃᓕᓴᖅᓯᓯᒪᖕᒪᑕ ᑲᓇᑕᓕᒫᒥ ᐊᒻᒪᓗ ᓯᓚᖅᔪᐊᕐᒥ, 
ᑖᒃᑯᐊ ᑲᓇᑕᒥ ᓇᖕᒥᓂᕆᔭᐅᖕᒪᑦ ᐅᑭᐅᖅᑕᖅᑐᒥ ᐱᖁᔭᖅᔪᐊᑎᒍᑦ ᑐᙵᕕᖕᓃᒻᒪᑕ ᓄᓇᕗᒥᐅᑦ 
ᑲᓇᑕᒥᐅᑕᐅᖦᖤᖅᐳᑦ. ᑕᓐᓇ ᑕᕝᕙ ᐱᖁᑎᒋᔭᐅᔪᖅ ᐊᖏᓂᖅᐹᖑᔪᖅ ᐊᒻᒪᓗᑦᑕᐅᖅ ᑲᔪᓯᔭᐅᔪᓂ ᓄᓇᖅᔪᐊᕐᒥ  

ᐊᐃᕙᐅᑎᒋᔭᐅᔪᑦ ᑭᓇᒃᑯᓐᓄᑦ ᐱᒋᔭᐅᖕᒪᖔᑦ ᐊᐅᓚᑕᐅᖕᒪᖔᓪᓘᓐᓃᑦ ᐅᑭᐅᖅᑕᖅᑐᕐᒥ ᓄᓇᖅᔪᐊᕐᒥ ᑕᒪᒃᑯᐊ 
ᐱᓕᕆᐊᖃᓕᕐᒪᑕ ᐅᑭᐅᖅᑕᖅᑐᒥ.  
 
85%-ᖏᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐊᐅᓚᑦᑎᖕᒪᑕ ᒐᕙᒪᖃᖅᖢᑎᒃ ᓂᕈᐊᖅᑕᐅᖃᑦᑕᖅᑐᓄᑦ ᓄᓇᖅᔪᐊᕐᒥ 
ᐃᓕᓴᕆᔭᐅᓯᒪᓪᓗᑎᒃ. ᓄᓇᕗᑦ ᑖᓐᓇ ᑲᓇᑕᒥ ᐊᑭᑐᓂᖅᐹᖑᖕᒪᑦ ᐱᒋᔭᐅᔪᖅ ᐱᐅᓂᖅᐹᕆᔭᐅᓪᓗᓂᓗ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐊᒡᓘᒃᑲᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 509 - 2(4): ᐃᓅᓂᖓ ᐃᕐᓂᖓ ᑰᐸ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᑐᙵᓱᒃᑎᑦᑎᒍᒪᒻᒥᔪᖓ ᑖᒃᑯᐊ 
ᐅᑎᕈᓐᓇᕐᖓᑕ ᐊᒻᒪᓗ ᓇᓪᓕᒋᓪᓗᒋᑦ ᐅᖃᖅᑎᐅᑉ ᐃᓚᒋᔭᖏᓪᓗ ᐸᓐᓂᖅᑑᒥ.  
 
ᐅᖃᖅᑏ ᒫᓐᓇ ᓂᓪᓕᑲᐃᓐᓇᕈᒪᔪᖓ, ᐃᕐᓂᖅᑖᓚᐅᖅᓯᒪᒐᒪ ᑯᐳᒥᒃ. 
 
>>ᐸᑦᑕᑐᖅᑐᑦ 
 
ᐊᒡᓘᒃᑲᐅᓪᓗᓂ ᐊᑖᑕᓐᓂᒃ ᐊᑎᖃᖅᑐᓂ. 
 
ᐅᐃᒐ ᕌᕕ ᐅᕙᖓᓗ, ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᑲᔪᖃᑦᑕᓚᐅᕐᖓ ᑕᖅᑭᓂᒃ 
9-ᖑᔪᓂᒃ. ᐊᒻᒪᓗᑦᑕᐅᖅ ᐋᓐᓂᐊᓲᖅᑎ ᐅᖅᓱᖅᑑᒥ ᑕᓗᖅᔪᐊᕐᒥᓗ ᑕᑯᔭᐅᖃᑦᑕᓚᐅᕐᒥᒐᒪ ᓇᔾᔨᑎᓪᓗᖓ 
ᖁᔭᒋᒋᓪᓗᒋᑦ. ᐊᒻᒪᓗ Dr. Allen ᐋᓐᓂᐊᕕᒻᒥ ᑕᐃᓐᓇ ᐃᑲᔪᖅᑐᐃᓚᐅᕐᖓᑦ ᐃᕐᓂᓱᑦᑎᓪᓗᖓ ᕿᑭᖅᑕᓂ 
ᐋᓐᓂᐊᕕᖓᓂ ᐃᖅᑲᓇᐃᔭᖅᑐᖅ.  
 
ᖁᕕᐊᓇᕈᓐᓇᖅᑎᑕᐅᓚᐅᕐᖓᑦ ᐊᐃᑉᐸᖓ (ᑐᓵᔨᑎᒎᕈᓐᓃᖅᑐᖅ) ᖁᔭᖏᔪᒪᒻᒥᔭᕋ ᐊᓈᓇᒐ, ᖁᔭᓐᓇᒦᕐᓗᐊᖅᐸᒋᑦ 
ᐃᕐᓂᓐᓄᐊᕋ ᐃᓅᑎᓪᓗᒍ ᐋᓐᓂᐊᕐᕕᖕᒦᒍᓐᓇᕋᕕᑦ. (ᑐᓵᔨᑎᒍᑦ) ᖁᔭᓐᓇᒦᕈᒪᒻᒥᔭᕋ ᓰᓚ ᐃᔾᔭᑦ ᐊᒻᒪ ᔫᐃ ᐃᓪᓗᕋ 
ᑎᔭᐃᓗ ᐃᑲᔪᓚᐅᕐᒥᒻᒪᑦ. 
 
ᑕᐃᒪᓕ 14 ᐸᐅᓐ ᐅᖓᑕᓂ ᐅᖁᒪᐃᓐᓂᖃᓕᖅᑐᖅ ᑕᐃᓐᓇᓗ ᓇᒧᓕᒫᖅᓯᒪᓂᖅᓴᐅᓕᖅᑐᖅ ᓄᓇᕗᒻᒥ ᐊᒻᒪᓗ 
ᖃᓪᓗᓈᓂ. ᐃᓚᖏᓐᓄᑦ ᒪᓕᒐᓕᐅᖅᑎ ᐃᑉᐸᔅᓴ ᑲᑎᒪᖃᑎᒋᓪᓗᒍ ᐅᖃᓚᐅᕐᖓᑦ ᐊᕙᓃᖃᑕᐅᔪᖅ ᐊᒃᓱᐊᓗᒃ 
ᐱᑦᑎᐊᖃᑦᑕᕐᒪᑦ ᕿᑲᑦᑎᐊᒃᑲᐅᓚᐅᕐᖓᓪᓗ ᖃᖓᑕᓲᒥ.  
 
ᐊᒻᒪᓗ ᐅᖃᕈᒪᒻᒥᔪᖓ ᖁᕕᐊᓱᒃᑲᒪ ᖃᐅᔨᖃᑦᑕᖅᓯᒪᒐᒪ ᑕᒪᒃᑯᐊ ᐊᓈᓇᒋᔭᐅᔪᓕᒫᑦ ᖃᓄᐃᖃᑦᑕᕐᓂᖏᓐᓂᒃ 
ᓴᖅᑭᓪᓗᓂ ᐃᓄᑯᓗᒻᒥᒃ ᖁᕕᐊᓇᕐᖓᑦ ᐊᒻᒪᓗ ᓇᓪᓕᒋᓪᓗᒋᑦ ᑕᒪᒃᑯᓄᖓ ᐃᓅᕋᑕᑯᓗᓐᓄᑦ  

 



ᐊᐃᑉᐱᖅ, ᓯᑎᐱᕆ 9, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4612

ᕿᑐᕐᖓᖅᑕᕆᐅᖅᑐᓄᑦ ᐊᔅᓱᐊᓗᒃ ᐅᐱᒍᓱᑦᑐᖓ ᑖᔅᓱᒥᖓ ᐅᖃᐅᓯᖃᕈᒪᕋᑕᖅᑐᖓ ᐊᒻᒪᓗ ᑲᑎᒪᔨᐅᖃᑎᓕᒫᓐᓄᑦ 
ᐅᕙᓂ ᐊᒻᒪᓗ ᑕᖅᑲᒃᑯᓄᖓ ᐊᓈᓇᒋᔭᐅᔪᓄᑦ ᐊᑯᓂ ᖃᐅᔨᒪᓐᓂᖏᑦᑕᕐᓂᒃ ᖃᐅᔨᒪᒐᒪ ᖁᔭᓐᓇᒦᒃ.  
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᑭᐅᔾᔪᑎ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᓄᑦ. Number 4, 5 ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑐ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᑯᐊ ᖃᐅᔨᒪᔭᐃᓐᓇᑯᓗᒋᓕᕋᒃᑭᑦ ᑕᒪᕐᒥᒃ. ᑭᓯᐊᓂ ᐃᓕᓴᕆᔪᒪᓪᓗᒍ 
ᒥᑦᑎᒪᑕᓕᖕᒥᐅᑕᖅ ᓇᐃᑕᓐ ᐃᓄᐊᕋᖅ, ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑐ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ ᑐᙵᓱᑦᑎᐊᕆᔅᓯ ᑕᒫᓂ. 
ᐳᓛᖅᑐᐃᓐᓇᑯᓗᐃᓪᓗ. ᑖᓐᓇ ᑭᒡᒐᑐᖅᑕᑯᓗᒐ ᒍᐊᑕᓐ ᕋᓂ ᑐᙵᓱᕕᔾᔪᐊᖁᕙᕋ, ᑖᓐᓇ ᖃᐅᔨᒪᔭᐅᔪᖅ 
ᐅᓄᖅᑐᓄᑦ ᓇᒧᓕᒫᖅ ᓂᐅᕐᕈᖃᑦᑕᖅᓯᒪᓪᓗᓂ ᓂᐅᕕᖅᑎᑯᓐᓂ ᑐᙵᓱᑦᑎᐊᕆᑦ ᐃᓚᒋᔮᖏᓐᓇᕋᒃᑭᑦ ᑕᒫᓂ. 
ᖁᔭᓐᓇᒦᒃ ᐅᖃᖅᑎᑦᑎᔨ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐳᓛᕆᐊᖅᓯᒪᔪᓂᒃ ᐃᓕᓴᖅᓯᔪᖅ, ᒥᔅ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑕᑯᖃᑦᑕᕐᓂᐊᓕᕐᒥᒐᑦᑕ 
ᑕᑯᔾᔪᑎᖃᑦᑕᕐᓂᐊᓕᕐᒥᒐᑦᑕ ᐅᕙᒍᑦ ᑲᑎᒪᔨᐅᔪᑎᒍᑦ. ᐅᓪᓗᒥᑦᑕᐅᖅ ᐃᓕᑕᖅᓯᒍᒪᔪᖓ, ᐃᓕᑕᖅᓯᔭᒃᓴᒃᑲ 
ᐊᒥᓲᓗᐊᖃᑦᑕᖏᒻᒪᑕ ᑕᒫᓂ ᐃᖃᓗᓐᓂ ᐅᕙᖓᓗ ᑕᒑᕐᓗ ᐅᕐᓂᖅᑕᐅᓗᐊᕈᓐᓇᖅᑑᔭᖏᓐᓇᒻᓄᒃ ᑕᒪᐅᖓ. ᐅᑯᐊ 
ᒪᕐᕉᒃ ᐃᓕᓴᕆᔪᒪᔮᒃᑲᒃ ᓴᓇᔩᑦ ᑖᒃᑯᓇᓂ CGS-ᑯᓐᓂ ᐊᓯᓈ ᐊᓗᕈᑦ ᑕᐃᑲᓂ CGS-ᑯᓐᓂ ᐃᖅᑲᓇᐃᔭᖅᑐᖅ ᐊᒻᒪ 
ᐱᖃᑖ ᓕᔅ ᑭᓐᑕᓐᓯᑕᓐ ᑕᐃᑲᓂ ᐃᓱᒪᑕᐅᖃᑕᐅᔪᖅ ᑕᐃᑲᓂ MTO-ᑯᓐᓂ. 
 
ᐊᒻᒪ ᐅᖃᖅᑎᑦᓯᔩ, ᐊᕙᓃᑦᑐᑦ ᑕᐃᒃᑯᐊ. ᐊᒻᒪ ᐅᖃᖅᑎᑦᑎᔩ ᐃᓕᑕᕆᔭᐅᕌᓂᒃᑑᒐᓗᐊᖅ ᑭᓯᐊᓂ ᐃᓐᓇᑐᖃᐅᓕᕐᒪᑦ 
ᐃᓕᑕᕆᔪᒪᖕᒥᔭᕋ ᒍᐊᑕ ᕆᐊᓇᐃ, ᑕᐅᕙᓂ ᑭᕙᓪᓕᕐᒥᑦ ᐃᓅᕕᖅᓯᐅᖃᑕᐅᖃᑦᑕᓚᐅᕐᒪᑦ ᑕᕚᓂᒥ ᐊᒻᒪ ᐊᑖᑕᓐᓂᑦ 
ᖃᐅᔨᒪᔭᖃᓚᐅᕐᒪᑦ ᑕᐃᒃᑯᐊ ᕗᐃᓯᒃᑯᓗᒃᑖᖅ ᖃᐅᔨᒪᓚᐅᕐᓂᕐᒪᒋᑦ ᖁᔭᓐᓇᒦᖅᖢᒍ, ᐊᓕᐊᓇᐃᑦ ᐅᓪᓗᒥ 
ᑕᒫᓃᑦᑐᓐᓇᖅᑲᐅᕐᒪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᖅᑐᓂᑦ ᐃᓕᓴᖅᓯᓂᖅ. ᒥᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓕᓴᖅᓯᒍᒪᑦᑎᐊᕆᓪᓗᖓ ᑖᒃᑯᐊ ᓄᓇᖅᑲᑎᐊᓐᓅᒃᑲᒃ 
ᐃᒡᓗᓕᖕᒦᖔᖅᓯᒪᔪᒃ ᑖᓐᓇ ᖃᐅᔨᒪᔭᐅᑦᑎᐊᕐᒥᔪᖅ ᐊᐃᒃ ᕼᐊᐅᓕ ᑕᕝᕙᓃᑦᑐᐊᓐᓅᖕᒥᖕᒪᑦ ᐊᒻᒪ ᑖᓐᓇ ᐃᓚᐃᔾᔭ 
ᐃᕙᓗᐊᖅᔪᒃ, ᑖᓐᓇ ᐊᑖᑕᒋᓚᐅᖅᓯᒪᔭᖓᓐᓂ ᑐᓱᒋᕙᒪᐅᕋᒃᑯ ᒪᓕᒐᓕᐅᖅᑎᐅᑎᓪᓗᒍ ᐱᓕᕆᕙᒃᑎᓪᓗᒍ ᑖᓐᓇ 
ᑲᔪᓯᑏᓐᓇᕋᓱᒃᐸᕋ ᐊᒻᒪ ᑐᓐᖓᓱᑦᑎᐊᕐᓕ ᑕᕝᕗᖓ ᑖᒃᑯᐊ ᒪᕐᕉᒃ ᐃᒡᓗᒧᐊᖅᓯᒪᔫᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. ᐳᓛᖅᑐᓂᑦ ᐃᓕᓴᖅᓯᓂᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑦᑎᐊᖅᑯᖓ ᐃᓕᓴᖅᓯᒍᓐᓇᖃᑦᑕᓲᖑᒐᒪ ᑕᕝᕙᓂ 
ᒪᓕᒐᓕᐅᕐᕕᒻᒥ ᐃᓚᐅᖃᑕᐅᓂᖃᑦᑎᐊᖅᑐᖅ Canadian North-ᑯᓐᓄ ᖃᖓᑕᓲᓕᕆᔨᒃᑯᓐᓂᑦ ᑕᒫᓂ ᐃᖃᓗᓐᓂ. 
ᒥᔅ ᐄᕙ ᐅᓈᓕᒃ ᐃᓕᓴᕆᔪᒪᔭᕋ ᑐᓐᖓᓱᑦᑎᓪᓗᒍᓗ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒻᒥᔪᖓ ᑐᓐᖓᓱᑦᑎᑦᑐᒪᓪᓗᒍ ᑭᓇᐅᓂᖓᓂ 
ᐅᖃᐅᓯᕆᔭᐅᔭᕆᐊᖃᖏᒻᒪᕆᑦᑐᖅ ᖃᐅᔨᒪᔭᐅᓕᕐᖓᑦ ᓄᓇᕗᒻᒥ ᐃᑲᔪᖅᑐᖅᑎᐅᓪᓗᓂ ᑳᑎ ᕼᐊᓐᓴᓐ ᐊᕐᓇᓄᑦ 
ᑐᓐᖓᓱᑦᑎᑦᑐᒪᓪᓗᒍ ᒪᓕᒐᓕᐅᕐᕕᒻᒧᑦ. 
 
ᐊᑕᐅᓯᐊᑐᐃᓐᓇᕆᐊᖃᕋᑦᑕ ᑭᓯᐊᓂ ᑐᓐᖓᓱᑦᑎᓪᓗᒋ. ᐊᓯᓇ ᐊᓗᕈᑦ ᑖᒃᑯᐊ ᐅᐃᕙᓐᓄᑦ ᑕᑯᔭᖅᑐᕈᓐᓇᖁᓪᓗᒋᑦ 
ᐊᕐᕌᒍᓂ ᐊᒥᓱᓂᑦ ᐃᖅᑲᓇᐃᔭᖅᓯᒪᒻᒪᑦ ᖃᐃᖁᔪᒪᒐᓗᐊᕋᒃᑯ ᐊᓪᓚᕕᒻᒧᑦ ᐅᖃᖃᑎᒋᓂᐊᕋᒃᑯ ᒥᒃᓵᓄᑦ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᑕᐃᒪᑦᑕᐅᖅ ᐃᓕᓴᖅᓯᔪᒪᒻᒥᔪᖓ 
ᐳᓛᕆᐊᖅᓯᒪᔪᒥᑦ ᖁᕕᐊᓱᑉᐳᖓ ᐃᓕᓴᖅᓯᒋᐊᒃᓴᖅ ᒥᔅᑕ ᓄᐊᒪᓐ ᐱᑭᐅᓪ, ᑭᖑᕝᕕᐅᑎᓯᒪᑲᐃᓐᓇᖅᑐᖅ 
ᑲᒥᓴᓇᐅᔪᒧᑦ ᐊᑕᖐᑦᑎᐊᓂᕐᒧᑦ ᒥᔅᑕ ᐱᑭᐅᓪ ᓄᓕᐊᖓᓗ ᓈᓐᓯ ᐅᕙᓃᑦᑐᒃ ᑐᓐᖓᓱᒋᒃᓯ ᒪᓕᒐᓕᐅᕐᕕᒻᒧᑦ 
ᓄᐊᒪᓐ ᐊᒻᒪ ᓈᓐᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 5, ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ 
ᐊᐱᖅᑯᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᒪᑉᓴᓚᒃ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 615 - 2(4): ᐃᑲᔪᖅᑕᐅᔭᕆᐊᖃᕐᓂᖏᑦ ᐊᖏᕋᒥᑦ ᓇᒻᒥᓂᖃᖅᑐᑦ ᐃᓅᓇᓱᐊᓂᕐᒧᑦ 

ᐊᑭᑦᑐᐸᓪᓕᐊᓂᖏᓐᓂ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒥᓂᔅᑕᕆᔭᐅᔪᒧᑦ ᖃᐅᒻᒪᖅᑯᑎᓕᕆᔨᒃᑯᓐᓄᑦ. 
 
ᐅᖃᖅᑎᑦᑎᔩ, ᔫᓂ 27-ᖑᑎᓪᓗᒍ ᑕᒡᕙᓂ ᐅᑭᐅᕆᔭᑦᑎᓐᓂ ᒐᕙᒪᒃᑯᑦ ᐅᖃᐅᓯᖃᓚᐅᕐᒪᑕ ᑖᔅᓱᒥᖓ 
ᐊᑭᑦᑐᕆᐊᖅᓯᒪᓂᖓᓂᑦ ᐅᖅᓱᒃ. ᑖᓐᓇ ᐱᔾᔪᑎᒋᓪᓗᒍ ᓄᓇᖅᔪᐊᓗᒃᑖᕐᒥᑦ ᐊᑭᑦᑐᕆᐊᖅᐸᓪᓕᐊᓂᖓ 
ᒪᓕᒃᑕᐅᓲᖑᖕᒪᑦ. ᐊᒻᒪᓗ ᓲᖃᐃᒻᒪ ᖃᓄᐃᓘᕐᓂᖅ ᐊᔪᖅᓱᓂᔾᔪᒃ, ᑕᕝᕙᓂ. ᐃᓛᒃ ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ 
ᓂᓄᓇᕗᒻᒥᐅᑦ ᓇᖕᒥᓂᖃᖅᑐᑦ ᓴᐱᓕᕐᒪᑕ, ᖃᓄᐊᓗᒃ ᐃᒡᓗᒥᑦ ᐅᑯᖅᓴᕈᓐᓇᕐᓂᐊᕋᓗᐊᕐᒪᖔᕐᒥ ᐅᑭᐅᖅ. 
 
ᐅᖃᖅᑎᑦᑎᔨ, ᑕᓐᓇ ᒥᓂᔅᑕ ᐃᓄᓗᒃᑕᖅ ᑐᓵᑎᓪᓗᒋᑦ ᐅᖃᓚᐅᖅᓯᒪᒻᒪᑦ ᑕᒪᑐᒥᖓ ᑕᒃᑯᐊ ᒐᕙᒪᑐᖃᒃᑯᑦ 
ᐃᑲᔪᖅᔫᒥᔭᕆᐊᖃᕐᓂᕋᓕᖅᑐᒋᑦ ᐃᑲᔫᑎᒃᓴᓂᒃ ᓴᖅᑭᑎᔾᔫᒥᔭᕆᐊᖃᓕᕐᓂᕋᖅᖢᓂᒋᑦ ᑕᒃᑯᐊ ᑭᒃᑯᓐᓄᑦ 
ᐃᑲᔪᖅᔫᒥᔭᕆᐊᖃᕐᓂᕋᖅᑐᓂᒋᑦ ᓄᓇᕗᑦ ᒐᕙᒪᒃᑯᖏᑦ. ᒥᓂᔅᑐᖃᐃ ᑐᓴᖅᑎᑦᑎᔪᓐᓇᖅᐳᖅ 
ᖃᓄᐃᓕᐅᖅᓯᒪᓕᕐᒪᖔᖅ, ᑕᓐᓇ ᐅᖃᐅᓯᕆᓚᐅᖅᓯᒪᖅᑳᖅᑎᓪᓗᒍ ᒫᓐᓇᒧᑦ? ᖁᔭᓐᓇᒦᒃ ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᑉᓴᓛᖅ. ᒥᓂᔅᑕ ᐅᒻᒪᖅᑯᑎᓕᕆᔨᒃᑯᓐᓄᑦ, ᐃᐊᑦ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒥᒃ. ᖁᔭᓐᓇᒥᒃ, ᐄ ᑕᓐᓇ ᓱᓕᔪᖅ ᒪᓕᒐᓕᐅᖅᑎᐅᔪᖅ. ᑕᐃᒃᑯᐊ 
ᒪᓕᒐᓕᐅᖅᑎᓕᒫᑦ ᑲᑎᒪᖃᑎᒋᔪᓐᓇᓚᐅᖅᑕᕗᑦ ᐅᖃᐅᓯᕆᓂᐊᖅᑐᒍ ᐊᑭᑦᑐᐸᓪᓕᐊᓂᐊᕐᓂᖏᓐᓄᑦ ᐅᖅᓱᐊᓗᒃ. 
ᑕᐃᔅᓱᒪᓂᓗ ᐅᖃᖅᑏ ᑕᐃᒪ ᐊᑭᖃᓚᐅᕐᖓᑦ ᖃᑦᑕᐅᔭᖅ $140 ᐅᖓᑕᓂ ᐃᓱᒫᓗᒍᑎᒋᓕᓚᐅᕋᑦᑎᒃᑯ ᐊᒻᒪᓗ 
ᒐᕙᒪᒃᑯᓪᓗ ᐊᐅᓚᔾᔭᒋᐊᑦᑎᐊᕐᓂᖃᓛᖅᐳᑦ ᑕᒪᒃᑯᐊ .22 cents-ᒧᑦ ᐊᑭᑦᑐᕆᐊᖅᑐᒡᒍᑕᐅᓚᐅᕐᖓᑕ ᖃᓪᓗᒻᒧᑦ.  
 
ᑕᐃᒪᓕ ᐅᖃᕈᓐᓇᖅᑐᖓ ᒫᓐᓇᐅᔪᖅ ᒥᓂᔅᑕ ᐳᕋᐅᓐ ᒐᕙᒪᒃᑯᓐᓂᑦ ᓄᓇᓕᓐᓂᓗ ᐱᔨᑦᑎᖅᑎᐅᔪᓄᑦ ᑕᒪᔅᓱᒧᖓ 
ᐱᓕᕆᑦᑎᐊᖅᓯᒪᒻᒪᑦ ᓄᓇᕗᒻᒧᑦ 46%-ᒪᕆᒻᒥᒃ ᐅᖅᓱᐊᓗᒻᒥᓪᓗ ᐱᓯᒪᔪᒍᑦ ᑕᐃᒃᑯᐊ ᐊᒥᓲᔪᑦ 
ᓂᐅᕕᖅᑕᐅᕙᓪᓕᐊᙳᓱᑦᑐᑦ.  
 
ᐊᒻᒪᓗᑦᑕᐅᖅ ᐅᖅᓱᐊᓗᒃ $110-ᖑᓕᓚᐅᕐᖓᑦ ᓱᓕ ᑭᓯᐊᓂ ᓱᕐᕌᖏᓐᓇᖅᑑᒐᓗᐊᖅ $110-ᖑᓂᐊᖅᑲᑦ $110 
ᖃᐅᔨᑦᑎᐊᕈᓐᓇᓂᖅᓴᐅᕋᔭᕐᒥᔪᒍᑦ ᐅᖅᓱᐊᓗᒻᒧᑦ ᐊᑐᕐᓂᕆᓛᖅᑕᖓᓄᑦ ᐊᒃᑐᕗᒧ ᓄᕕᒻᕗᒥᓘᓐᓃᑦ. 
 
ᑕᐃᔅᓱᒪᓂᓗ ᑕᐃᒃᑯᐊ ᒐᕙᒪᒃᑯᑦ ᐅᖃᐅᓯᖃᕈᓐᓇᓛᖅᑐᑦ ᖃᓄᐃᓕᐅᖅᐸᓪᓕᐊᓛᕐᒪᖔᕐᒥᒃ ᑕᐃᑯᖓ ᓱᓕ 
ᑎᑭᐅᑎᙱᓇᑦᑕ ᓂᐅᕕᖅᑕᐃᓐᓇᕆᓯᒪᙱᓇᑦᑎᒍ 46% 50%ᒥᑐᐃᓐᓇᕋᑦᑕ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ. ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛ ᑕᐃᒪ ᐃᑲᔫᑎᖃᓲᖑᒻᒪᑕ ᒫᓐᓇ ᐋᖅᑭᐅᒪᔪᖃᕐᒪᑕ ᑕᒃᑯᐊ ᐃᓕᓐᓂᐊᖅᑐᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ. ᑕᒪᒃᑯᐊ ᐃᓐᓇᐅᔪᓄᑦ ᐅᑭᐅᖃᖅᑐᓄᑦ 60-ᒥᓪᓘᓐᓃᑦ ᐅᖓᑕᓂᓘᓐᓃᑦ  

ᑕᒃᑯᐊ ᐃᑲᔫᑎᒃᓴᓂᒃ ᒪᓂᒪᑎᑦᑎᒻᒪᑕ. ᐊᒻᒪᓗ ᑕᒪᓐᓇᖃᐃ ᒪᓕᒐᕈᑎᖓ ᐃᑲᔫᑎᒋᔪᓐᓇᖅᑕᖏᓐᓄᑦ ᑕᒃᑯᓄᖓ 
ᓄᓇᕗᒻᒥᐅᓄᑦ ᑕᑯᒋᐊᒃᑲᓂᕐᓂᐊᖅᐸᖓ ᐃᓛ ᐋᖅᑭᒋᐊᒃᑲᓂᕐᓂᐊᕐᒪᖔ, ᐋᖅᑭᒋᐊᒃᑲᓂᕐᓂᐊᕐᒪᖔᖅ ᑕᕝᕙᓂ 
ᐅᑭᐅᕆᓂᐊᖅᑕᑎᓐᓂ? ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᖃᐅᔨᒪᒐᓗᐊᖅᑐᒍᑦ 
ᐅᒻᒪᖅᑯᑎᓕᕆᓂᖅ ᐊᑭᑐᔪᐊᓘᒻᒪᑦ ᐅᖅᑯᑎᓐᓇᓱᑦᑐᒋᑦ ᐊᖏᕐᕋᕆᔭᕗᑦ ᐱᓗᐊᖅᑐᒥ ᓄᓇᕗᒻᒥ. ᑕᓐᓇ ᒐᕙᒪᒃᑯᓂᓛᒃ 
ᐊᒥᓱᕈᕆᐊᖅᓯᓯᒪᓕᕐᒥᔪᑦ ᑕᐃᒃᑯᓄᖓ ᐃᓐᓇᑐᖃᐅᔪᓄᑦ ᓇᒻᒥᓂ ᐃᓪᓗᖁᑎᖃᖅᑐᓄᑦ $100 ᑕᐅᓴᓐ ᑐᖔᓂ 
ᑭᓇᐅᔾᔭᔅᓴᓂᖃᖅᐸᑕ ᑕᐃᒪᓕ ᓲᕐᓗ ᑐᐊᕕᖅᑐᑎᑐᑦ ᐱᓇᓱᐊᖅᓯᒪᔭᕗᑦ ᑕᐃᒃᑯᐊ ᐃᑲᔪᕆᐊᕋᓱᐊᖅᑐᒋᑦ.  
 
ᑕᐃᒪᐃᑦᑎᓪᓗᒋᑦ ᐅᖃᖅᑏ, ᑕᒃᑯᐊ ᓇᒻᒥᓂᖅ ᐃᓪᓗᖁᑎᖃᖅᑐᑦ ᐃᓐᓇᑐᖃᐅᔪᓂᒃ $75 ᑕᐅᓴᓐ ᑐᖔᓂ 
ᐃᖅᑲᓇᐃᔭᕈᕕᑦ ᑕᕝᕙᙵᑦ ᐃᓪᓗᒥ ᐅᖃᖅᑏ ᑕᒃᑯᐊ ᑕᒪᕐᒥᒃ ᐅᖅᓴᒍᑎᖏᑦ ᑲᒪᒋᔭᐅᔪᑦ $100 ᑕᐅᓴᓐ 
ᑭᓇᐅᔭᓕᐅᖅᐸᑕ ᐅᖓᑕᓄᑦ ᓇᑉᐸᓪᓗᐊᖏᓐᓂᒃ ᐃᑲᔪᖅᑕᐅᔪᓐᓇᖅᑐᑦ.  
 
ᑕᕝᕙ ᑕᐃᒪᐃᓕᖓᔪᑦ ᑕᐃᒃᑯᓄᖓ ᐃᓐᓇᑐᖃᕆᔭᑦᑎᓐᓄᑦ, ᑕᐃᒪ ᐃᑲᔪᕋᓱᐊᖃᑦᑕᖅᑕᕗᑦ ᑕᓐᓇ 
ᐅᖃᐅᓯᕆᕋᑕᖅᑕᖓ ᐊᖏᕐᕋᕆᔭᐅᔪᓄᑦ ᐅᖅᑯᔾᔪᑕᐅᔪᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ. ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᐃᓱᒪᖅᓴᖅᓯᐅᕋᓱᑉᐸᑦ ᓄᑕᖑᔪᓂᒃ 
ᓴᖅᑭᓛᕆᐊᔅᓴᖅ ᐱᓕᕆᐊᖑᓂᐊᖅᑐᓄᑦ ᐅᑭᐅᖑᓂᐊᖅᑐᒥ ᐃᑲᔪᕈᑕᐅᓂᐊᖅᑐᓂᒃ ᓄᓇᕗᒻᒥᐅᓄᑦ 
ᐅᖅᑯᓴᐅᑎᖓᓄᑦ ᐅᖅᓱᐊᓗᒻᒧᑦ ᐊᑭᖓᓄᑦ ᐃᑲᔪᕈᑎᔅᓴᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒥᒃ ᒪᓕᒐᓕᐅᖅᑎ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ. ᐅᖃᖅᑏ, ᐅᑕᖅᑭᔭᕆᐊᖃᕐᓂᐊᕋᑦᑕᐃᓛᒃ 
ᓂᐅᕕᖅᑕᐃᓐᓇᕆᓯᒪᓕᕈᑦᑎᒍ ᑭᓯᐊᓂ ᐅᖅᓱᐊᓗᒃ ᐱᓇᓱᐊᕈᓰᖅᑲᐃ 6-ᖑᔪᑦ, ᖃᓄᓪᓚᑦᑖᖅ ᑮᓇᐅᔭᓂᒃ 
ᐊᑐᕐᓂᐊᕋᓗᐊᕐᒪᖔᑦᑕ, ᐋᖅᑭᒋᐊᖃᕐᓂᐊᕐᒪᖔᑕᓘᓐᓃᑦ, ᖃᑦᑏᓐᓇᕈᕆᐊᕐᓂᐊᕐᒪᖔᑕᓘᓐᓃᑦ 
ᐊᑭᑭᓪᓕᒋᐊᕆᐊᖃᕐᓂᖅᑲᑕ ᑕᒪᒃᑯᓄᖓ ᐃᓚᒋᔭᐅᔪᓄᑦ.  
 
ᒫᓐᓇᐅᔪᖅ ᐅᖃᕆᐊᔅᓴ ᓇᓗᓇᕐᖓᑦ ᑭᓯᐊᓂ ᐅᖃᕈᓐᓇᕋᓗᐊᖅᑐᖓ ᐊᒥᓱᑲᓪᓚᐅᔪᓂᒃ ᐃᑲᔪᕈᑎᖃᕋᑦᑕ 
ᑲᓇᑕᓕᒫᒥᑦ. ᐅᕙᓂ ᑕᐃᒪᐃᑦᑐᑑᒐᑦᑕ 30-ᐳᓴᖑᔪᓂᒃ ᑮᓇᐅᔭᓂᒃ ᐊᑐᖅᑐᔅᓴᖁᑎᑦᑎᓐᓂᑦ ᐊᑐᖃᑦᑕᖅᑐᑦ 
ᓂᐅᕕᕐᓂᕐᒧᑦ ᐅᖅᓱᐊᓗᓐᓂᒃ, ᓂᐅᕐᕈᑎᖃᕐᓂᕐᒧᑦ, ᑐᖅᑯᐃᖅᓯᒪᓂᕐᒧᑦ ᐅᖅᓱᐊᓗᖃᐅᑎᖃᕐᕕᐅᔪᓂᒃ ᑕᒫᓂ. 
 
ᐊᓯᓕᒫᑦᑎᐊᖏᓐᓂᑦ ᑲᓇᑕᒥ ᑕᐃᒪᐃᑦᑐᖃᕐᓂᐅᓴᑯᓗᓐᖏᑦᑐᖅ, ᐊᒻᒪ 30-ᐳᓴᖏᓐᓃᑎᓪᓗᒋᑦ ᑕᐃᒃᑯᐊ ᑮᓇᐅᔭᑦ 
ᓲᕐᓗ ᐊᑐᕈᓐᓇᓐᖏᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ, ᐃᓅᓯᓕᕆᓂᕐᒧᓪᓘᓐᓃᑦ. ᑕᐃᒪᓕ ᑕᒪᒃᑯᐊ ᒐᕙᒪᒃᑯᑦ 
ᑕᒪᒃᑯᓄᖓ ᐱᓕᕆᖃᑦᑕᖅᓯᒪᔪᑦ ᑕᐃᒪᐃᓕᖓᔪᒥᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓲᖃᐃᒻᒪ ᑲᓇᑕᓗᑦᑖᕐᒥ ᓂᓪᓚᓱᓐᓂᖅᐹᖑᔪᒍᑦ, ᓂᓪᓚᓱᓐᓂᖅᐹᒥᑦ 
ᓄᓇᖃᖅᑐᒍᑦ.  
 
(ᑐᓵᔨᑎᒍᑦ) ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᕐᕕᒻᒧᑦ ᐊᑭᑦᑐᕆᐊᖅᑐᖃᒃᑲᓐᓂᓛᕆᕗᖃᐃ ᐃᓱᖅᐊᓗᒻᒥᑦ 
ᒪᓕᒐᓕᐅᖅᑏᑦ ᑲᑎᒪᓂᖓ ᓄᖅᑲᓚᐅᖅᑎᓐᓇᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᐅᓯᖃᕈᒪᑉᐸᑦ ᑖᓐᓇ ᓂᕈᐊᕋᔅᓴᐅᓛᕐᒪᑦ, 
ᑭᐅᑲᐅᑎᒋᔪᓐᓇᐸᓪᓕ ᑖᔅᓱᒧᖓ ᑕᐃᒪᐃᒍᓐᓇᕆᐊᖓ, ᐋᒡᒐᐃ. ᐅᕙᒍᑦ ᐊᑭᑦᑐᕆᐊᒃᑲᓐᓃᔪᒪᓐᖏᑎᐊᖅᑐᒍᑦ. 
 
ᐊᑭᑭᓪᓕᒋᐊᕐᓘᓐᓃᑦ ᐅᖅᓱᐊᓗ ᓯᑎᐱᕆ 18 ᑎᑭᒐᓱᑦᑎᓪᓗᒍ, ᑭᓯᐊᓂ ᐅᖃᖅᑲᐅᒐᒪ ᓇᑉᐸᓪᓚᐊᖏᑦ ᐅᖅᓱᐊᓗᐃᑦ 
ᓂᐅᕕᖅᓯᒪᒐᑦᑎᒍ. 
 
ᒫᓐᓇ ᑕᐃᒪᐃᓕᖓᑎᓪᓗᒍ ᓇᓗᓇᖅᑐᖅ ᖃᓄᐃᓕᖓᓂᐊᕐᒪᖔᑕ, ᑭᓯᐊᓂ ᐱᓇᓱᐊᕈᓰᑦ ᖃᑦᑎᑦ ᐊᓂᒍᓕᖅᑎᓪᓗᒋᑦ 
ᖃᐅᔨᕙᓪᓕᐊᒍᓐᓇᓂᐊᕐᒥᔭᕗᑦ ᐊᒻᒪᓗ ᑕᐃᒃᑯᐊ ᐅᖅᓱᐊᓗᐃᑦ ᑎᑭᓯᒪᔪᐃᓐᓇᐅᓕᖅᑲᑕ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᓯ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᐊᐱᖅᑯᑦ 616 - 2(4): ᒪᓕᒐᕋᓛᑦ ᖄᒃᑲᓐᓂᐊᒍᑦ ᓱᓕᑦᑎᐊᓂᕐᒧᑦ ᐱᖁᔭᖅᔪᐊᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᓐᓇ ᑐᕌᑦᑎᑦᑐᒪᖅᖤᖅᐸᕋ ᓯᕗᓕᖅᑎᒧᑦ.  
 
ᐅᖃᖅᑏ, ᓯᕗᓕᖅᑎ ᖃᐅᔨᒪᔪᒃᓴᐅᔫᒐᓗᐊᖅ ᖃᐅᔨᒪᒐᑦᑕ ᑕᐃᓐᓇ ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᖅ ᓈᓴᐅᑎᖓ 38-
ᒧᑦ ᑖᓐᓇ ᓯᕗᓕᖅᑎᐅᔫᑉ ᐋᖅᑭᔅᓱᐃᔪᓐᓇᕐᒪᒡᒎᖅ ᒪᓕᒐᕐᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᒥᓂᔅᑕᖁᑎᒋᔭᖏᓐᓄᑦ. 
ᒪᓕᒐᕋᓛᓕᐅᕈᓐᓇᕐᒪᒡᒎᖅ ᖄᒃᑲᓐᓂᐊᒍᑦ ᑖᔅᓱᒨᓇ ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᖓᑕ, ᓯᕗᓕᖅᑎ ᐅᖃᖅᑲᐅᒻᒪᑦ 
ᑕᐃᒃᑯᐊᒎᖅ ᐋᖅᑭᔅᓯᓯᒪᓕᕐᒪᖔᖅ ᐊᐱᕆᔪᒪᓪᓗᒍ ᐊᓯᐊᒍᑦ, ᒪᓕᒐᕋᓛᖑᔪᓂᑦ ᖄᒃᑲᓐᓂᐊᒍᑦ, ᐊᑐᖅᑕᐅᔫᑉ ᑖᒃᑯᐊ 
ᖄᖓᒍᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ, ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᒃᑯᐊ ᐅᖃᖃᑎᒋᕙᑦᑕᒃᑲ ᓱᓕᑦᑎᐊᕐᓂᕐᒧᑦ ᑲᒥᓴᓇᐃᑦ 
ᐋᖅᑭᔅᓱᐃᖃᑎᒋᓪᓗᒋᑦ. ᓇᓕᐊᑐᐃᓐᓇᖅ ᒥᓂᔅᑕᒋᔭᕗᑦ ᐅᕙᓐᓄᑦ ᐅᖃᖃᑎᖃᖅᐸᑦᑐᓂ ᐋᖅᑭᔅᓱᐃᒐᓱᑦᑐᑕ ᖃᓄᖅ 
ᐊᑲᐅᓐᖏᓕᐅᕈᑎᔅᓴᓂᒃ ᕿᓂᖅᓯᓐᓈᖅᑐᑕ ᖃᓄᖅ ᐸᕐᓇᔅᓯᒪᑦᑕᐅᑎᒋᒐᓱᓲᖑᔪᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐃᓚᒋᐊᖁᑎᖓ, ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕐᓗᒍ ᐊᐱᖅᑯᑎᒋᔭᕋ. ᓇᐃᓴᐅᑎᖓ 38-ᒥ ᓯᕗᓕᐅᖅᑏᑦ 
ᑎᑎᕋᖅᓯᒪᔪᑎᒍᒡᒎᖅ ᐊᐱᕆᔪᓐᓇᕐᒪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇ ᖃᐅᔨᓴᐃᖁᔨᓪᓗᓂᐅᒃ, ᕿᒥᕐᕈᐊᖁᔨᓪᓗᓂᐅᒃ 
ᒥᓂᔅᑕᐅᔪᖅ ᓯᖁᒥᑦᑎᓐᓂᕐᒪᖔᑕ ᑎᑎᕋᖅᓯᒪᔪᓂᒃ ᓯᕗᓕᖅᑎᐅᑉ ᐋᖅᑭᓱᖅᓯᒪᔭᖓᓂᑦ. ᑕᐃᒃᑯᐊ ᑎᑎᕋᖅᓯᒪᔪᑦ 
ᐱᑕᖃᖅᐹᑦ, ᐊᑐᖅᑕᐅᔭᕆᐊᓖᑦ ᖄᒃᑲᓐᓂᐊᒍᑦ ᒪᓕᒐᕋᓛᖑᔪᑦ ᑕᐃᒃᑯᓇᓐᖓᑦ ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᖓᑕ 
ᐃᓗᐊᒍᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒥᓂᔅᑕᐅᖃᑎᒋᔭᒃᑲ ᐃᖅᑲᓇᐃᔭᖃᑎᖅᒋᓲᒃᑲ 
ᐃᓕᔭᐅᕋᑖᖅᑎᓪᓗᒋᑦ ᖃᓄᑐᐃᓐᓇᖅ ᕿᓂᖅᑐᑕ, ᖃᐅᔨᓴᖅᑐᑕ ᓇᓕᐊᑐᐃᓐᓇᖅ ᐊᑲᐅᓐᖏᑦᑐᒨᕐᓂᐊᖅᑑᔮᖅᑲᑦ 
ᐸᕐᓇᓯᒪᑦᑕᐅᑎᒋᒐᓱᑉᐸᑦᑐᒍᑦ ᐊᒻᒪᓗ ᐱᓕᕆᕝᕕᒋᓂᐊᖅᑕᖏᑦ ᐊᓯᔾᔨᕋᐃᒻᒪᑕ ᑕᒪᓐᓇ ᑲᒪᒋᓯᓐᓈᖅᐸᒻᒥᔭᕗᑦ 
ᖃᐅᔨᓴᖅᑐᑕ ᑖᒃᑯᐊ ᓱᓕᑦᑎᐊᕐᓂᕐᒧᑦ ᑲᒥᓴᓇᐃᑦ ᐃᖅᑲᓇᐃᔭᖃᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᐊᐱᖅᑯᑎᒋᓂᐊᖅᑕᐃᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔭᐅᔭᕐᓂᖏᑦᑐᕈᓘᒻᒪᑦ ᐃᒻᒪᖄ ᓯᕗᓕᖅᑎ ᐊᐱᕆᓗᒍ 
ᐊᖏᕐᓗᓂᓘᓐᓃᑦ ᐊᒃᑲᐃᕐᓗᓂ, ᑐᓂᓯᓯᒪᓚᐅᖅᐱᓯ ᖃᑦᑎᐅᓚᐅᖅᑐᑦ ᖄᒃᑲᓐᓂᐊᒍᑦ ᒪᓕᒐᐅᖃᑦᑕᕐᓂᐊᖅᑐᓂᒃ 
ᓈᓴᐅᑎᖓᒍᒃ 38 ᖄᖓᒍᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᒥᓂᔅᑕᐅᔪᓄᑦ ᒪᓕᑦᑕᐅᖃᑦᑕᕆᐊᓕᓐᓄᑦ? 
ᐊᖏᕐᓗᑎᓪᓘᓐᓃᑦ ᐊᒃᑳᕐᓗᑎᓪᓗᓐᓃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᑕᒃᑯᐊ Integrity Commissioners ᐊᖅᑯᑎᒋᓪᓗᒋᑦ 
ᐋᖅᑭᔅᓯᕙᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖓᔪᖓᑦ ᑭᖑᓪᓕᖅᐹᕐᓗ ᐊᐱᖅᑯᑏᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖃᑎᒋᖃᑎᒋᖃᑦᑕᖅᑕᖓ ᐄ ᐱᑕᖃᖅᑐᖅ, ᖃᐅᔨᒪᔪᖓ ᐄ 
ᐱᓯᒪᔭᒃᑲ. ᐊᐱᕆᔪᒪᔭᕋ ᓯᕗᓕᖅᑎ, ᖄᒃᑲᓐᓂᐊᒍᑦ ᑕᐃᒃᑯᐊ ᒪᓕᒐᓕᐊᕆᖃᑦᑕᖅᑕᕗᑦ ᓇᓗᓇᐃᖅᑕᖏᑦ 
ᒥᓂᔅᑕᖏᑦ, ᑭᓇᐅᒡᓕ ᓇᐅᑦᑎᖅᓱᐊᕆᔭᕆᐊᔅᓴᖅ ᒪᓕᒃᑕᐅᑦᑎᐊᓕᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒃᑯᐊ ᑐᖏᓕᕆᔭᕗᑦ ᖃᐅᔨᒪᑎᑕᐅᕙᒻᒥᔪᑦ ᓇᓕᐊᑐᐃᓐᓇᖅ 
conflict-ᒦᓐᓂᐊᖅᑑᔮᖅᑲᑦ ᐊᓯᐊᓄᑦ ᒥᓂᔅᑕᒧᑦ ᑐᓂᔭᐅᒋᐊᖃᖅᐸᑦᑐᑦ ᑕᒃᑯᐊ ᖃᐅᑕᒫᖅᓯᐅᑏᑦ ᐊᑐᖅᑕᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ.  
 

 



ᐊᐃᑉᐱᖅ, ᓯᑎᐱᕆ 9, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4618

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 617 - 2(4):  ᐃᒥᐊᓗᒻᒧᑦ ᓇᔾᔨᐊᖑᔪᑦ ᐊᑦᑐᖅᑕᐅᖃᑦᑕᖅᓯᒪᔪᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑕᓐᓇ ᒥᓂᔅᑕᖓᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.  
 
ᐅᓪᓗᒥ ᓂᑯᕕᖅᑲᐅᒐᒪ ᐃᓕᓴᖅᓯᔪᒪᒡᓗᖓ ᑕᐃᒃᑯᐊ ᐃᒥᐊᓗᒻᒧᑦ ᓇᔾᔨᐊᖑᔪᑦ ᐊᑦᑐᖅᑕᐅᖃᑦᑕᖅᓯᒪᔪᑦ 
ᐅᔾᔨᕈᓱᓐᓇᐅᑎᓪᓗᒍ ᐅᓪᓗ, ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐱᕆᔪᒪᔭᒃᑲ, ᖃᓄᐃᑦᑐᓂᒃ 
ᐱᓕᕆᐊᖃᖅᐸᑦ ᐱᓕᕆᕕᖓᑦ ᐃᓕᓴᕆᔭᐅᖁᓪᓗᒍ ᖁᕕᐊᓲᑎᒋᔭᐅᖁᓪᓗᒍᓗ ᑖᓐᓇ ᐱᑐᐃᓐᓇᐅᖏᑦᑐᖅ ᐅᓪᓗᖅ 
ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᐱᓕᕆᔾᔪᑎᐅᔪᖅ 
ᐊᔅᓱᕉᓴᐅᑎᒋᑦᑎᐊᖅᓯᒪᔭᕗᑦ ᓄᓇᕗᒥ ᐃᓘᓐᓇᖓᓂ ᑲᔪᖏᖅᓴᐅᑎᒋᓪᓗᑎᒍ ᐅᔾᔨᕈᓱᑦᑎᑦᑎᓂᕐᒥ ᑭᖑᓂᑦᑎᓐᓂ 
ᐅᖃᖅᓯᒪᒐᒪ ᓄᓇᕗᑦ ᐅᐱᒍᓱᑦᑐᖓ ᐃᓚᒋᔭᐅᒻᒪᑦ ᓄᑖᓂᒃ ᑲᑐᔾᔨᖃᑎᒌᓂᒃ ᐱᒋᐊᖅᓯᒪᔪ ᖃᐅᔨᓴᖃᑦᑕᕐᓂᐊᕐᒪᑕ 
ᐃᒥᐊᓗᒃ ᖃᓄᖅ ᐊᒃᑐᐃᓯᒪᒻᒪᖔᖅ ᓇᔾᔨᐊᓄᑦ ᖃᓄᕐᓗ ᑕᒪᒃᑯᐊ ᑲᒪᒋᔭᐅᔪᓐᓇᕐᒪᖔᑕ ᑕᐃᒪᓐᓇᐃᑦᑐᑎᒃ ᐃᓅᔪᑦ. 
ᑖᓐᓇ ᐃᖏᕐᕋᐃᓐᓇᖅᑐᖅ ᖃᓄᖅ ᐃᓅᓕᓴᐃᔪᓐᓇᕐᒪᖔᑕ ᑕᐃᒪᓐᓇ ᐃᓱᒪᖏᑦᑎᒍ ᐊᒃᑐᖅᑕᐅᓯᒪᔪᑦ 
ᓇᔾᔨᐊᖑᓪᓗᑎᒃ ᐃᒥᐊᓗᖃᑦᑕᖅᑐᕕᓂᕐᓄᑦ. ᖃᓄᖅ ᑖᓐᓇ ᐱᖃᓯᐅᑎᔪᓐᓇᕐᒪᖔᑕ ᐃᓅᖃᑎᒌᑎᒍᑦ.  
 
ᑕᐃᒃᑯᐊ ᐃᒥᐊᓗᒻᒧᑦ ᐊᒃᑐᖅᑕᐅᓯᒪᔪᑦ ᓇᔾᔨᐊᖑᓪᓗᑎᒃ ᑕᐃᓐᓇ ᐃᓱᒪᖏᓐᓄᑦ ᑕᐃᒪᐃᖃᑦᑕᕐᒪᑕ ᑐᓴᒐᒃᓴᐃᑦ 
ᓄᓇᕗᓕᒫᒥ ᐊᐅᓪᓚᖅᑎᑦᑎᔾᔪᑎᒋᔭᐅᓂᐊᖅᑐᑦ ᑐᓴᖅᑎᑦᑎᓗᑎᒃ ᑐᓴᒐᒃᓴᓕᕆᔨᒃᑯᓪᓗ ᑲᔪᖏᖅᓴᐅᑎᐅᔪᑦ 
ᑐᓴᐅᒪᑎᑦᑎᓂᕐᒧᑦ, ᐊᑭᓐᓇᕐᒥᐅᑕᐃᑦ, ᐅᕕᓂᕈᐃᑦ, ᓂᐱᑎᑕᒐᐃᑦ ᐊᒻᒪᓗᑦᑕᐅᖅ ᓂᐱᖅᑲᕐᓇᑦ. ᑕᐃᒃᑯᐊ 
ᑐᓴᖅᑎᑦᑎᓇᓱᓐᓂᐊᖅᑐᑦ ᑭᓇᒃᑯᓕᒫᑦᑎᐊᖅ ᐱᓕᕆᖃᑕᐅᖃᑦᑕᕆᐊᖃᕐᒪᑕ ᐃᒥᐊᓗᒻᒧᑦ ᐊᒃᑐᐃᑦᑕᐃᓕᒪᓗᑎᒃ 
ᓇᔾᔨᐊᓂᒃ ᓇᔾᔨᐊᖑᔪᓂᒃ ᑕᐃᒪᓐᓇ ᐃᑲᔪᕋᓱᐊᖅᓱᑎᒡᓗ ᑕᐃᒪᓐᓇ ᐃᒥᐊᓗᖕᒧᑦ ᐊᒃᑐᖅᑕᐅᓯᒪᔪᓂᒃ 
ᕿᑐᕐᖓᖅᑖᖃᑦᑕᖁᓇᒋᑦ ᑕᐃᒃᑯᐊ ᐃᓕᓐᓂᐊᖅᑎᑦᑎᔩᓪᓗ ᐃᓕᓐᓂᐊᕈᑎᒃᓴᖏᓐᓂᒃ ᐱᓕᕆᐊᖃᖅᑐᒍᑦ. 
 
ᓄᓇᓖᓪᓗ ᖃᓄᖅ ᐃᑲᔪᖃᑎᒌᒍᓐᓇᕐᒪᖔᑕ ᐊᒃᓱᕉᓴᐅᑎᖃᓕᖅᑎᓪᓗᒋᑦ ᑕᐃᒪᓐᓇ ᐃᖅᑲᓇᐃᔭᕐᕕᐅᑉ ᐃᓗᐊᓂ, 
ᐊᔾᔨᑲᓴᕆᓂᐊᖅᑕᖏᑦ ᐃᓐᓇᐃᑦ ᑕᒪᒃᑯᐊ ᐊᒃᑐᖅᑕᐅᓯᒪᔪᑦ ᐃᒥᐊᓗᒻᒧᑦ ᓇᔾᔨᐊᖑᑎᓪᓗᒋᑦ ᑖᒃᑯᐊ ᑐᒡᓕᐊᓂᑦ 
ᑐᒡᓕᐊ ᓴᖅᑭᖅᑕᐅᓂᐊᖅᑐᖅ ᔭᓄᐊᕆᒥ ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᕐᓂᐊᖅᑐᖅ ᑕᒪᒃᑯᓂᖓ ᖃᓄᕐᓗ 
ᐃᓚᐅᔪᓐᓇᕐᒪᖔᑕ.  
 
ᑕᒪᒃᑯᐊᓗ ᐊᔾᔨᒌᙱᑦᑐᑦ ᐱᓕᕆᐊᖑᔪᑦ ᐱᓕᕆᕝᕕᑦᑎᓐᓂ ᑲᔪᖏᖅᓴᐅᑎᐅᖃᑦᑕᖅᑐᖅ ᑕᕝᕗᖓᑐᐊᖑᙱᑦᑐᖅ 
ᐅᔾᔨᕈᓱᑦᑎᑦᑎᓂᕐᒥᒃ ᐱᓇᓱᐊᕈᓯᕐᒥ ᑭᓯᐊᓂ ᓯᑎᐱᕆᑐᐊᖑᙱᑦᑐᒥ ᐊᕐᕌᒍᓕᒫᒥ ᐱᓕᕆᕕᕗᑦ ᑕᐃᒪᓐᓇ 
ᐱᓕᕆᖃᑎᖃᖃᑦᑕᖅᓯᒪᒻᒪᑕ ᖁᓪᓕᖅᐹᕐᒥ ᐊᕐᓇᐃᑦ ᑲᑐᔾᔨᖃᑎᒌᒋᔭᖏᓐᓄᑦ ᑕᐃᒃᑯᐊ ᓄᓇᓕᓐᓂᓗ 
ᐃᒥᐊᓗᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖃᑦᑕᖅᑐᖅ ᑕᐃᒪᓐᓇ ᐋᓐᓂᐊᓕᓐᓂᒃ ᑕᐃᒪᐃᙱᑦᑐᓐᓇᖅᑐᓂᒃ 
ᐋᖅᑭᔅᓯᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕈᑏᑦ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᓄᑲᓪᓚᑦᑐᓂᑦ ᓂᕈᐊᖅᑕᐅᕕᓐᓂ 
ᐃᖃᓗᑦᑑᑦᑎᐊᕐᒥ ᑕᐃᒃᑯᐊ ᑕᐃᒪᓐᓇᐃᑦᑐᓂᑦ ᑕᐃᒪᐃᑦᑐᒥᑦ ᐊᒃᑐᖅᑕᐅᓯᒪᓂᖃᕐᒪᑕ ᐃᒥᐋᓗᒻᒧᑦ ᓇᔾᔨᐊᖑᑎᓪᓗᒋᑦ.  
 
ᐅᖃᖅᑏ, ᐅᔾᔨᖅᓱᕈᓕᖅᑎᑦᑎᓂᖅ ᖃᓄᖅ ᐃᒥᐋᓗᒃ ᐊᒃᑐᐃᔪᓐᓇᕐᒪᖔᑦ ᓇᔾᔨᐊᕆᔭᐅᔪᓄᑦ ᐃᓚᒌᑦᑐᓪᓗ 
ᑕᐃᒪᐃᓐᓇᐃᑦᑐᓂᑦ ᐊᒃᓱᕉᓴᐅᑎᖃᖅᖢᑎᑦ. ᐊᕐᕌᒍ ᐊᑕᐅᓯᐊᑐᐃᓐᓇᕐᓗᒍ ᐱᓕᒋᔭᐅᒋᐊᖃᓐᖏᑦᑐᖅ ᒥᓂᔅᑕ 
ᐅᖃᐅᓯᖃᕋᑖᕐᒪᑦ ᐱᓕᕆᐊᖑᐃᓐᓇᖅᑐᓂᑦ. ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᐱᓕᕆᕕᖁᑎᖓ 
ᖃᓄᐃᓕᐅᖅᓯᒪᑦᑕᕐᒪᖔᖅ ᐊᕐᕌᒍᑕᒫᑦ ᓄᓇᕗᓕᒫᒧᑦ ᑐᕌᖑᔪᓂᑦ ᐅᔾᔨᕈᓱᓕᖅᑎᑦᑎᓇᓱᒃᖢᑎᑦ ᓇᔾᔨᐊᖑᓪᓗᑎᑦ 
ᓇᔾᔨᓪᓗᑎᑦ ᐃᒥᕆᐊᖃᓐᖏᓐᓂᖏᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐱᓕᕆᕕᕗᑦ ᐱᓕᕆᖃᑕᐅᔪᖅ 
ᖃᐅᔨᓴᐃᓂᕐᒥᑦ ᐊᓯᖏᑦ ᑲᓇᑕᒦᑦᑐᖅ ᐊᒡᒍᖅᑐᖅᓯᒪᓂᕆᔭᖏᑦ ᖃᐅᔨᓴᖅᑕᐅᓪᓗᑎᑦ ᓄᓇᕗᒻᒥ ᑭᒡᒐᑐᖅᑎᕗᑦ 
ᖃᐅᔨᒪᔨᒋᔭᐅᑦᑎᐊᖅᑐᖅ ᑲᓇᑕᒥ. ᑕᐃᒃᑯᐊ ᓇᔾᔨᐊᖑᖃᑦᑕᖅᑐᑦ ᐊᒃᑐᖅᑕᐅᓯᒪᔪᑦ ᐃᒥᐋᓗᒻᒧᑦ, ᕼᐃᐊᓕᓐ 
ᑭᓕᖓᓐᐳᒡ, ᑕᐃᓐᓇ ᓄᓇᕗᒻᒥᐅᑕᐅᔪᖅ ᑕᐃᒃᑯᐊ ᖃᐅᔨᓴᐃᔩᑦ ᑲᑎᒪᔨᕋᓛᖏᓐᓄᑦ ᐱᓕᕆᐊᖃᖅᑐᑦ 
ᕿᒥᕐᕈᓇᖅᖢᑎᑦ ᖃᓄᖅ ᐃᒥᐋᓗᒋᐊᖃᓐᖏᓐᓂᖏᓐᓂ ᓇᔾᔨᓪᓗᑎᑦ ᐊᒻᒪᓗᑦᑕᐅᖅ ᐊᒥᐊᓕᑲᑦ 
ᓄᓇᖓᓐᓃᖔᖅᓯᒪᔪᖅ ᑐᓴᒐᒃᓴᐃᑦ ᐊᑐᖅᑕᐅᖃᑦᑕᖅᖢᑎᑦ ᑕᐃᒪᓐᓇ ᑲᑎᒪᔾᔪᐊᕈᑎᐅᖃᑦᑕᖅᑐᑦ.  
 
ᑕᐃᒪᓐᓇᐃᓕᓚᐅᖅᑎᓪᓗᖓ, ᑕᐃᒪᓐᓇᐃᑦᑐᑦ ᑐᓴᒐᒃᓴᐃᑦ ᑕᒪᒃᑯᐊ ᐋᖅᑭᓱᖅᑕᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᓇᓕᐊ 
ᐱᒋᐊᕈᓐᓇᕐᒪᖔᑦᑎᒍᑦ ᓄᓇᕗᒻᒥ ᓇᓗᓇᐃᖅᑕᐅᓪᓗᑎᑦ ᓱᕐᓗ ᓇᔾᔨᔪᓄᑦ ᐱᓕᕆᐊᖃᖃᑦᑕᕐᓗᑎᑦ 
ᓇᔾᔨᔪᓕᕆᖃᑦᑕᕐᓗᑎᑦ ᐊᕐᓇᖅ ᓇᔾᔨᑎᓪᓗᒍ ᐅᖁᒪᐃᓐᓂᓂᐊᕐᕕᒻᒥ ᐋᓐᓂᐊᕕᒻᒥᓘᓐᓃᑦ ᐃᖅᑲᓇᐃᔭᖅᑐᑦ 
ᐅᓂᒃᑳᖃᑦᑕᕐᓗᑎᑦ ᖃᓄᖅ ᐃᒥᐋᓗᒃ ᐊᒃᑐᐃᔪᓐᓇᕐᒪᖔᖅ ᓇᔾᔨᓪᓗᑎᑦ ᐃᒥᕌᖓᒥ ᐊᒻᒪ ᐃᓚᒋᔭᖏᓐᓄᑦ. 
 
ᐊᒻᒪᓗᑦᑕᐅᖅ, ᑐᓴᒐᒃᓴᓂᑦ ᓴᖅᑭᑦᑎᓂᖅ ᑕᖅᑲᒃᑯᓄᖓ ᑕᐃᒪᓐᓇᐃᑦᑕᐃᓕᒪᑎᑦᑎᓂᕐᒧᑦ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖁᒪᐃᓐᓂᓂᐊᕐᕕᖏᑎᒍᑦ ᐋᓐᓂᐊᕕᖏᑎᒍᓪᓗ ᓴᖅᑭᑕᐅᓚᐅᕐᒥᔪᑦ 
ᐅᐸᓗᖓᐃᔭᐅᑎᖏᓐᓂ ᐃᓅᓕᓴᐃᓂᕐᒧᑦ ᖃᓄᖅ ᑕᒪᒃᑯᐊ ᐃᓄᖁᑎᕗᑦ ᖃᓄᐃᓐᖏᑎᐊᕐᓂᖅᓴᐅᔪᓐᓇᕐᒪᖔᑕ 
ᐊᒃᑐᖅᑕᐅᖏᓐᓂᖅᓴᐅᓗᑎᓪᓗ ᐃᒥᐋᓗᒻᒧᑦ ᓇᔾᔨᐊᖑᔪᑦ, ᐃᒥᐋᓗᒻᒨᖑᑦᑎᑐᐊᖅ ᓯᒡᒐᓕᐊᖅᑐᖃᑦᑕᓂᕐᒧᓪᓗ 
ᓂᕆᑦᑎᐊᖃᑦᑕᕆᐊᖃᕐᓂᖏᓐᓄᓪᓗ.  
 
ᐊᑕᐅᑦᑎᒃᑯᑦ ᑖᓐᓇ ᐱᓕᕆᕝᕕᕗᑦ ᐱᓕᕆᐊᖃᕐᒥᔪᑦ ᓴᓇᓇᓱᒃᖢᑎᑦ ᐃᓱᒪᓕᕆᓂᕐᒧᑦ 
ᐅᐸᓗᖓᐃᔭᐅᑎᐊᓂᐅᓂᐊᖅᑐᓂᑦ ᓄᓇᕗᒻᒥ. ᐃᓚᖏᑦ ᑕᐃᒃᑯᐊ ᐃᓅᖃᑦᑕᖅᑐᑦ ᐃᒥᐋᓗᒻᒧᑦ ᐊᒃᑐᖅᑕᐅᓯᒪᔪᑦ 
ᑕᐃᒪᓐᓇ ᐊᒃᓱᕉᑕᐅᖃᖃᑦᑕᕐᒪᑕ ᐃᓅᓯᖏᓐᓂ. ᐊᑕᐅᓯᑐᐊᖑᓐᖏᒻᒪᑦ ᑖᒃᑯᐊ ᐱᒋᐊᕈᑕᐅᔪᑦ ᐅᓄᑲᓪᓚᑦᑐᐋᓘᒻᒪᑕ 
ᑕᐃᒃᑯᐊ ᐱᓕᕆᔭᐅᓇᓱᒃᑐᑦ. ᐃᓕᓐᓂᐊᖅᑐᓕᕆᓂᕐᒧᑦ ᐊᒃᑐᐊᓂᖃᖅᑐᑦ ᐃᓚᖏᓪᓗ ᒪᓕᒐᓕᕆᓂᕐᒧᓪᓗ 
ᐊᒃᑐᐊᓂᖃᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐊᐱᖅᑯᑎᒋᔭᐃᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᕋᓗᑦᑕᐅᖅ ᒥᓂᔅᑕ ᐃᓗᓕᑯᓘᔭᓕᑦᑎᐊᓂᑦ 
ᓇᓗᓇᐃᖅᓯᓯᒪᒻᒪᑦ ᖃᐅᑉᐸᑦ ᐊᓕᐊᓇᐃᑦ ᐅᖃᓕᒫᓛᖅᑕᒃᑲᑦ ᑲᑎᒪᔾᔪᑎᕕᓃᑦ.  
 
ᐅᖃᖅᑏ, ᐊᐱᖅᑯᑎ ᒥᓂᔅᑕᒧᑦ. ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᐃᓅᓕᓴᐃᔾᔪᑎᐅᖃᑦᑕᖅᑐᑦ ᑕᐃᒃᑯᓄᖓ ᐃᒥᐋᓗᒻᒧᑦ ᐊᒃᑐᖅᑕᐅᓯᒪᓪᓗᑎᑦ ᕿᑐᕐᖓᖅᑖᕆᔭᐅᔪᕕᓂᕐᓄᑦ ᓄᓇᕗᒻᒥ? 
ᖁᔭᓐᓇᒦᒃ. 
 

 



ᐊᐃᑉᐱᖅ, ᓯᑎᐱᕆ 9, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4620

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐱᓕᕆᔨᐅᖃᑦᑕᖅᑐᑦ 
ᐃᓱᒪᓕᕆᔨᐅᖃᑦᑕᖅᑐᑦ ᐋᓐᓂᐊᓯᐅᖅᑎᓪᓗ ᑕᑯᔭᐅᖅᑳᖃᑦᑕᖅᑐᑦ ᑕᐃᒃᑯᐊ ᐅᐸᑦᑕᐅᑎᓪᓗᒋᑦ ᐋᓐᓂᐊᕕᒻᒦᑦᑐᑦ.  
 
ᑕᐃᒃᑯᐊᓗ ᐃᒥᐋᓗᒻᒧᑦ ᐊᒃᑐᖅᑕᐅᓯᒪᔪᑦ. ᐃᓚᖏᑦ ᑕᐃᒃᑯᐊ ᐱᓕᕆᖃᑎᒋᔭᕗᑦ ᑲᓇᑕᒥ ᑕᐃᒃᑯᐊ 
ᐊᒃᑐᖅᑕᐅᓯᒪᔪᓂᑦ ᐃᒥᐋᓗᓐᓄᑦ ᐱᓕᕆᔨᐅᖃᑦᑕᖅᑐᑦ ᐊᒻᒪᓗ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓃᖔᖅᑐᑦ 
ᕿᒥᕐᕈᓇᒍᑎᒋᖃᑦᑕᖅᑕᖏᑦ ᐃᑲᔪᒍᑕᐅᔪᓐᓇᓂᐊᖅᑐᑦ ᐅᕙᑦᑎᓐᓂᑦ. ᓴᓇᕐᕈᑎᑕᓕᒃ ᓄᓇᕗᒻᒥ ᖃᐅᔨᒪᔭᒃᑲ 
ᐊᑐᖅᑕᐅᔪᓐᓇᖅᑐᑦ ᑭᓯᐊᓂ ᓄᑕᕋᓛᖅ ᑖᓐᓇ ᐃᓅᒻᒪᑦ ᐊᑐᖅᑕᐅᓕᕐᓗᓂ ᐋᓐᓂᐊᓯᐅᖅᑎᓄᑦ 
ᑕᑯᔭᐅᖃᑦᑕᓕᕐᓗᓂᓗ ᐃᓅᓯᒪᓕᖅᑎᓪᓗᒍ.  
 
ᑕᐃᒃᑯᐊ ᐃᓚᖓᑦ ᑲᓇᑕ north-ᑯᑦ ᐱᓕᕆᖃᑎᒋᓇᓱᐊᖅᑕᕗᑦ ᑕᐃᒃᑯᐊ ᐱᔭᕆᐊᑭᓪᓕᑎᑦᑎᔨᐅᔪᑦ 
ᐊᒃᑐᖅᑕᐅᓯᒪᔪᓄᑦ ᓇᔾᔨᐊᕆᔭᐅᔪᑦ ᐱᓕᕆᔨᐅᖃᑦᑕᖅᑐᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐱᓕᕆᖃᑎᖃᖃᑦᑕᖅᖢᑎᑦ 
ᐱᕈᖅᐸᓪᓕᐊᓂᖓᓂ ᑖᓐᓇ ᓱᕈᓯᖅ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᒻᒪᑦ ᒥᓂᔅᑕ. ᐊᓕᐊᓇᐃᒍᓱᓚᐅᕋᒪ ᓄᓇᕗᑦ 
ᐃᓚᒋᔭᐅᓕᕐᒪᑦ ᑕᐃᒃᑯᓄᖓ Canadian Northern Pacific ᑕᐃᒃᑯᓂᖓ ᓄᓇᕗᒻᒥ ᑕᐃᒃᑯᓄᖓ ᐃᒥᐋᓗᒻᒧᑦ 
ᐊᒃᑐᖅᑕᐅᓯᒪᖃᑦᑕᖅᑐᑦ ᓇᔾᔨᐊᕆᔭᐅᓪᓗᑎᑦ ᒥᔅᓵᓄᑦ.  
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᐃᑦᑐᓂᒃ ᐱᓕᕆᐊᖃᖅᓯᒪᓕᕐᒪᖔᑕ ᐱᓕᕆᐊᖃᕈᑎᒋᓂᐊᖅᑕᖓᑦ 
ᓄᓇᕗᒻᒥ ᖃᓄᐃᑦᑐᓂᓪᓗ ᑐᓴᒐᒃᓴᓂᒃ ᓴᖅᑭᑦᑎᓐᓂᐊᖅᐸᑦ ᑖᓐᓇ ᑭᐅᔭᐅᖁᓪᓗᒍ ᐱᒋᐊᕈᑎᒋᓂᐊᕐᒪᔾᔪᒃ ᓄᓇᕗᒻᒥ? 
ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕ ᓄᐊᑦᑯᑦ ᑖᒃᑯᐊ ᑲᑐᔾᔨᖃᑎᒌᓐᓂᖏᑦ 
ᓇᔾᔨᐊᖑᓪᓗᑎᒃ ᐃᒥᐊᓗᒻᒧᑦ ᐊᑦᑐᖅᑕᐅᖃᑦᑕᖅᑐᑦ ᒥᒃᓵᓄᑦ ᐱᓕᕆᐊᖃᕐᓂᕐᒃᒥ, ᑖᒃᑯᐊ 7-ᖑᒻᒪᑕ ᑲᓇᑕᒥ 
ᐊᒡᒍᖅᑐᖅᑕᐅᓯᒪᔪᑦ ᒥᓂᔅᑕᐅᔪᑦ ᑕᐃᒪᓐᓇ ᑲᑎᒪᒋᐊᖁᓯᕐᓂᒃ ᑎᓕᔭᐅᓯᒪᓪᓗᑎᒃ ᐊᑐᓕᖁᔭᓕᐊᖏᑎᒍᑦ ᑕᐃᒪᓐᓇ 
ᑕᐃᒃᑯᐊ ᑲᑎᒪᔨᐊᕈᓰᑦ ᕿᒥᕐᕈᓇᒃᑐᑦ ᖃᐅᔨᓴᐃᓪᓗᑎᓪᓗ ᐃᓅᓕᓴᐃᓂᕐᒥᑦ ᑕᒪᒃᑯᓂᖓ ᐃᒥᐊᓗᒻᒧᑦ 
ᐊᑦᑐᖅᑕᐅᓯᒪᔪᑦ ᐃᓅᔪᓂᒃ. ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑕᐅᖃᑦᑕᕐᓗᑎᓪᓗ ᐱᑐᐃᓐᓇᐅᓐᖏᑦᑐᒃᑯᑦ ᐊᒻᒪᓗᑦᑕᐅᖅ 
ᐅᔾᔨᕈᓱᓕᖅᑎᑦᑎᒐᓱᑦᑐᑎᒃ ᓇᔾᔨᓪᓗᑎᒃ ᐃᒥᖃᑦᑕᖁᔨᓐᓇᑎᒃ, ᑕᐃᒪᓐᓇ ᐋᖅᑭᒃᓱᐃᓯᒪᔪᑦ.  
 
ᓄᓇᖅᔪᐊᕐᒥᓗ ᑲᑎᒪᖅᔪᐊᕈᑕᐅᓚᐅᖅᑐᖅ ᕕᒃᑐᐊᕆᐊᒥ ᑕᐃᒃᑯᐊ ᐃᓅᖃᑦᑕᖅᓯᒪᔪᑦ ᐊᑦᑐᖅᑕᐅᓯᒪᓪᓗᑎᒃ 
ᐃᒥᐊᓗᓐᓄᑦ, ᑕᐃᒃᑯᐊ ᓯᕗᒃᑲᖅᑕᖅᑎᐅᓪᓗᑎᒃ ᑲᑎᒪᑎᓪᓗᒋᑦ ᑕᐃᒪᓐᓇᐃᓕᐅᓚᐅᖅᑐᑦ ᐃᓕᕆᐊᖃᕋᓱᑦᑐᑎᒃ 
ᑲᑎᓐᖓᔪᓂᒃ ᐱᓕᕆᔭᐅᔪᓐᓇᖅᑐᓂᒃ ᑕᒪᒃᑯᓇᓐᖓᑦ ᐃᒥᐊᓗᓚᐅᓐᖏᒃᑯᑎᒃ ᓇᔾᔨᔪᑦ ᑕᐃᒪᐃᒍᓐᓇᕋᓗᐊᕐᒪᑕ ᑭᓯᐊᓂ 
ᑕᒪᓐᓇ ᑲᔪᓰᓐᓇᕐᒪᑦ. 
 
ᑕᐃᒪᓐᓇ ᐋᖅᑭᔅᓯᓇᓱᖃᑦᑕᓚᐅᖅᑐᒍᑦ ᐱᓕᕆᔾᔪᑎᒃᓴᓂᒃ ᓄᓇᕗᑦ ᐃᓗᐊᓂ. ᑭᓯᐊᓂᓕ ᐃᖅᑲᓇᐃᔭᖅᑎᕗᑦ 
ᐊᒥᒐᕐᒪᑕ ᓄᓇᕗᒻᒥ ᐃᓅᓕᓴᐃᔩᑦ ᖃᐅᔨᓴᖅᑕᐅᔾᔪᑎᒋᖃᑦᑕᕐᓂᐊᖅᑕᖓᓐᓂᑦ ᐃᑲᔪᕋᔭᓐᖑᐊᖅᑑᒐᓗᐊᓂᒃ 
ᑕᐃᒪᓐᓇᐃᑦᑐᓕᕆᔪᓂᒃ. ᑭᓯᐊᓂᓕ ᑲᑎᒪᔨᐅᖃᑕᐅᑎᓪᓗᒋᑦ ᑕᐃᑲᓂ ᑲᑎᒪᔨᕋᓛᖑᔪᓂᒃ ᑕᐃᒪᓐᓇ 
ᓇᓗᓇᐃᖅᓯᔪᓐᓇᕋᑦᑕ ᐊᒃᓱᕈᑕᐅᑎᒋᔭᑦᑎᓐᓂᑦ ᓄᓇᕗᑦ ᐃᓗᐊᓂ, ᐃᓚᕗᓪᓗ ᑕᒪᒃᑯᐊ ᑕᒫᓂ ᓄᓇᕗᒻᒥ 
ᑕᐃᒪᓐᓇᐃᑦᑐᖃᑐᐃᓐᓇᕆᐊᖃᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 618 - 2(4): ᑐᑭᓯᒋᐊᕐᓂᖅ ᖃᓄᐃᓕᖓᓕᕐᓂᖏᑦ ᓇᔭᓐᖑᐊᑦ ᖃᒪᓂ’ᑐᐊᒥᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᑦᑎᑦᑎᔩ. ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ ᐊᐱᕆᔪᒪᓪᓗᒍ, 
ᐊᐱᖅᑯᓯᕆᓚᐅᖅᓯᒪᒃᑲᓗᐊᕐᒥᔭᓐᓂᒃ ᑖᔅᓱᒥᖓᔅᓴᐃᓐᓇᖅ ᓱᓕ. 
 
ᖃᒪᓂᑦᑐᐊᖅ ᐊᖏᓪᓕᕙᓪᓕᐊᖃᑦᑕᑐᐃᓐᓇᓕᕐᒪᑦ ᑖᓐᓇᓗ ᐋᓐᓂᐊᕐᕕᒃ, ᓇᔭᓐᖑᐊᖑᔪᓪᓗ ᖃᒪᓂᑦᑐᐊᕐᒥᒃ 
ᐊᒥᒐᓗᐊᖅᑕᓕᖅᑐᑎᒃ ᑕᒪᓐᓇ ᐊᐱᖅᓲᑎᒋᓚᐅᖅᓯᒪᒐᒃᑯ ᐅᑭᐅᖅ ᒥᓂᔅᑕ ᑭᐅᓚᐅᖅᓯᒪᒻᒪᑦ ᑕᒪᓐᓇᒎᖅ ᒫᓐᓇ 
ᖃᐅᔨᓴᖅᑕᐅᕙᓪᓕᐊᒻᒪᑦ ᑕᕝᕙᓂ Public Health Strategy-ᒥ ᐃᓚᐅᖃᑕᐅᓪᓗᓂᒎᖅ. ᒥᓂᔅᑕᖃᐃ 
ᑐᑭᓯᒋᐊᖅᑎᑦᑎᒍᓐᓇᖅᐸ ᐅᕙᑦᑎᓐᓄᑦ ᖃᒪᓂᑦᑐᐊᕐᒥᐅᓂᓪᓗ ᑕᒪᓐᓇ ᖃᓄᐃᓕᐅᓕᕐᒪᖔᑦ ᓇᔭᓐᖑᐃᓪᓗ 
ᖃᒪᓂᑦᑐᐊᕐᒥᑦ ᐊᒥᓱᓐᖑᖅᐹᓪᓕᕐᓂᐊᕐᒪᖔᑕ ᓇᓗᓇᐃᖅᓯᒍᓐᓇᖅᐳᖃᐃ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕈᒃᑯ ᒪᓕᒐᓕᐅᖅᑎᐅᔪᖅ, 
ᐊᐱᖅᓱᖅᑐᖅ ᐃᖅᑲᓇᐃᔭᖅᑏ, ᐋᓐᓂᐊᓯᐅᖅᑏᑦ ᐊᒥᓱᕈᒃᑲᓐᓂᓚᐅᕐᒪᖔᑕ ᐋᓐᓂᐊᕐᕕᖓᓂ. ᑖᒃᑯᐊᓕ ᐱᓯᒪᔭᒃᑲ 
ᓇᓗᓇᐃᖅᓯᓯᒪᓐᖏᑦᑐᑦ ᐃᓚᔭᐅᒃᑲᓐᓂᓛᕐᒪᖔᑕ ᐃᖅᑲᓇᐃᔮᓂᒃ.  
 
ᑕᐃᒪᐃᓕᓚᐅᖅᑐᖓᓕ ᑭᓯᐊᓂ ᐊᖏᓚᐅᖅᓯᒪᒐᒪ ᒪᓕᒐᓕᐅᖅᑎᒧᑦ ᖃᐅᔨᒋᐊᕐᓂᐊᕐᓂᕋᖅᑐᖓ ᑕᐅᕙᓂ 
ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖓᓐᓂᑦ, ᖃᐅᔨᒋᐊᒃᑲᓐᓂᓛᖅᑲᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᒥ ᐃᓚᒋᐊᕈᑎᖓ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᑦᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ.  
 
ᐅᖃᓚᐅᖅᓯᒪᒐᕕᑦ ᑲᑎᒪᓂᖃᖅᑎᓪᓗᑕ ᓘᑦᑖᖑᔪᑦ ᑕᑯᔪᓐᓇᖅᓯᕙᓐᖏᒻᒪᑕ ᐳᓛᕆᐊᑲᐃᓐᓇᕋᓗᐊᕋᐃᒻᒪᑕ 
ᑕᐃᒃᑯᓄᖓ ᑕᑯᔭᐅᔭᕆᐊᓕᓐᓂᑦ. ᐅᖃᖅᑐᖃᖅᓯᒪᓕᖅᑐᓂ ᐃᓄᒋᐊᔅᓯᕙᓪᓕᐊᑐᐃᓐᓇᕐᓂᖏᓐᓄᑦ ᐊᒻᒪᓗ 
ᐃᓪᓗᑦᑐᒋᑦ ᑕᐃᒃᑯᐊ ᖃᓂᒋᔭᖓᓂᑦ ᐅᔭᕋᓐᓂᐊᕐᕕᐅᔪᑦ ᓘᑦᑖᖅᑕᖃᕆᐊᖃᓕᖅᑐᑦ ᑕᕝᕙᓂ 
ᐃᖅᑲᓇᐃᔭᐃᓐᓇᕋᔭᖅᑐᒥᒃ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ ᓄᑖᖑᔪᒥᑦ 
ᓘᑦᑖᖑᒐᔭᖅᑐᒥᒃ ᑕᐃᑲᓂ ᖃᒪᓂᑦᑐᐊᑉ ᓄᓇᓕᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ (ᑐᓵᔨᑎᒍᑦ): ᐋᕼᐊᐃᓪᓛ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᒪᓕᒐᓕᐅᖅᑎ ᖃᐅᔨᒪᔪᖅ 
ᐊᒃᓱᕈᕐᓇᕆᕙᑦᑕᑎᓐᓂᑦ ᐊᓯᖏᓐᓂᑦ ᓄᓇᕗᒻᒥ ᐃᖅᑲᓇᔭᐃᖅᑎᑖᕐᓂᕐᒧᑦ ᓘᑦᑖᖑᓂᐊᖅᑐᒥᑦ. ᒫᓐᓇᐅᔪᕐᓕ ᑕᐃᒃᑯᐊ 
ᒪᐅᖓ ᑎᑭᑲᐃᓐᓇᖃᑦᑕᖅᑐᑦ ᑳᓐᕌᑦᑕᐅᓯᒪᓪᓗᑎᒃ ᑕᐃᒫᒃ ᐊᔅᓱᕈᕈᑎᒋᕙᒻᒥᔭᕗᑦ ᓘᒃᑖᖑᔪᓄᑦ ᒫᓃᓐᓇᐅᖏᑦᑐᖅ. 
 
ᑭᓯᐊᓂᑦᑕᐅᖅ ᑲᓇᑕᒥ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᓐᓇᖅᑐᖓ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ 
ᓘᑦᑖᖅᑕᖃᕆᐊᖃᕐᒪᖔᖅ ᑕᐃᑲᓂ ᖃᒪᓂᑦᑐᐊᕐᒥ ᐅᕝᕙᓘᓐᓃᑦ ᐊᓯᐊᓂᒃ ᐋᖅᑭᒃᓯᓗᑕ ᓄᓇᓕᓐᓅᖃᖅᑕᖅᑐᒥ 
ᑖᓐᓇ ᑭᐅᒃᑲᓐᓂᕈᓐᓇᓛᖅᑕᕋ ᒪᓕᒐᓕᐅᖅᑎᐅᔪᖅ, ᖁᔭᓐᓇᒦᒃ ᐅᖃᖅᑎ. 
  
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. (ᑐᓵᔨᑎᒎᕈᓐᓃᖅᑐᖅ) 
 
ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ, ᓈᒻᒪᒃᓴᕈᕕᑦ ᐅᖃᖅᑎᑦᓯᔨ ᐃᓚᒋᒃᑲᓐᓂᐸᓗᒃᑕᕋᓗᐊᖓ ᑭᓯᐊᓂ ᐊᓯᒋᒐᔮᒃᖢᓂᐅᒡᓗ 
ᐊᐱᖅᑯᑎᖃᕈᒪᒐᓗᐊᖅᑐᖓ.  
 
(ᑐᓵᔨ) ᖃᒪᓂᑦᑐᐊᕐᒃᒥᐅᑕᐅᔪᑦ ᖃᐅᔨᒪᒻᒪᑕ ᑖᒃᑯᐊ ᑭᒍᑎᓕᕆᔨᐅᔪᑦ, ᑭᒍᑎᓕᕆᓂᐅᔪᖅ ᐊᒥᒐᖅᓰᓐᓇᕐᒥᔭᕋ, ᑖᓐᓇ 
ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖄ ᖃᓄᖅ ᐋᖅᑮᕙᒻᒪᖔᑕ ᑭᒍᓐᓂᐊᖅᑎᐅᔪᓂ ᑎᑭᑎᑦᑎᓂᕐᒧᑦ ᑕᒪᒃᑯᐊ 
ᑭᙳᒪᔭᕆᔭᖏᑦ ᒪᓕᓪᓗᒋᑦ ᖃᒪᓂᑦᑎᐊᕐᒥᐅᑕᐅᔪᑦ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᐅᖃᖅᑎ, ᑭᒍᓐᓂᐊᖅᑎᐅᔪᑦ 
ᓄᓇᓕᓐᓅᖃᑦᑕᕐᒪᑕ ᐋᖅᑭᔅᓱᐃᓪᓗᑕ ᖃᒪᓂᑦᑐᐊᕐᒥ ᑕᐃᒃᑯᐊ ᐊᒥᓲᓂᕆᔭᖏᓐᓂ ᐊᕐᕌᒍᑦ ᐃᓗᐊᓂ 100 
ᐅᓪᓘᖃᑦᑕᖅᑐᑦ. 
 
ᑐᑭᓯᐅᒪᒃᑯᓪᓗ ᑖᒃᑯᐊᓗ ᐅᓪᓗᕆᔭᖏᑦ ᐋᖅᑮᖃᑎᒌᑉᐸᑦᑐᑦ ᑕᐃᒃᑯᐊ ᓇᓪᓕᐅᑯᒫᖃᕐᓇᖏᑦᑐᓕᕆᔨᒃᑯᓐᓂ 
ᐊᒥᓱᕈᒃᑲᓐᓂᖅᑎᒐᓱᑉᐸᑦᑕᕋᓗᐊᕗᑦ ᓄᓇᕗᒧ. 
 
ᑭᓯᐊᓂ ᐱᔭᕇᖅᐸᓪᓕᐊᓕᖅᑑᒐᓗᐊᑦ ᐅᖃᖃᑎᒋᓪᓗᒋᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐊᒥᓱᕈᒃᑲᓐᓂᖁᓪᓗᒋᑦ ᑕᒪᐅᖓ ᑭᒍᑎᓕᕆᔨᐅᔪᑦ ᑎᑭᓐᓂᕆᕙᑦᑕᖏᑦ ᐃᓄᒋᐊᔅᓯᕙᓪᓕᐊᓂᑐᐃᓐᓇᕆᖏᑕᖏᓐᓄᑦ 
ᑭᓯᐊᓂᓕ ᐊᒥᓲᕈᖅᐸᓪᓕᐊᓂᖏᑦ ᐃᑲᔪᖅᑕᐅᒋᐊᓖᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᒃᑰᕈᓐᓃᖅᑐᖅ) ᐱᖓᔪᐊᑦ ᑭᖑᓪᓕᖅᐹᒥᓗ ᐊᐱᖅᑯᓯᕐᒧᑦ ᐃᓚᒋᐊᕈᑎ, ᒥᔅᑕ 
ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ, (ᑐᓵᔨᑎᒍᑦ) ᖁᔭᓐᓇᒦ ᒥᓂᔅᑕ, ᑕᐃᒪᓕ ᑐᑭᓯᐅᒪᒐᒪ ᑕᐃᓐᓇ ᑭᒍᑎᓕᕆᓂᕐᒧᑦ 
ᐃᑲᔪᖅᐸᑦᑑᒐᓗᐊᖅ ᐊᐅᓪᓚᓛᖅᐸᓪᓚᐃᓕᕐᒥᒻᒪᑦ ᑖᒃᑯᐊᑦᑕᐅᖅ ᐃᑲᔪᕐᓂᖃᒻᒪᕆᑉᐸᒻᒥᒻᒪᑕ ᐃᓅᓱᓐᓂᖅᓴᐅᔪᓄᑦ  

ᑭᒍᑎᕐᓗᑦᑕᐃᓕᒪᓂᕐᒧᑦ ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖃᑦ ᑐᓴᖅᑎᑦᑎᒍᓐᓇᖃ ᑕᐃᒪᐃᑦᑐᓕᕆᔨ ᑭᖑᕝᕕᖅᑕᐅᓛᕐᒪᖔᑦ 
ᑕᐃᑲᓂ ᖃᒪᓂᑦᑐᐊᕐᒥ ᐊᐅᓪᓚᖅᑐᒥᓂᐅᑉᐸᑦ ᑭᒍᕝᕕᖅᑕᐅᓛᕐᒪᖔᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, ᖃᐅᔨᒪᓚᐅᖏᒻᒥᔪᖓ ᑕᐃᓐᓇ ᒫᓐᓇ 
ᑲᒪᔨᐅᖃᑦᑕᖅᑐᖅ ᐊᐅᓪᓚᓛᕆᐊᖓᓂ ᐃᒫ ᐃᓄᖃᕐᓂᐊᕈᓐᓃᑎᓪᓗᒍ ᐃᖅᑲᓇᐃᔮᖑᔪᒥ ᒪᑐᐃᖓᑎᑦᑎᓲᖑᔪᒍᑦ 
ᑕᐃᒃᑯᓄᖓ ᐃᓐᓄᑦᑕᐅᓯᒪᖏᑦᑐᓂᓗ. 
 
ᐊᒻᒪᓗ ᑐᓴᖁᔨᒻᒥᔪᖓ ᑕᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑮᕙᓪᓕᐊᒍᒪᒻᒪᑕ ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ 
ᓄᓇᕗᒻᒥ ᐃᓚᒋᓪᓗᓂᔾᔪᒃ ᑕᒫᓂ ᐱᑕᖃᕐᓂᖅᓴᐅᔪᓐᓇᖁᓪᓗᒍ ᕿᒥᕐᕈᕙᓪᓕᐊᒻᒥᔪᒍᑦ ᐃᓕᓐᓂᐊᑎᑦᑎᒍᓐᓇᕐᓗᑕ 
ᓄᓇᕗᒻᒥᐅᑕᐅᔪᓄᑦ ᑕᒪᒃᑯᐊ ᑭᒍᑎᓕᕆᔨᐅᔪᓐᓇᕋᔭᕐᖓᑕ ᓄᓇᖏᓐᓃᓪᓗᑎᒃ ᑖᓐᓇᓗ ᐱᓇᓱᑦᑕᕗᓂᓛᒃ 
ᑕᐃᒪᐃᔅᓴᐃᓐᓇᖅ ᐋᓐᓂᐅᖃᕐᓇᖏᑦᑐᓕᕆᓂᕐᒧᑦ ᐊᒥᒐᖅᓯᒻᒪᑕ ᑭᒍᓐᓂᐊᖅᑎᐅᔪᓂ ᑲᓇᑕᒥᓗ 
ᐊᔅᓱᕈᕐᓇᑐᒻᒪᕆᐅᒻᒪᑦ. 
 
ᑭᓯᐊᓂ ᑕᒪᒃᑯᐊ ᓄᓇᓕᐅᔪᑦ ᑭᒍᓐᓂᐊᖅᑎᐅᖃᑦᑕᖅᑐᑦ ᑲᓐᑐᕌᒃᖃᖅᑐᑕ ᐅᕙᑦᑎᓐᓂ ᐱᔨᑦᑎᖃᑦᑕᖅᑐᑦ ᑕᐃᓐᓇᓕ 
ᖃᒪᓂᑦᑐᐊᕐᒨᖓᔪᖅ ᐃᖅᑲᓇᐃᔮᖑᔪᖅ ᖃᐅᔨᒋᐊᓛᖁᖓ ᖃᖓ ᓴᖅᑭᔮᖅᑎᑕᐅᒐᔭᕐᒪᖔᑦ ᐃᖅᑲᓇᐃᔮᖑᔪᖅ 
ᑕᐃᓐᓇ ᓴᖅᑭᑎᑕᐅᓲᖑᒻᒪᑕ ᐊᐅᓪᓚᖅᓯᒪᓕᖅᑎᓪᓗᒋᑦ ᐃᓂᖓᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 619 - 2(4):  ᓄᓇᕗᑦ ᒐᕙᒪᒃᑯᑦ ᐊᕐᕋᒍᓄᑦ ᑕᓪᓕᒪᓄᑦ ᐸᕐᓇᓯᒪᔭᖏᑦ ᐱᖃᓯᐅᑎᓯᒪᖏᑦᑐᖅ 

ᒥᑦᑎᒪᑕᓕᒻᒥ ᐊᓐᓂᑭᑦᑐᕐᕕᒃ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎ, ᐊᐱᕆᔪᒪᔭᕋ ᒥᓂᔅᑕ ᕼᒻᓚᓕᕆᔨᒃᑯᓐᓄᑦ.  
 
ᑕᐃᒪ ᐅᖃᓪᓚᖃᐅᒐᒪ ᐅᐊᑦᑎᐊᖅ ᑖᒃᑯᐊ ᐱᖁᑎᑖᕐᓂᐊᖅᑐᑦ ᓄᓇᓕᖕᓂ ᐃᒡᓗᓂᒃ ᑎᑎᕋᖅᓯᒪᓂᕋᖅᖢᒋᑦ 
ᓇᓪᓕᐊᖑᖕᒪᖔᑕ, ᐊᒻᒪᓗ ᕿᒥᕐᕈᐊᖃᐅᒍᓗᐊᕐᒥᒐᒪ 2009-2013 ᐊᕐᕌᒍᓄᑦ ᑕᓪᓕᒪᓄᑦ ᐊᑐᕐᓂᐊᖅᑐᑦ 
ᐊᑭᑐᔪᖅᓯᐅᑏᑦ. 
 
ᐊᒻᒪᓗ ᒥᓂᔅᑕ ᖃᐅᔨᒪᖕᒪᑦ ᐊᕐᕌᒍᑦ ᒪᕐᕉᒃ ᐊᓂᒍᖅᓯᒪᓕᖅᐴᒃ ᐊᖏᖃᑎᖃᓚᐅᖅᓯᒪᖕᒪᑦ ᐊᒻᒪᓗ 
ᑕᑯᑎᑕᐅᓚᐅᖅᓯᒪᓪᓗᖓ ᑎᑎᕋᖅᓯᒪᔪᓂ ᒐᕙᒪᒃᑯᓐᓂᖔᖅᑐᓂᒃ ᐊᑭᑭᓐᓂᖅᓴᐅᓇᔭᕐᒪᒡᒎᖅ community hall ᐊᒻᒪ 
Arena ᐊᑕᐅᑎᒃᑯᑦ ᓴᓇᔭᐅᑉᐸᑎᒃ. ᑮᓇᐅᔭᑭᓗᐊᕐᒪᑦ ᑕᐃᓐᓇ community hall, ᑕᐃᓐᓇ ᓴᓇᔭᐅᓕᓚᐅᕐᒪᑦ 
ᑮᓇᐅᔭᖃᓕᑐᐊᖅᐸᑦ Arena ᓴᓇᔭᐅᓛᓕᖅᖢᓂ.  
 
ᑕᑯᓕᖅᑲᐅᒐᒪ ᐅᕙᓂ ᑕᓪᓕᒪᓂᑦ ᐊᕐᕌᒍᓄᑦ ᑎᑎᕋᖅᓯᒪᔪᓂᑦ ᑖᓐᓇ ᐲᖅᑕᐅᓯᒪᑦᑎᐊᒻᒪᕆᓕᖅᑐᖅ ᑕᐅᕗᖓ  

2013, ᐱᑕᖃᓐᖏᑦᑎᐊᒻᒪᕆᓕᖅᑐᖅ Arena ᓴᓇᔭᐅᕕᔅᓴᖓ. ᐊᐱᕆᔪᒪᔭᕋ ᒥᓂᔅᑕ, ᓲᖅ ᑖᓐᓇ ᒥᑦᑎᒪᑕᓕᒻᒥᐅᑦ 
ᐅᖃᐅᔾᔭᐅᓚᐅᖅᑎᓐᓇᒋᑦ ᐊᓯᔾᔨᖅᑕᐅᓂᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ, ᓚᕖᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᓄᓇᑉᓯᓐᓂ ᑎᑭᑦᑐᓐᓇᓚᐅᕋᒪ ᐊᓕᐊᓇᐃᑦ 
ᑕᑯᑦᑎᐊᓚᐅᕋᒃᑯᑦ ᑕᐃᓐᓇ ᓴᓇᔭᐅᓵᕐᓂᑯ ᕿᑎᕝᕕ ᐱᐅᔪᓪᓚᕆᐋᓗᒻᒪᑦ ᑕᑯᔭᖅᑐᖅᑕᐅᖃᑦᑕᕋᔭᕐᒪᑦ. 
ᖁᕕᐊᓱᖃᑎᒋᕙᔅᓯ.  
 
ᑕᐃᓐᓇ ᐅᖃᐅᓯᕆᔭᖓ, ᐃᓚᖏᑦ ᐲᖅᑕᐅᓚᐅᖅᐸᒻᒪᑕ ᑕᐃᒪᐃᓐᓇᐃᖃᑦᑕᖅᑐᑦ ᒐᕙᒪᒃᑯᑦ ᐊᒻᒪ ᑖᓐᓇ 
ᑲᑎᒪᔨᐅᖃᑎᒐ ᖃᐅᔨᒪᖅᑰᕋᓗᐊᕐᒪᑦ ᒐᕙᒪᒃᑯᓐᓃᖃᑦᑕᕐᓂᑰᒻᒪᑦ ᓯᕗᓂᐊᓂ ᑕᐃᒪᓐᓇ ᑕᒪᓐᓇ 
ᐃᓕᖅᑯᓯᕆᔭᐅᖃᑦᑕᓂᕐᒪᑦ. 
 
ᑭᓯᐊᓂ ᐅᓪᓗᒥ ᐅᖃᕈᒪᔪᖓ ᑕᐃᓐᓇ ᐅᖃᐅᓯᕆᔭᖓ ᑕᐃᒪᐃᓐᓇᐃᓐᓂᐊᓚᐅᕋᓗᐊᕐᒪᑦ ᐃᓛᒃ, ᓇᓚᐅᑦᑐᖅ. 
ᑮᓇᐅᔭᑭᔅᓴᓕᕐᒪᑕ ᐊᑕᐅᓯᐅᓚᐅᕐᒪᑦ ᕿᑎᕝᕕᒃ ᑕᐃᓐᓇᓗ ᓯᐊᕐᕆᔮᕐᕕᒃ ᐃᓚᐅᖃᑕᐅᔪᓐᓃᖅᖢᓂ. ᑭᓯᐊᓂ ᐅᓪᓗᒥᒧᑦ 
ᑕᐃᓐᓇ Arena-ᓴᖅ ᑎᑎᕋᐅᔭᓐᖑᐊᖅᑎᑕᐅᓯᒪᔪᖅ ᐊᒻᒪᓗ ᑕᐃᒃᑯᐊ ᓇᓗᓇᐅᖅᓯᒪᑦᑎᐊᖅᑐᑦ ᑕᒫᓂ 99% Review 
Stage-ᒦᓕᖅᑐᑦ. ᑎᑎᕋᐅᔭᕐᓂᑯ. ᖃᓪᓗᓇᐅᔭᕈᓐᓇᕈᒪ ᑕᐃᒪ (ᑐᓵᔨᑎᒎᓕᖅᑐᖅ) ᑭᖑᓪᓗᐅᔪᖅ 
ᐊᓐᓂᑭᑦᑐᕐᕕᐅᒐᔭᖅᑐᒥ/ᕼᐊᑭᕐᕕᐅᒐᔭᖅᑐᖅ, 99% ᐱᕙᓪᓕᐊᓯᒪᓕᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑎᕋᐅᔭᖅᓯᒪᔪᐋᓘᒐᓗᐊᕐᓗᓂ ᑭᓯᐊᓂ ᑮᓇᐅᔾᔭᖅᓯᒪᓐᖏᑉᐸᑦ ᓇᐅᒃ 
ᓴᓇᓂᖅ ᐊᔪᕐᓇᒻᒪᕆᒃᐳᖅ ᓯᐊᕐᕆᔮᕐᕕᐅᔪᓐᓇᕋᓂᓗ, ᑕᕐᓂᖏᑎᒍᖅᑲᐃ ᐋᒡᒐᐅᒐᓗᐊᖅ.  
 
ᐅᓇ ᐊᐱᕆᔪᒪᔭᕋ, ᐅᖃᖅᑎᑦᑎᔩ, ᐊᐱᕆᖅᑲᐅᖏᓐᓇᒪ ᐲᖅᑕᐅᖃᑦᑕᖅᑐᓂᑦ ᐃᓕᔭᐅᖃᑦᑕᖅᑐᓂᓪᓗ ᖃᓄᖅ 
ᐱᓲᖑᒻᒪᖔᑕ, ᖃᐅᔨᒻᒪᑦ ᖃᐅᔨᒪᒻᒥᒐᒪᑦᑕᐅᖅ. ᑭᓯᐊᓂᓕ ᐱᔾᔪᑎᖃᐅᔭᐃᓐᓇᓲᖑᒻᒪᑕ ᑕᐃᒪ ᐊᐱᕆᕗᖓ.  
 
ᑭᓱ ᐱᔾᔪᑎᒋᓪᓗᒍ ᑖᒃᑯᐊ ᑕᓪᓕᒪᓄᑦ ᐋᖅᑭᓯᒪᔪᕕᓃᑦ ᒥᑦᑎᒪᑕᓕᐅᑉ Arena-ᖓᑕᓗ ᓴᓇᔭᐅᕕᔅᓴᖓ 
ᐃᓗᐊᓃᖃᑕᐅᓚᐅᖅᑐᖅ ᐊᑕᐅᑦᑎᑰᖅᑎᑕᐅᓪᓗᓂ. ᓲᖅ, ᑭᓱ ᐱᔾᔪᑎᒋᓪᓗᒍ ᐲᖅᑕᐅᓚᐅᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓂᐋᒍᑦ ᐅᖄᓂᔅᓯᒪᒐᓗᐊᕋᒪ ᑕᒪᒃᑯᐊ ᐱᔭᐅᔪᒪᔪᑦ 
ᓄᓇᓕᓐᓂ ᐊᑭᒃᑐᔫᑎᑦ ᐊᒥᓱᒻᒪᕆᐋᓘᒻᒪᑕ ᐊᖑᒻᒪᑎᔮᓐᖏᓇᑦᑕᓘᓐᓃᒃ ᐱᖁᑏᑦ ᐊᑭᑐᔪᐋᓘᑎᓪᓗᒍ 
ᑮᓇᐅᔭᖅᑖᕆᕙᓪᓕᐊᔭᖅᐳᑦ ᒥᑭᓐᓂᖅᓴᐅᖃᑦᑕᖅᓱᑎᑦ ᑕᒪᓐᓇ ᐊᑲᐅᓐᖏᓕᖃᑦᑕᖅᑐᐋᓘᒻᒪᑦ.  
 
ᐊᒻᒪᓗ, ᑕᐃᒃᑯᐊ ᐃᓗᐊᓂᔪᓐᓇᕋᔭᖅᑐᓂᖃᐃ Bulding Canada Fund-ᑯᓐᓂ ᑕᑯᔅᓴᐅᔪᒫᖅᑐᔅᓴᐅᔪᒍᑦ ᑕᐃᒃᑯᐊ 
ᓱᓕ ᖃᐃᕙᓪᓕᐊᒐᓗᐊᕐᒪᑕ ᑕᐃᒃᑯᐊ ᑮᓇᐅᔭᐃᑦ. ᓱᓕ ᕿᒥᕐᕈᔭᐅᒃᑲᓐᓂᕈᒫᕐᒪᑦ ᖃᑯᒍᓐᖑᖅᐸᑦ ᑐᐊᕕᐋᓗᑦᑕᐅᖅ 
ᓴᓇᖃᑦᑕᖏᒻᒥᒐᑦᑕ. 
 
ᒪᑯᐊ ᐱᖃᓐᖏᓗᐊᖅᑐᑦ ᓯᕗᓪᓕᐅᒋᐊᖃᖃᑦᑕᓚᐅᕐᒪᑕ ᓱᓇᖃᓐᖏᑦᑎᐊᖃᑦᑕᕐᒪᑕ ᐃᓚᖏᑦ ᓄᓇᓖᑦ, 
ᕿᑎᕝᕕᖃᓐᖏᑦᑐᑦ ᐅᕝᕙᓘᓐᓃᑦ ᓯᐊᕐᕆᔮᕐᕕᖃᓐᖏᑦᑐᑦ. ᑕᐃᒃᑯᐊ ᓯᕗᓪᓕᐅᒋᐊᖃᓚᐅᕐᒥᒻᒪᑕ ᑕᒪᓐᓇ 
ᑕᒪᓐᓇᑦᑕᐅᖅ ᑕᑯᔅᓴᐅᑦᑎᐊᕆᐊᖃᓕᓚᐅᕐᒥᒻᒪᑦ ᑭᑐᑦ ᐱᑖᕆᐊᖃᓗᐊᖅᐸᑦ? ᑕᒪᓐᓇ ᐱᔾᔪᑕᐅᓪᓗᓂᑦ ᑕᐃᒪᓐᓇ 
ᐊᒡᒍᐃᔪᑦ ᐊᒡᒍᐃᑦᑎᐊᕋᓱᓚᐅᖅᐳᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ.  
 
ᖃᐅᔨᒪᑦᑎᐊᖅᑐᖓ ᑕᒪᑦᑕᓕᒫᑦᑎᐊᖅ ᖃᐅᔨᒪᔪᒍᑦ ᐊᓐᖑᑎᓚᐅᖅᓯᒪᔾᔮᖏᑦᑐᒍᑦ ᑕᒪᒃᑯᓂᖓ ᓄᓇᓕᓐᓂ 
ᐱᒋᔭᐅᔪᒪᔪᓂᑦ ᑐᓚᑦᑕᕕᔅᓴᐅᒐᓗᐊᖅᐸᑦ, arena-ᓴᐅᒐᓗᐊᖅᐸᑦ, ᐊᓐᖑᑎᓚᐅᖅᓯᒪᔾᔮᖏᑦᑐᒍᑦ ᐊᑭᑐᔪᐋᓘᒻᒪᑕ. 
ᒫᓐᓇ ᐱᓗᐊᓐᖑᐊᖅᑐᒥ ᐱᕙᓪᓕᐊᔪᖃᖅᔪᐊᑎᓪᓗᒍ Alberta-ᒥᑦ ᑕᒪᒃᑯᐊ ᐊᑭᑦᑐᑐᒻᒪᕆᐋᓘᒻᒪᑕ, 
ᖃᐅᔨᒪᑦᑎᐊᖅᑐᖓ.  
 
ᑭᓯᐊᓂᓕ ᐆᒥᖓ ᐅᖃᕋᓱᒃᐳᖓ. ᓂᕆᐅᓕᖅᑎᑦᑎᓚᐅᖅᓯᒪᒻᒪᑕ ᒐᕙᒪᒃᑯᑦ arena-ᓗᒎᖅ, ᐊᒡᓛᑦ ᑕᓪᓕᒪᓄᑦ 
ᐊᕐᕉᒍᓄᑦ ᐊᑐᕐᓂᐊᖅᑐᓄᑦ ᐃᓗᐊᓃᒻᒪᕆᓚᐅᖅᑐᖅ. 
 
ᓇᓗᓕᖅᑎᑦᑎᑦᑎᐊᓚᐅᖅᓯᒪᖕᒪᑕ ᑖᒃᑯᐊᒎᖅ (ᐊᓐᓂᑭᑦᑐᐊᖅᔪᒡᕕᒃᓴᕐᓗ ᐱᓐᖑᐊᕐᕕᒃᓴᕐᓗ) ᑲᑎᓐᖓᓗᒋᒃ 
ᓴᓇᔭᐅᓛᖅᑑᒃ. ᑮᓇᐅᔭᑭᓕᕐᒪᑕ, ᐅᓇᑐᐃᓐᓇᖃᐃ ᓴᓇᔭᐅᓚᐅᑲᓚᐅᕐᓕᐊᐃ [ᐱᓐᖑᐊᕐᕕᒃ], ᑖᓐᓇᑐᐊᓚᐅᑲᖅ. 
ᒥᑦᑎᒪᑕᓕᖕᒥᐅᑦ ᐅᒃᐱᕈᓱᒃᑲᒥ ᑖᓐᓇ ᑮᓇᐅᔭᖃᓕᑐᐊᖅᐸᑦ ᓴᓇᔭᐅᓛᕐᒥᖕᒪᑦ ᐊᖏᖅᖢᑎᒃ.  
 
ᐃᓕᓯᒪᕙᒌᓚᐅᓐᖏᑉᐸᑦ ᐊᐃᕙᔪᓐᓇᕋᔭᓐᖏᑦᑐᖓ ᒫᓐᓇ, ᑎᑎᕋᖅᓯᒪᕙᒌᓚᐅᓐᖏᑉᐸᑦ. ᓲᖃᐃᒻᒪ 
ᐊᓐᖑᑎᕙᒌᓚᐅᖅᓯᒪᔾᔮᓐᖏᒻᒪᑦ ᐱᑖᕆᓚᐅᓛᖅᑕᑎᓐᓂᒃ, ᑭᓯᐊᓂᓕ ᑎᑎᕋᖅᓯᒪᕙᒌᓚᐅᕐᒪᑦ 
ᐊᐱᕆᓇᓱᑐᐃᓐᓇᕋᓱᐊᖅᐳᖓᓕ ᑭᓱ ᐱᔾᔪᑎᒋᓪᓗᒍ [ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓄᑦ] ᐲᖅᑕᐅᓚᐅᕐᒪᖔᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᒪᓕᒐᓕᐅᖅᑏᑦ ᐃᓚᖓᑦ (ᑐᓵᔨᑎᒍᑦ): ᐋᕼᐊᐃᓪᓛ. 
 
ᐅᖃᖅᑎ: ᖁᔭᓐᓇᒦᒃ. ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᖁᔭᓐᓇᒦᓪᓗ ᑐᑭᓯᐊᑦᓯᐊᕋᕕᑦ. ᐃᓛᒃ ᑕᐃᒪ 
ᑮᓇᐅᔭᐃᑦ ᐊᒥᒐᓗᐊᕌᖓᑕ ᓄᒃᑎᖅᓯᕆᓕᖃᑦᑕᕐᒪᑕ. ᑖᓐᓇ ᑭᐅᑦᑎᐊᕋᓱᒻᒪᕆᒃᐸᕋ, ᐊᒻᒪᓗ  

ᑕᑯᒃᓴᕈᑐᐃᓐᓇᕆᐊᖃᖅᑐᓂ [ᑲᓇᑕᒥ ᐃᓪᓗᓕᐅᕐᓂᕐᒧᑦ ᑮᓇᐅᔭᒃᑯᑦ], ᑕᐃᒃᑯᐊᑦᑕᐅᖅ ᑮᓇᐅᔭᓂᒃ 
ᕿᑲᖅᑎᑦᑎᖃᑦᑕᕐᒪᑕ, ᑕᐃᑰᓇ ᕿᒥᕐᕈᔭᐅᔪᓐᓇᑦᓯᐊᖅᑐᓂ. 
 
ᑭᓯᐊᓂ ᓂᕆᐅᓕᑦᑎᑦᑎᓚᐅᕐᓂᕈᑦᑕ ᒪᒥᐊᑉᐳᖓ ᐊᒻᒪᓗ ᓱᓕ ᐃᓂᒃᓴᖃᕋᓗᐊᕐᒪᑦ ᓯᕗᓂᒃᓴᑦᑎᓐᓂᑦ 
ᑕᑯᒃᓴᕈᑐᐃᓐᓇᕆᐊᖃᓕᖅᑐᓂ, ᖃᑯᒍᓐᖑᖅᐸᑦ ᐱᔭᐅᓛᕐᒥᔪᖅ ᓇᓗᓇᓐᖏᑦᑐᖅ ᐱᑖᒻᒪᕆᒋᐊᖃᕐᒪᑕ ᑖᒃᑯᐊ 
ᒥᑦᑎᒪᑕᓕᖕᒥᐅᑦ. ᐊᒥᓱᑦ ᐱᑖᕆᐊᖃᖅᑐᑦ ᖃᐅᔨᒪᒐᒪ ᐊᒻᒪᓗ ᑮᓇᐅᔭᐃᑦ ᐊᒥᒐᓗᐊᖃᑦᑕᖅᑐᑦ ᖃᐅᔨᒪᑉᓗᖓ. 
ᑕᒪᑉᓯᐊᓗᒃ ᐃᑲᔪᕈᒪᓐᓇᖅᑐᓯᐅᒐᓗᐊᖅ ᑭᓯᐊᓂ ᑮᓇᐅᔭᖅᑕᐅᖅ ᐊᔪᕐᓇᖅᓯᑦᓯᐊᖃᑦᑕᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎᑖ: ᖁᔭᓐᓇᒦᒃ, ᒥᓂᔅᑕ.  ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᓐᖑᒃᑲᓐᓂᕐᓂᐊᖅᐳᑎᑦᑐᖅ ᑕᕝᕗᖓᑦᑕᐃᓐᓇᖅ 
ᑕᐃᒃᑯᐊ [ᑲᓇᑕᒥ ᐃᓪᓗᓕᐅᕐᓂᕐᒧᑦ ᑮᓇᐅᔭᐃᑦ] ᓂᕆᐅᓐᓈᓗᖔᑦ. ᖃᖓᑭᐊᖅ, ᐊᐱᕆᔪᒪᓕᖅᐳᖓᓕ, ᖃᖓᑕᐃᒪ 
[ᑲᓇᑕᒥ ᐃᓪᓗᓕᐅᕐᓂᕐᒧᑦ] ᑮᓇᐅᔭᐃᑦ ᐋᔩᖃᑎᒌᒍᑕᐅᓛᕆᕙᑦ, ᖃᖓᓗ ᐋᖅᑭᓛᕆᕙᑦ, ᐅᖃᐅᔾᔭᐅᓯᒪᓕᖅᐱᓰ 
[ᒐᕙᒪᑐᖃᒃᑯᓐᓄᑦ]? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑮᓇᐅᔭᑦ ᓈᓚᐅᖅᑐᑦ ᑕᐃᑯᖓ [5 
ᐊᕐᕌᒍᓄᑦ] ᐊᑐᕐᓂᐊᓚᐅᖅᑐᓄᑦ ᓈᓚᐅᖅᑐᑦ, ᑭᓯᐊᓂ ᑕᐃᒃᑯᐊ ᑮᓇᐅᔭᐃᑦ ᐊᑐᕐᓂᐊᕐᒪᑕ 7-ᓄᑦ ᐅᑭᐅᓄᑦ. ᓱᓕ 
ᑕᐃᒪ ᓂᕆᐅᒃᑐᖓ ᐋᖅᑭᒃᓱᐃᒃᑲᓐᓂᕐᓂᐊᕐᒥᖕᒪᑕ ᑕᐃᒃᑯᐊ ᐊᖅᑯᑎᒋᖃᑦᑕᖅᑕᕗᑦ ᑕᐃᔭᐅᔪᓂᒃᑯᐊ ᖃᐅᔨᒪᖅᑰᖅᑕᓯ 
ᑲᑎᒪᔨᐊᓛᑦ ᐃᓚᐅᖅᔪᐊᖃᑦᑕᕐᒪᑕ ᐊᒻᒪᓗ [ᓄᓇᓕᓐᓂᑦ ᒐᕙᒪᒃᑯᑦ ᑲᑐᔾᔨᖃᑎᒌᖏᑦ], ᑕᐃᒃᑯᐊ ᓄᓇᓕᖕᓃᓐᖔᖅᑐᑦ 
ᐱᖃᑎᒌᓐᓇᖃᑦᑕᕋᑦᑎᒍ ᐊᒻᒪ ᓇᓗᓇᐃᕐᓂᐊᕐᒥᔪᐊᓗᒃ ᖃᑯᒍᓕ ᑕᐃᒃᑯᐊ ᐋᖅᑭᒃᓱᖅᑕᐅᒋᐊᕐᓂᐊᕐᒪᖔᑕ ᑮᓇᐅᔭᐃᑦ 
[ᐃᓪᓗᓕᐅᕐᓂᕐᒧᑦ ᑲᓇᑕᒥ ᑮᓇᐅᔭᓃᓐᓃᓐᖔᖅᑐᑦ], ᑭᓯᐊᓂ 7 ᐅᑭᐅᓄᑦ ᖃᐃᔪᓄᑦ ᑮᓇᐅᔭᐃᑦ 
ᐱᑕᖃᐃᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᐊᐱᖅᑯᑦ 620 - 2(4): ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖓᑦ ᐊᖅᑯᑏᑦ ᖁᐊᓕᖅᓱᖅᑕᐅᓂᖏᓐᓄᑦ 

(ᑰᓕ) 
ᑰᓕ: ᐅᖃᖅᑏ, ᐊᐱᖅᑯᑎᒋᔪᒪᔭᕋ ᑖᓐᓇ ᒐᕙᒪᒃᑯᑦ ᓯᕗᓕᖅᑎᖓᓐᓄᑦ. 
 
ᐅᖁᐅᖑᓚᐅᖅᑐᖅ [ᑮᓇᐅᔭᓄᑦ ᐸᕐᓇᐅᑎᓄᑦ] ᐅᖃᓪᓚᒃᑎᓪᓗᒍ ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᓚᐅᖅᓯᒪᖕᒪᑦ 
ᐃᒪᓐᓇ: ᐅᖃᖅᑏ, ᐊᑐᕆᐊᑉ ᐃᖏᕐᕋᔾᔪᑎᐅᑉ ᒥᒃᓵᓄᑦ ᐱᐅᓯᕚᓪᓕᕈᑎᓂᒃ ᐃᖃᓗᖕᓂᑦ ᑕᑯᓂᐊᖅᑐᒍᑦ 
ᐱᓕᕆᖃᑎᖃᕐᓂᐊᖅᑐᒍᑦ ᑖᒃᑯᓂᖓ ᑖᒃᑯᐊ ᕿᑯᖅᑕᐅᕙᓪᓕᐊᓂᒃᓴᖓᑕ ᐃᖃᓗᐃᑦ ᐊᖅᑯᑎᖏᑦᑕ ᒥᒃᓵᓂ ᑕᒪᓐᓇ 
ᐱᐅᓯᕚᓪᓕᕈᒪᓪᓗᒍ ᐃᓅᓯᖅ ᐃᖃᓗᖕᓂ.  
 
ᐊᒻᒪ ᐅᑭᐅᖅ ᒫᓐᓇᓵᖅ ᐅᖃᖅᖢᓂ ᑖᓐᓇ ᔪᓚᐃ 10-ᖑᑎᓪᓗᒍ ᓯᕗᓕᖅᑎ ᓴᖅᑭᑎᑦᑎᓪᓗᓂ ᑐᓴᒐᒃᓴᓂᒃ, 
ᐅᖃᖅᖢᓂ $12-ᒥᓕᐊᓂᒡᒎᖅ ᑕᒡᕗᖓ ᑮᓇᐅᔭᓂᒃ ᐊᑐᐃᓐᓇᕈᐃᔪᖅ ᐃᖃᓗᐃᑦ ᐊᑐᕆᐊᖏᑦ ᕿᑯᖅᑕᐅᖁᓪᓗᒋᑦ 
ᐅᑭᐅᒃ ᒪᕐᕉᒃ ᑖᒃᑯᐊ ᐊᑐᕐᓂᐊᖅᑑᖕᓂᒃ ᐃᒻᒪᖃ ᒫᓐᓇ ᐊᐅᔭᖅ ᐱᒋᐊᕐᓗᒍ. 
 
ᓯᕗᓕᖅᑏᖃᐃ ᐅᓂᒃᑳᑦᑎᐊᕈᓐᓇᖅᐳᑎᑦ ᓄᓇᕗᒻᒥᐅᓄᑦ ᖃᓄᖅ ᑕᒪᓐᓇ ᒪᓕᒐᖃᕐᒪᖔᑦ ᕿᑯᖅᑕᐅᕙᓪᓕᐊᓂᖏᑦ 
ᐊᑐᕆᐊᑦ [ᒪᓕᒐᖅ] ᐊᒻᒪᓗ ᓇᑭᑦ 3rd party funding ᐊᑐᕐᓂᐊᕐᒪᖔᑕ ᐊᒻᒪᓗ ᓇᓕᐊᒃ department ᑖᒃᑯᓂᖓ 
ᐊᐅᓚᑦᑎᓂᐊᕐᒪᖔᑦ ᑮᓇᐅᔭᓂᒡᓗ ᑐᓂᓯᓂᐊᕐᒪᖔᑦ ᑕᒪᒃᑯᐊ ᐊᑐᕆᐊᑦ ᕿᑯᖅᑕᐅᕙᓪᓕᐊᔾᔪᑎᖏᑦᑕ ᒥᒃᓵᓄᑦ.  
Thank you. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕘᕐᒧᑦ, ᐅᐱᓐᓇᖅᑐᑦ ᐹᓪ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃ, ᑕᒫᓂ ᐃᖃᓗᓐᓂ ᑖᒃᑯᐊ ᓄᓇᓕᐸᐅᔭᒃᑯᑦ  
ᐃᓱᒪᖅᓱᐸᒻᒪᑕ ᖃᓄᖅ ᑮᓇᐅᔭᑦ ᐊᑐᕈᓐᓇᓂᐊᕐᒪᖔᑕ ᐊᒻᒪᓗ ᓇᒻᒥᓂᖅ ᑮᓇᐅᔭᓕᐅᖅᐸᑦᑐᑎᒃ ᓄᓇᓕᐸᐅᔭᐅᒐᒥᒃ 
ᑖᒃᑯᐊ ᐃᖅᑲᓇᐃᔭᖃᑎᒋᓪᓗᒍᑦ ᑖᒃᑯᐊ ᐸᕐᓇᓚᐅᖅᑕᕗᑦ. 
 
ᓇᒥᑐᐃᓐᓇᖅᑕᐅᖅ ᓄᓇᕗᒻᒥ ᑕᐃᒪᐃᒍᓐᓇᕋᔭᕐᒥᔪᒍᑦ ᑖᒃᑯᐊ ᓇᓕᐊᑐᐃᓐᓇᖅ town-ᕈᕈᒪᓐᓂᖃᑕ ᓇᖕᒥᓂᖅ 
ᐊᐅᓪᓚᔾᔫᒥᓕᕐᓗᑎᒃ ᑮᓇᐅᔭᖃᕐᓂᖅᓴᐅᓗᑎᒃ ᐃᑲᔪᖃᑎᒌᓪᓗᑕ ᑕᒪᓐᓇ ᓇᒥᑐᐃᓐᓇᑦᑎᐊᖅ 
ᐊᑐᖅᑕᐅᒍᓐᓇᖅᑑᒐᓗᐊᖅ ᑭᓯᐊᓂ ᑕᒫᓂ ᓯᑎᐅᒻᒪᑕ ᓇᒻᒥᓂᖅ ᒪᑭᒪᓇᓱᒃᑲᓐᓂᕐᖓᑕ ᑕᐃᒫᒃ tax based-
ᖃᖅᑐᑎᒃ ᑖᒃᑯᐊ ᐊᖏᖃᑎᒋᔪᓐᓇᓚᐅᖅᑕᕗᑦ ᑕᒪᓐᓇ ᐊᖅᑯᑎ ᓴᓇᔭᐅᒋᐊᒃᑲᓐᓂᕈᓐᓇᖁᓪᓗᒍ ᑕᒫᓂ ᑕᐃᒃᑯᐊ 
ᖁᐊᖅᑕᖅᑐᓕᕆᔩᑦ ᑕᒫᓃᓐᓂᖏᓐᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᑰᓕ. 
  
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑐᖃᓚᐅᕐᖓᑦ ᒥᔅᓴᐅᓴᑦᑎᓪᓗᒋᑦ ᑮᓇᐅᔭᑦ ᐊᑐᖅᑐᔅᓴᐃᑦ 
ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᕐᖓᑕ ᐃᖃᓗᓐᓂ ᑖᒃᑯᐊ ᖁᐊᖅᑎᑕᐅᓂᖏᓐᓄᑦ ᐊᖅᑯᑎᒋᔭᖏᓐᓂ ᓱᒻᒪᓪᓕ 
ᐱᒻᒪᕆᐅᑎᑕᐅᓂᖅᐹᖑᕙ ᐊᓯᖏᓐᓂ ᓄᓇᓕᐅᔪᑦ? 
 
ᑕᐃᒫ ᐃᑉᐱᒋᔭᐅᔮᕐᓇᑎᒃ ᐅᑉᐱᕈᓱᒃᑲᒪ ᑖᒃᑯᐊ ᓯᑎᒃᑯᑦ ᑕᐃᒪᓐᓇᑎᒋᐊᓗᒃ ᑮᓇᐅᔭᖅᑖᖅᐸᓪᓚᐃᕙᖏᑦᑐᑦ 
ᑖᒃᓰᔭᕈᑎᖏᑎᒍᑦ ᑕᐃᒪᓕ ᐱᑕᖃᖅᑐᔅᓴᐅᕙᑦᑐᖅ ᑖᒃᑯᐊ ᑲᓇᑕᒥ ᐃᓚᒋᔭᐅᓚᐅᖅᐸᑦ ᐃᓪᓗᖃᖅᑎᑦᑎᓂᕐᒧᑦ 
ᐅᕝᕙᓘᓐᓃᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᑦ ᑮᓇᐅᔭᖅᑎᑦᑎᒃᑲᓐᓂᓚᐅᖃᑦ ᓯᓚᑖᒍᑦ ᑖᒃᓰᔭᕈᑕᐅᔪᓂ 
ᐲᔭᖅᑕᒥᓂᕐᓂ ᐃᖃᓗᒻᒥᐅᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᑕᒪᒃᑯᐊ ᖃᐃᖁᔭᐃᓐᓇᕆᕙᑦᑕᒃᑲ ᐃᓛ…Town-
ᕈᖁᑐᐃᓐᓇᑦᑎᐊᖅᑕᒃᑲ ᑮᓇᐅᔭᓕᐅᕋᓱᐊᖅᔪᖃᑦᑕᓂᐊᕐᖓᑕ ᐃᒻᒥᓂᒃ ᐱᓕᕆᒍᓐᓇᕐᓗᑎᒃ ᑕᒪᒃᑯᓄᖓ 
ᕿᑯᖅᑎᕆᓂᕐᒧᑦ. 
 
ᑖᒃᑯᐊᓗ ᓯᑎᐅᔪᑦ ᑕᕝᕙᓂᓕ ᐊᖏᖅᓯᒪᒐᑦᑕ ᒪᓕᒐᓕᐅᕐᕕᒻᒥ ᑮᓇᐅᔭᖃᖅᑎᑦᑎᒍᓐᓇᕐᓗᑕ ᐃᓗᐃᒃᑲᐅᔪᓂᒃ 
ᑕᐃᒃᑯᐊ ᐱᑕᖃᕇᖅᑐᑦ, ᐊᕐᕌᒍᒥᑦ ᐊᑕᐅᓯᕐᒥ ᓯᕗᕙᒃᑲᓐᓂᓚᐅᖅᑕᕗᑦ ᑖᒃᑯᐊ ᐊᓯᔾᔨᖏᑕᕗᑦ 
ᐱᔭᕇᕈᓐᓇᖅᓯᔪᓐᓇᖁᓪᓗᒋᑦ ᑕᒪᔅᓱᒥᖓ ᑮᓇᐅᔭᒃᓴᐅᔪᓂ ᐊᒥᓱᕈᖅᑎᑦᑎᑲᓐᓂᓚᐅᖏᑦᑎᐊᖅᑐᒍᑦ.  
 
ᑖᒃᑯᐊᓗ ᓯᑎᒃᑯᑦ ᑮᓇᐅᔭᖅᑖᕈᓐᓇᓛᖅᑐᔅᓴᐅᒐᓗᐊᕆᕗᑦ ᑕᐃᒃᑯᓇᖓᑦ ᑲᓇᑕᒥ ᐃᓪᓗᓕᐅᕐᓂᕐᒧᑦ 
ᑮᓇᐅᔭᖃᕐᕕᐅᔪᓂ. ᑕᐃᒫᒃ ᐃᒫᒃ, ᑖᒃᓰᔭᕐᕕᐅᕙᒃᑲᒥᒃ ᑕᐃᒪᓗ ᑕᐃᒪᐃᖁᑐᐃᓐᓇᕆᐊᖁᒐᓗᐊᖃᒃᑲ 
ᑕᐃᓐᕈᕈᓐᓇᕐᓗᑎᒃ ᑕᐃᒫᔅᓴᐃᓐᓇᖅ ᑕᐃᒪᐃᑦᑐᓂ ᐊᔾᔨᒌᖏᑦᑐᓂᒃ ᑮᓇᐅᔭᖃᖅᑎᑦᑎᒍᓐᓇᓂᐊᕐᖓᑕ. 
 
ᐅᖃᖅᑎ (ᑐᓵᔨ): ᖁᔭᓐᓇᒦᒃ ᑐᒡᓕᐊᓂᒃ ᐊᐱᖅᑯᑎ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᔭᕋ ᓯᕗᓕᖅᑎ ᓇᓗᓇᐃᖅᓯᖕᒪᑦ ᑕᒪᑐᒥᖓ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᑕ ᑖᒃᓰᔭᖅᑎᓪᓗᒋᑦ ᓄᓇᓕᖕᓂ ᑭᓯᐊᓂ ᓄᓇᕗᒥᐅᓄᑦ ᓇᓗᓇᐃᖅᓯᔭᕆᐊᓖᑦ 
ᐱᑐᐃᓐᓇᐅᖏᑦᑐᒃᑯᑦ ᐋᖅᑭᒃᓯᓯᒪᓚᐅᕐᒪᑕ 1999ᒥ ᑕᐃᔅᓱᒪᓂ ᑭᖑᕐᖓᒍᓪᓘᓐᓃᑦ ᑮᓇᐅᔭᒃᑲᓐᓂᕐᓂ  

ᐊᑭᑐᔪᖅᑐᕈᑎᒃᓴᓂᒃ 4,5 ᐊᕐᕌᒍᑦ ᐊᓂᒍᖅᐸᑕ ᑐᓂᔭᐅᓂᐊᖅᑐᓂᒃ ᑕᒪᓐᓇ ᐅᖓᕙᕆᐊᖅᑕᐅᕙᓚᑦᑎᓐᓂᕐᒪᑦ 
ᑭᓯᐊᓂ ᑖᒃᓰᔭᖅᑕᐅᖃᑦᑕᖅᑐᑦ ᓯᑎᒧᑦ ᐱᕈᐃᓚᐅᖅᑕᐅᖓᑕ ᐊᓯᐊᒍᑦ ᑕᐃᒪᓕ ᑕᐃᒪᓐᓇ ᑖᒃᓰᔭᖅᑎᓪᓗᒋᑦ 
ᐆᒃᑑᑎᑦᑎᐊᕙᐅᖏᒻᒪᑦ ᓯᕗᓕᖅᑎᐅᑉ ᓇᓗᓇᐃᖅᓯᔾᔪᑎᒋᕋᑖᖅᑕᖓ ᓇᓗᓇᐃᖅᓯᔪᓐᓇᖏᑦᑐᖅ ᖃᓄᖅ ᑖᒃᑯᐊ 
ᒐᕙᒪᒃᑯᑦ ᓯᓚᑖᓂᖔᖅᑐᑦ ᑮᓇᐅᔭᐃᑦ ᐊᑐᖅᑕᐅᓐᓂᕐᒪᖔᑕ ᕿᑯᕈᑕᐅᓪᓗᑎᒃ ᐃᖃᓗᖕᒥᐅᑦ ᐊᖅᑯᑎᖏᓐᓄᑦ.   
 
ᐊᐱᖅᑯᑎᒋᔭᕋ ᐅᖃᖅᑎ, ᐅᓇ ᓄᓇᓕᖕᓂ ᑲᖏᖅᖠᓂᕐᒥ ᓯᕗᓕᖅᑎᐅᔪᖅ ᓇᓗᓇᐃᖅᓯᒪᖕᒪᑕ ᑲᖔᕐᓂᕐᒥᓂ ᑖᓐᓇ 
capital city-ᖓ ᓄᑖᓂᒃ ᕿᑯᖅᑕᐅᑎᓪᓗᒍ ᕼᒻᓚᒃᑯᑦ ᐃᑲᔪᖅᑕᐅᔪᒪᒐᓗᐊᖅᑎᓪᓗᒋᑦ ᓄᓇᓕᖏᑦ 
ᐋᒃᑳᖅᑕᐅᓚᐅᖅᓯᒪᖕᒪᑕ ᓯᕗᓕᖅᑎ, ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᖕᒧᑦ ᐃᖃᓗᐃᑦ ᕿᑯᖅᑕᐅᔭᕆᐊᖃᕐᒪᖔᑕ 
ᐊᖅᑯᑎᖏᑦ ᑲᖏᖅᖠᓂᕐᒥᐅᑦ ᑕᐃᒪᓐᓇᐃᑦᑕᕆᐊᑐᖏᖢᑏᒃ? ᑮᓇᐅᔭᒃᑲᓐᓂᕐᓂ ᑐᓂᔭᐅᓚᐅᖏᒻᒪᑕ ᑕᕝᕙᖓᓂ 
ᐃᖃᓗᖕᒥᐅᑦ ᐱᔪᓐᓇᕐᓂᖃᕐᕕᒋᔭᖏᑦᑕ ᐊᔾᔨᑦᑎᐊᖓᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓯᑎᒃᑯᑦ ᑕᐃᒃᑯᐊ ᐃᓱᒪᖅᓱᕐᒪᑕ 
ᐃᓱᒪᓕᐅᕈᓐᓇᓂᕐᒥᑦ ᓇᒻᒥᓂᖅ ᑐᓐᖓᕕᖃᓐᖏᒻᒪᑕ ᒐᕙᒪᒃᑯᓐᓂᑦ ᑕᐃᒪᓐᓇ ᐃᓱᒪᓕᐅᕐᓂᕐᒥᑦ ᑖᒃᓰᔭᐃᒐᒥ. ᑖᓐᓇ 
ᐃᓱᒪᖅᓱᕈᓐᓇᕐᓂᖓᑦ ᐱᔪᓐᓇᕐᓂᕆᖃᑦᑕᖅᑕᖓ ᓇᒻᒥᓂᖅ ᓄᓇᓖᑦ ᕼᐊᒻᒪᓚᐅᔪᓐᓇᕐᓗᑎᑦ ᓯᑎᖑᓪᓗᑎᑦ.  
 
ᑕᐃᒪᓐᓇ ᒪᓕᒐᓕᐅᕐᕕᒻᒥ ᐃᓗᐃᒃᑲᐅᓪᓗᒋᑦ ᑮᓇᐅᔭᖅᑐᕈᑎᔅᓴᖏᑦ ᒪᓕᒐᓕᐅᕐᕕᒻᒥᑦ ᐊᑐᕈᒫᖅᑐᓂᑦ 
ᐊᖏᖅᑕᐅᓚᐅᕐᒪᑕ ᓯᑎᒃᑯᓄᓪᓗ ᐊᑐᖅᑕᐅᓐᖏᖔᖅᖢᒋᑦ ᐱᓕᕆᐊᓄᑦ ᐊᓯᖏᓐᓄᑦ ᕿᑯᐃᖔᖅᖢᑎᑦ 
ᐋᖅᑯᑎᑯᑖᒥᓐᓂᑦ. ᑕᐃᒪᓐᓇ ᓇᒻᒥᓂᖅ ᖄᒃᑲᓐᓂᐊᒍᑦ ᐊᑭᖃᓐᓂᐊᖅᐸᑕ ᑕᐃᒪᓐᓇ ᐊᑭᓕᖅᓱᐃᓂᐊᖅᖢᑎᑦ.  
 
ᑕᐃᒪᓐᓇ ᖃᐃᖅᑯᓕᖅᐸᒃᑲ ᓄᓇᓕᒻᒥᐅᑦ ᑕᐃᒪᓐᓇᐃᓕᐅᖁᓪᓗᒋᑦ ᒐᕙᒪᒃᑯᓐᓂᑦ 
ᑕᑎᖃᐃᓐᓈᓗᖃᖃᑦᑕᓂᐊᓐᖏᒻᒪᑕ ᖃᐅᑕᒫᖅᓯᐅᑎᖏᐅᓐᓄᑦ. ᑕᐃᒪᓐᓇᑦᑕᐅᖅ ᐱᓕᕆᖃᑕᐅᔪᓐᓇᓂᐊᕐᒪᑕ ᓱᕐᓗ 
ᐊᖅᑯᑎᖏᑦ ᕿᑯᖅᑕᐅᓗᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰᑦ. ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᓰᔭᖅᑎᐅᖃᑦᑕᕐᓗᑎᑦ ᓄᓇᓖᑦ ᑕᐃᒃᑯᐊ ᐃᑲᔪᕐᓂᖃᖅᑑᒐᓗᐊᑦ 
ᑭᓯᐊᓂᓕ ᑕᑎᖃᐃᓐᓇᓲᖑᒻᒪᑕ ᐊᒃᓱᑲᓪᓚᒃ ᑮᓇᐅᔭᓂᑦ ᐱᑎᑕᐅᓗᑎᑦ ᒐᕙᒪᒃᑯᓐᓂ ᑖᒃᑯᓇᓐᖓᑦ. ᓯᕗᓪᓕᖅᑎ 
ᐃᓚᐅᔪᓐᓇᕋᔭᓚᐅᓐᖏᑦᑐᖅ ᑐᓴᖅᑎᑦᑎᑎᓪᓗᒋᑦ ᑭᓯᐊᓂ ᖄᑲᓐᓂᐊᒍᑦ ᑮᓇᐅᔭᓂᑦ ᓴᖅᑭᑦᑎᔪᕕᓂᐅᑎᓪᓗᒋᑦ 
ᑖᒃᓰᔭᖃᑦᑕᕋᓗᐊᖅᑎᓪᓗᒋᑦ ᑮᓇᐅᔭᑎᒍᑦ. 
 
ᓄᓇᕗᒻᒥᐅᑦ ᑖᒃᑯᐊ ᓂᕆᐅᒻᒪᑕ ᐊᔾᔨᒌᑦᑎᑕᐅᓂᕐᒥᑦ ᐱᓕᕆᔾᔪᑎᓂᑦ ᑮᓇᐅᔭᓂᓪᓗ ᑐᓂᐅᖅᑲᖅᑕᐅᓂᐊᖅᑎᓪᓗᒋᑦ 
ᓄᓇᓖᑦ ᒐᕙᒪᖏᑦ ᑕᐃᒃᑯᐊᑦᑕᐅᖅ ᐱᔭᕆᐊᖃᕐᒥᒻᒪᑕ ᑕᖅᑲᒃᑯᓇᓐᖔᖅᑐᓂᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓂᓪᓗ 
ᐱᔪᓐᓇᖁᓪᓗᒋᑦ. ᖃᓄᐃᒻᒪᑦ ᐃᓚᐃᓐᓇᑯᓗᖏᑦ ᓄᓇᓖᑦ ᑕᐃᒃᑯᐊ ᐱᔪᓐᓇᖅᑎᑕᐅᕙᑦ ᑕᐃᒃᑯᓇᓐᖓᑦ ᑮᓇᐅᔭᓂᑦ 
ᐊᓯᖏᓪᓗ ᐱᔪᓐᓇᖅᑎᑕᐅᓇᑎᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑎᕋᖅᓯᒪᒻᒪᑕ Building Canada Fund-ᑯᓐᓂ 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ ᑐᓂᔭᐅᓯᒪᔪᑦ ᑮᓇᐅᔭᐃᑦ ᑭᓱ ᐊᖏᖅᑕᐅᔪᓐᓇᕐᒪᖔᑕ ᑭᓱᓪᓗ 
ᐋᒡᒑᖅᑕᐅᔪᓐᓇᕐᒪᖔᑕ. ᐱᒋᓐᖏᓇᑦᑎᒍ ᑲᓇᑕᐅᑉ ᒐᕙᒪᒃᑯᖏᑕ ᐱᒋᒻᒪᒋᑦ ᑮᓇᐅᔭᓕᕆᔨᒃᑯᑦ 
ᑮᓇᐅᔭᖃᖅᑎᑦᑎᖃᑕᐅᕙᒻᒥᔪᑦ ᓄᓇᕗᒻᒥ ᑖᓐᓇ ᒪᓕᒐᖅ ᑭᓪᓕᖃᖅᑎᑕᐅᒻᒪᑦ Building Canada Fund-
ᑯᓐᓃᖔᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᓐ. 
 
ᐊᖏᖅᓯᓚᐅᓐᖏᑦᑐᒍᑦ ᖄᒃᑲᓐᓂᐊᒍᑦ ᑮᓇᐅᔭᖅᑐᕈᑎᖏᓐᓂ ᐃᖃᓗᒻᒥᐅᑦ ᓯᑎᖏᑦᑕ ᑭᓯᐊᓂ ᐊᕐᕌᒍᒧᑦ ᐊᑕᐅᓯᕐᒧᑦ 
ᓯᕗᒧᐊᖅᑎᑕᐅᓚᐅᖅᑐᑦ ᑐᓂᔭᐅᔭᕇᓚᐅᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᑖᓐᓇ ᓯᑎᒥᐅᑦ ᑕᐃᒪᓐᓇ ᑮᓇᐅᔭᐃᑦ 
ᐊᑐᕈᒪᓚᐅᕐᒪᑕ ᐃᓱᒪᖅᓱᖅᖢᑎᑦ ᐊᖏᖅᑕᐅᓚᐅᖅᑐᓂᑦ ᒪᓕᒐᓕᐅᖅᕕᒻᒥ. ᐃᓱᒪᓕᐅᕆᓚᐅᓐᖏᑕᕗᑦ ᐅᕙᒍᓪᓗ 
ᐱᓕᕆᐊᕆᑐᐃᓐᓇᓚᐅᖅᑕᕗᑦ ᑐᓴᖅᑎᑦᑎᓂᕐᒧᑦ ᐊᖏᖅᑕᐅᓚᐅᖅᓯᒪᒻᒪᑕ ᒪᓕᒐᓕᐅᖅᕕᒻᒥ ᑮᓇᐅᔭᖅᑐᕈᑎᔅᓴᖏᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᑕᓯᐅᔭᖅᔪᐊᒧᑦ. ᒪᓕᒐᓕᐅᖅᑎ ᒥᔅᑕ ᑲᑦᑐᒃ. 
 
ᐊᐱᖅᑯᑦ 621 - 2(4): ᐅᖅᓱᐃᓗᐃᑦ ᐅᖅᑰᔾᔪᑎᒃᓴᐃᑦ ᓇᒻᒥᓂᖅ ᐃᒡᓗᖃᖅᑐᓄᐊᖅᑕᐅᓂᖏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᖃᖅᑎᓯᔩ, ᑖᓐᓇ ᐊᐱᕆᑲᐃᓐᓇᕐᓂᐊᕋᒃᑯ ᒥᓂᔅᑕᐅᔪᖅ ᓄᓇᓕᓐᓂ 
ᒐᕙᒪᓕᕆᓂᕐᒧᑦ. ᑖᓐᓇ ᐃᒻᒪᖃ ᐊᑕᐅᓯᐅᒥᑐᐃᓐᓇᕐᓇᒍᑦ ᐊᐱᕈᑎᒋᓯᒪᔭᕋ ᖃᐅᔨᒪᔪᖅ. ᑕᐃᒃᑯᐊ ᓇᒻᒥᓂᓖᑦ 
ᑖᔅᓱᒥᖓ ᐃᓪᓗᒥᓂᒃ ᓇᒻᒥᓂᖅ ᐅᖅᓴᐃᒐᓱᐊᕐᓂᕙᑦᑕᖓ ᐅᑭᐅᒃᑯᑦ. ᑕᐃᓐᓇ ᐅᖅᓱᐋᓗᑦᑕᐅᑎ ᐅᕝᕙᓘᓐᓃᑦ ᓯᓚᖓ 
ᐱᐅᑦᓯᐊᕈᓐᓇᐃᕐᒪᑦ. ᑖᓐᓇ ᖃᐅᔨᒪᔭᖓ ᐊᐱᖅᓲᑎᒋᓚᖓᔭᕋ.  
 
ᑕᐃᒪ, ᐅᑭᐅᖅ ᑲᑎᒪᔅᓱᑕ ᑖᓐᓇ ᐅᖃᓚᐅᕐᒪᑦ ᑕᒪᓐᓇᒎᖅ ᖃᐅᔨᖅᑕᐅᓂᐊᕐᒪᑦ ᑕᐃᒪᐃᒋᐊᖃᓐᖏᒪᒡᒎᖅ ᐃᓛᒃ, 
ᐅᓗᕆᐊᓇᕐᒪᑦ ᐃᓄᓐᓄᑦ ᓇᒻᒥᓂᓕᓐᓄᑦ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐅᓪᓗᒥᒧᑦ, ᐅᑕᖅᑭᒻᒪᑕ ᑕᐃᒃᑯᐊ ᑖᔅᓱᒥᖓ 
ᒥᓂᔅᑕᐅᑉ ᑭᐅᒡᒍᑎᒋᓚᐅᖅᑕᖓᓂᑦ ᖃᐅᔨᓴᖅᑕᐅᓛᕐᒪᕉᖅ ᑕᒪᓐᓇ. ᑕᐃᒫᒃ ᐅᖃᓚᐅᖅᓯᒪᒻᒪᑦ. ᐅᓪᓗᒥ ᖃᓄᑭᐊᖅ 
ᖃᐅᔨᓴᖅᓯᒪᓕᖅᑲᑦ ᐅᕝᕙᓘᓐᓃᑦ ᖃᓄᖅ ᖃᐅᔨᓴᕐᓂᐊᐸᑦ? ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓ ᓄᓇᓕᓐᓄᑦ ᒐᕙᒪᓄᓪᓗ ᐱᔨᔅᓯᖅᑕᐅᓂᖓᓄᑦ. ᒥᔅ ᓚᕖᓂᐊ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᓄᓇᓕᓐᓂ ᑕᒪᒃᑯᐊ ᐊᔾᔨᒌᓐᖏᑦᑐᓄᑦ 
ᑳᓐᑐᕌᖃᖅᑎᑕᐅᖃᑦᑕᕐᒪᑕ ᐃᓛᓂᒃᑯᑦ ᑯᐊᑉ ᑳᓐᑐᕌᖃᖅᑎᑕᐅᓪᓗᓂᑦ ᐃᓛᓐᓂᒃᑯᑦ ᑕᒪᒃᑯᐊ ᓇᒻᒥᓂᓖᑦ.  
 
ᑕᐃᓐᓇ ᐅᖃᐅᓯᕆᓚᐅᖅᑕᕋ ᐅᐱᕐᖔᖅ ᖃᐅᔨᓴᖅᑕᐅᓚᐅᖅᑐᖅ ᐊᒻᒪᓗ, ᖃᐅᔨᔭᐅᓚᐅᖅᑐᖅ ᖃᓄᐃᓪᓚᕆᖕᒪᖔᑕ 
ᐃᓛᓐᓂᒃᑯᑦ ᓇᖕᒥᓂᓖᓂᓛᒃ ᐊᔪᖅᓴᓪᓗᐊᕕᖃᑦᑕᕐᒪᑕ. ᑕᐃᒃᑯᐊ ᖃᐅᔨᔭᐅᓚᐅᖅᑐᑦ ᐃᓚᖏᑦ ᓱᓇᐅᕝᕙ 
ᐊᒡᔭᖅᑐᐃᓇᓱᖃᑦᑕᓚᐅᕐᒪᑕ ᐅᖅᓱᐊᓗᖕᒥ ᑕᐃᒃᑯᓄᖓ jerry can-ᒧᑦ ᑕᒪᓐᓇ ᓇᖏᐊᕐᓇᒻᒪᕆᓚᐅᕐᒪᑦ ᑕᐃᒪᓐᓇ 
ᐊᒡᔭᖅᑐᐃᓇᓱᒃᑎᓪᓗᒋᑦ.  
 
ᑕᐃᒃᑯᐊᓕ ᑳᓐᑐᕌᖅᑐᓪᓕ ᑕᒪᑐᒥᖓ ᐱᓕᕆᑦᑎᐊᕋᓱᒃᑐᓪᓚᕈᓘᓚᐅᖅᑐᕋᓗᐃᑦ ᑭᓯᐊᓂ ᑕᐃᑲᓂ 
ᐃᓱᐊᓚᐅᖏᓐᓂᕐᒪᑦ ᑕᐃᒃᑯᐊ ᓇᖕᒥᓂᖃᖅᑎᐅᔪᑦ ᑕᐃᒪᓐᓇ ᐱᓇᓱᒃᓱᑎᒃ ᑕᐃᓐᓇ ᓯᖁᒥᓯᒪᑎᓪᓗᒍ ᑳᓐᑐᕌᖅᑎ 
ᓄᓇᒃᑰᕈᑎᐊᓗᐊ ᓯᖁᒥᓯᒪᑎᓪᓗᒍ ᑕᐃᒪᓐᓇ ᐅᖅᓱᐃᕈᒪᖏᒧᑦ ᐊᒡᔭᖅᑐᐃᖃᑦᑕᓕᓚᐅᕐᓂᕐᒪᑕ ᑕᐃᒃᑯᓂᖓ  

ᐴᓛᕈᓗᖕᓄᑦ 5 ᒑᓚᓐᖑᖂᖅᑐᑦ ᐊᐅᐸᓗᒃᑐᓄᑦ ᑕᐃᒪᓐᓇ ᐊᒡᔭᖅᑐᐃᓇᓱᖃᑦᑕᓚᐅᖅᑐᑦ 
ᐅᖅᓱᐃᕈᑎᓱᐊᖏᒻᒪᑕᑦᑕᐅᖅ ᐅᑭᐅᖑᖕᒪᑦ. 
 
ᐅᑭᐅᒃᑯᑦ ᖁᐊᖅᑎᓪᓗᒍ ᐊᑭᑦᑑᑎᓗᐊᕐᓂᐊᕐᒥᖕᒪᑕ ᐃᒻᒥᓂᒃ ᒥᐊᓂᕆᑦᓯᐊᕋᓱᓚᐅᖅᑑᒐᓗᐊᖅ, ᑕᐃᒪᓐᓇ ᑕᒪᓐᓇ 
ᑐᑭᓯᐅᒪᔭᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔨ ᒥᓂᔅᑕ ᐅᖃᖅᐸ ᐃᒫᒃ, ᑕᐃᒃᑯᐊ ᑳᓐᑐᕌᖅᑐᐃᑦ ᐅᖅᓱᐊᓗᖕᒥ ᑕᐃᒃᑯᐊ 
ᓇᒻᒥᓂᓖᑦ ᓇᒻᒥᓂᖅ ᐅᖅᓴᒐᓱᐊᖃᑦᑕᓂᐊᕈᓐᓇᐃᑐᑦ ᐃᒫᖑᓇ ᐅᖃᖅᑑ? ᑕᐃᒃᑯᐊ ᑳᓐᑐᕌᖅᑐᐃᑦ ᑕᐃᒃᑯᓂᖓ 
jerry can-ᓂ ᐊᑐᕐᓗᑎᒃ ᑖᓐᓇ ᐅᖅᓱᑕᐅᑎᒃ ᐅᕝᕙᓘᓐᓃᑦ ᓯᓚᖓ ᐱᐅᑦᓯᐊᕈᓐᓇᐃᐸᑦ ᑕᐃᒃᑯᐊ ᑳᓐᑐᕌᖅᑐᐃᑦ 
ᑕᐃᒃᑯᓂᖓ ᐅᖅᓴᐃᖃᑦᑕᓂᐊᓕᖃᑦ ᓇᒻᒥᓂᓕᓐᓂ ᑕᐃᒫᖑᓇ ᐅᖃᖅᑑ? ᓇᑯᕐᒥ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃᓛᒃ, ᐃᓚᖏᑦᑕᐅᖅ 
ᑕᐃᒪᐃᓐᓇᐃᖁᔨᓐᓇᖏᑦᑐᒐᓗᐊᖅ ᓲᖃᐃᒻᒪ ᓇᖏᐊᕐᓇᕐᒪᑦ ᐊᒻᒪ ᑯᕕᖅᑕᖃᑦᑕᖅᓱᑎᒃ ᑕᒪᐅᓇ ᓄᓇᑐᐃᓐᓇᕐᒧᑦ 
ᐱᖕᒪᑕ ᑭᓯᐊᓂ ᐅᖃᖏᑦᑐᖓ ᑳᓐᑐᕌᓄᑦ ᑲᓐᑐᕌᒃᒋᔭᐅᔪᓄᑦ ᑲᒪᒋᔭᐅᓂᐊᖅᑐᐊᓗᐃᑦ, ᑕᐃᒪᓐᓇ ᐅᖃᖏᑦᑐᖓ. 
ᑳᓐᑐᕌᖅᑐ ᖃᐃᖁᔭᐅᒍᑎᒃ ᐃᓪᓕᖅᑐᐃᒋᐊᓕᑦ ᐅᖅᓱᐊᓗᖕᒥ, ᐄᓛᒃ ᑕᐃᒪᐃᓐᓇᐃᑦᑑᒐᓗᐃᑦ. 
 
ᑭᓯᐊᓂ ᑕᐃᒃᑯᐊ ᓇᖕᒥᓂᖃᖅᑎᐅᔪᑦ ᐃᓛᓐᓂᒃᑯᑦ ᐊᖑᒻᒪᑎᔪᓐᓇᐃᖃᑦᑕᕐᒪᑕ ᑮᓇᐅᔭᓄᑦ, ᐊᒻᒪ 
ᓯᖁᒥᐊᓪᓚᒃᐸᓪᓘᓐᓃᑦ ᑕᐃᒪ ᖃᐅᔨᓚᐅᖅᐳᒍᑦ ᑕᐃᓐᓇ ᑳᓐᑐᕌᖅᑎᐅᔪᖅ ᓄᓇᒃᑰᕈᑦ ᓯᖁᒥᒻᒪᑦ ᑕᐃᒃᑯᐊ ᓇᖕᒥᓂᓖᑦ 
ᐅᔾᔨᖅᑐᑦᑎᐊᕋᓱᒃᓱᑎᒃ ᐅᖅᓱᐃᕈᒪᖏᒧᑦ 5 ᒑᓚᓐᓂ ᐊᑐᖅᓱᑎᒃ ᐅᖅᓴᕋᓱᖃᑦᑕᓕᓚᐅᖅᑐᑦ. ᑕᒪᓐᓇ 
ᐱᔭᕆᑐᖅᑰᖅᑐᖅ ᖃᓄᐃᒋᐊᖃᒻᒪᕆᖕᒪᖔᑦ ᓄᖃᖅᑎᑦᓯᐊᓪᓚᖕᓂᕈᑦᑕ ᐅᕙᒍᑦ ᓇᖏᐊᕐᓇᖅᑑᔭᖅᖢᓂ ᐃᓚᖓᒍᑦ. 
ᐅᖅᓱᐃᕈᑎᒃᐸᑕ ᑭᓇᓕ ᐊᑭᓖᒐᓂᐊᓕᕆᕙ?  
 
ᐊᔪᖏᑕᒥᓂᒃ ᐱᓇᓱᓚᐅᕐᒪᑕ ᑕᐃᑉᓱᒪᓂ. ᐊᒻᒪᓗ ᑕᐃᒪᓐᓇᐃᖁᔨᓐᓇᖏᑦᑐᖅ. ᑕᐃᒪᓐᓇᐃᖁᔨᓐᓇᖏᑦᑑᒐᓗᐊᖅ 
ᓇᓗᓇᕐᒪᑦ ᖃᑯᒍᑦ ᓄᓇᒃᑰᕈᑦ ᓯᖁᒥᓐᓂᐊᕐᒥᖕᒪᖔᑦ ᖃᐅᔨᔾᔪᑎᒋᓚᐅᕋᑦᑎᒍᑦ ᑕᐃᒪ ᓴᓂᑭᓗᐊᕐᒥ 
ᑕᐃᒪᓐᓇᐃᑦᑐᕕᓃᑦ. ᑕᒪᓐᓇ ᐸᕐᓇᒃᑕᐅᑦᓯᐊᕆᐊᖃᕐᓂᐊᓕᖂᕐᒪᑦ ᓯᕗᓂᒃᓴᖅ ᑕᐅᑐᒃᓱᕈ, ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᒥᓂᔅᑕ ᑐᑭᓯᖅᑰᕋᒃᑯ ᑕᒪᓐᓇ ᐃᒻᒪᖄ ᐋᖅᑭᒋᐊᖅᑕᐅᓂᐊᓕᕐᒪᑦ ᑖᓐᓇ ᑐᑭᓯᒍᒃᑯ 
ᐅᖃᕈᓐᓇᑉᐸᖃᐃ ᑖᓐᓇ ᒥᓂᔅᑕ, ᑕᒪᓐᓇ ᐅᑭᐅᓚᐅᖏᓐᓂᖓᓂ, ᐃᒃᑮᓇᖅᓯᓚᐅᖏᓐᓂᖓᓂ 
ᐋᖅᑭᑦᑕᐅᒋᐊᕐᓂᐊᐳᖃᐃ? ᓇᑯᕐᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔨ, ᐃ, ᖃᐅᔨᔭᐅᒃᑲᓐᓂᕆᐊᕐᓂᐊᖅᐳᖅ ᐊᒻᒪ 
ᑲᓐᑐᕌᒃᑐᒃᑯᑦ ᐅᖃᖅᓯᒫᓂᖕᒪᑕ ᑕᐃᒪᓐᓇᐃᒃᑲᓐᓂᖅᐸᑕᒎᖅ ᑭᖑᓪᓕᕐᒥ ᑕᐃᓐᓇ ᓄᓇᒃᑰᕈᑎᐊᓗᒃ ᐊᔪᓕᕐᓂᖅᐸᑦ 
ᑕᐃᒃᑯᓂᖓ ᐃᒻᒥᓂᒃ ᑲᓐᑐᕌᒃᑑᔪᖅ ᐊᒡᔭᖅᓯᖃᑦᑕᕈᒫᖅᐳᖅ 45 ᒑᓚᓐᓂ ᐊᑐᒑᕐᓗᓂ. ᐃᒻᒪᖃ ᓱᑉᓗᓕᖕᒥ 
ᐊᒡᒐᒃᑯᖃᐃ ᐱᖔᓕᕐᓗᓂ ᑲᓐᑐᕌᒃᑎᐅᔪᖅ. ᑕᐃᒃᑯᐊ ᓇᖕᒥᓂᖃᖅᑎᐅᔪᑦ ᐱᙱᖔᓕᕐᓗᑎᒃ ᓇᖏᐊᕐᓇᕐᓂᖓ 
ᐃᓱᒪᒋᔭᐅᑉᓗᓂ. ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᐱᖓᔪᖓᑦ ᑭᖑᓪᓕᖅᐹᕐᓗ ᐊᐱᖅᑯᑏᑦ ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᐱᒋᕙᕋ ᑖᑦᓱᒧᖓ ᐅᖃᕈᓐᓇᕐᒪᑦ. ᑕᐃᒃᑯᐊ ᑖᓐᓇ ᐅᑭᐅᖅ 
ᐊᐱᖅᓲᑎᕆᔭᕋᓂᒃ ᓇᓗᓇᐅᖅᑕᒥᓂᒃ ᑭᐅᔭᐅᔪᒥᒃ ᑐᓴᑦᓯᐊᒪᑕ. ᑖᓐᓇ ᒥᓂᔅᑕ ᐅᖃᕋᑖᕐᒪᑦ ᑕᐃᒃᑯᓇᓐᖓᒎᖅ 45-
ᒑᓚᓂᒃ ᐊᑐᖔᕐᓗᑎᒃ ᑕᐃᒃᑯᐊ ᑳᓐᑐᕌᑦᑏᑦ ᑕᐃᒃᑯᓂᖓ ᐅᖅᓱᐃᒍᑦᑐᓂᒃ, ᐅᖅᓴᒋᐊᓕᓐᓂᒃ ᓇᒻᒥᓂᖃᖅᑐᓂᒃ 
ᑕᐃᒃᑯᐊᒎᖅ ᑲᒪᖃᑦᑕᓛᓕᕐᒪᑕ. ᑖᓐᓇ ᐅᐱᒋᔭᕋ ᑖᓐᓇ ᐅᖃᐅᓯᔅᓴᑐᐃᓐᓇᖅ ᐊᐱᖅᑯᑎᐅᓐᖏᑦᑐᖅ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 622 - 2(4):  ᒪᓕᒐᕋᓛᑦ ᖄᒃᑲᓐᓂᐊᒍᑦ ᓱᓕᑦᑎᐊᓂᕐᒧᑦ ᐱᖁᔭᖅᔪᐊᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᒧᑦ ᐊᐱᖅᓱᒃᑲᓐᓂᕈᒪᓪᓗᖓ. ᐅᐊᑦᑎᐊᖅ ᐊᐱᖅᓱᕋᓗᐊᕋᒃᑯ 
ᑭᐅᑦᑎᐊᖅᑲᐅᓐᖏᒻᒫᖓ.  
 
ᐊᐱᕆᔪᒪᓪᓗᒍ ᓯᕗᓕᖅᑎ ᐊᒻᒪᓗ ᐱᓕᕆᔪᓐᓇᕐᓂᕆᔭᖓ ᐋᖅᑭᔅᓱᐃᔪᓐᓇᕐᓂᕐᒥᑦ ᒪᓕᒐᕋᓛᓂᒃ ᑎᒥᒧᑦ 
ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ. ᒥᓂᔅᑕᐅᔪᓄᑦ ᐊᑐᖅᑕᐅᔭᕆᐊᓕᓐᓄᑦ ᑕᐃᑲᓂ ᓇᓗᓇᐃᖅᑕᐅᓯᒪᔪᓂᒃ 
ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᖑᔪᑦ ᐃᓗᐊᓂ. ᑖᒃᑯᐊ ᐱᓕᕆᐊᒃᓴᐃᑦ ᐱᓕᕆᕝᕕᒻᒧᑦ ᖄᒃᑲᓐᓂᐊᒍᑦ 
ᐊᑐᖅᑕᐅᔭᕆᐊᓖᑦ ᒪᓕᒐᕋᓛᑦ, ᒥᓂᔅᑕᓄᑦ ᐊᑐᖅᑕᐅᔭᕆᐊᓖᑦ ᑭᓇᐅᒻ ᑲᒪᒋᕙᐃᑦ ᒪᓕᑦᑕᐅᑦᑎᐊᓕᕋᓗᐊᕐᒪᖔᑕ 
ᖃᐅᔨᓴᐃᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎᖓᑦ ᓄᓇᕗᒻᒥᐅᑦ, ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᒫᓐᓇ ᒪᓕᒋᐊᖃᖅᑐᒍᑦ ᐃᒻᒥᒧᑦ 
ᐊᕝᕕᐊᕈᑎᖃᖅᑕᐃᓕᓂᕐᒧᑦ ᒪᓕᒐᖏᓐᓄᑦ ᐊᒻᒪᓗᑦᑕᐅᖅ ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᑎᒍᑦ ᑭᓇᒃᑯᑐᐃᓐᓇᑦᑎᐊᑦ 
ᑖᔅᓱᒥᖓ ᐱᓕᕆᖃᑕᐅᔪᓐᓇᖅᑐᑦ. ᒪᓕᒐᓕᐅᖅᑎᐅᖃᑎᒐ ᐅᕐᓂᓪᓗᔅᓴᕈᓐᓇᖅᑐᖅ, ᐅᕐᓂᕐᓗᔅᓴᐅᑎᖃᖃᑦᑕᓚᐅᕋᒥ 
ᑕᐃᒪᓐᓇᑦᑕᐅᖅ ᖃᐅᔨᓴᐃᔪᓐᓇᕐᒥᔪᖅ.  
 
ᐃᖅᑲᓇᐃᔭᖃᑎᒋᖃᑦᑕᖅᑕᕋ ᓱᓕᑦᑎᐊᕐᓂᕐᒧᑦ ᑲᒥᓴᓇ ᐊᕐᕌᒍᑕᒫᑦᑎᐊᖅ ᐃᒻᒥᒧᑦ ᐊᕝᕕᐊᕈᑎᖃᖅᑐᓕᕆᓂᕐᒧᑦ 
ᑲᒪᔨᐅᖃᑦᑕᖅᑐᖅ, ᑲᑎᒪᔨᐅᖃᑎᒃᑲᓗ ᖃᐅᔨᒋᐊᕐᕕᒋᖃᑦᑕᖅᑐᒋᑦ ᐅᓂᒃᑳᓕᐅᖃᑦᑕᖅᑐᖓᓗ  

ᐊᕝᕕᐊᕈᑕᐅᑐᐃᓐᓇᕆᐊᓕᓐᓂᑦ. ᑕᐃᒪᓐᓇ ᑕᕝᕙ ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᖃᑦᑕᑦᑕᖅᐸᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᑦ ᐃᓚᒋᐊᕈᑏᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒃᑲᓐᓂᐊᖅᔪᑯᓗᓪᓗᖓ. ᒪᓕᑦᑐᒍᑦ ᓇᐃᓴᐅᑎᖓ 38 ᑕᐃᒃᑯᐊ 
ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᖏᓐᓂᑦ, ᓯᕗᓕᖅᑎᑐᐊᖅ ᑭᓯᐊᓂ ᐊᐱᕆᔪᓐᓇᕐᒪᑦ ᑕᐃᔅᓱᒥᖓ ᓱᓕᑦᑎᐊᕐᓂᕐᒧᑦ 
ᑲᒥᓴᓇᐅᔪᒥᑦ ᑭᓯᐊᓂ ᑎᑎᕋᖅᓯᒪᔪᓂᒃ ᕿᒥᕐᕈᖁᓗᒍ, ᖃᓄᐃᑦᑐᖃᖅᑐᕕᓂᐅᒻᒪᖔᑦ ᑎᑎᕋᖅᓯᒪᔪᑎᒍᑦ 
ᐅᓂᒃᑳᕐᓗᑎᒃ, ᒥᓂᔅᑕ ᓯᖁᒥᑦᑎᔪᕕᓂᐅᒻᒪᖔᑦ ᖄᒃᑲᓐᓂᐊᒍᑦ ᑎᑎᕋᖅᑕᐅᓯᒪᔪᓂᒃ ᓯᕗᓕᖅᑎᐅᑉ 
ᓇᓗᓇᐃᖅᓯᒪᔭᖏᓐᓂᑦ, ᑎᑎᕋᖅᓯᒪᔭᖏᓐᓂᑦ ᒪᓕᒐᕐᒥᒃ. 
 
ᖃᐅᔨᒪᔪᖓ ᐱᖁᔭᖅᔪᐊᖅ ᑕᐃᓐᓇ ᑕᐃᑲᓃᒻᒪᑦ ᑭᒃᑯᓕᒫᓄᑦ ᐊᑐᖅᑕᐅᓂᐊᖅᑎᓪᓗᒍ. ᑭᓯᐊᓂ ᓯᕗᓕᖅᑎ 
ᐱᔪᓐᓇᕐᓂᖅᑖᖅᑎᑕᐅᓯᒪᒻᒪᑦ ᖄᒃᑲᓐᓂᐊᒍᑦ ᒪᓕᒐᕋᓛᓕᐅᕈᓐᓇᕐᓗᓂ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᑖᒃᑯᐊ 
ᐱᑕᖃᕐᒪᖔᑦᑕ ᖃᐅᔨᓇᓱᖅᑲᐅᔪᖓ, ᑭᓇ ᑲᒪᒻᒪᖔᓐ ᑕᐃᒃᑯᐊ ᖄᒃᑲᓐᓂᐊᒍᑦ ᒪᓕᒐᕋᓛᓕᐊᕆᔭᐅᓯᒪᔭᖏᑦ 
ᒥᓂᔅᑕᖁᑎᖏᓐᓄᑦ ᐊᑐᖅᑕᐅᓂᐊᕐᒪᖔᑕ ᑭᓇ ᓇᐅᔾᔨᖅᓱᐃᖅᑎᐅᕙ ᐊᑐᖅᑕᐅᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑲᑎᒪᖃᑎᒋᖃᑦᑕᖅᑕᕋ 
ᓱᓕᑦᑎᐊᕐᓂᕐᒧᑦ ᑲᒥᓴᓇᐅᔪᖅ ᐃᒻᒥᒧᑦ ᐊᕝᕕᐊᕈᑎᖃᖅᑕᐃᓕᓂᕐᒧᑦ ᑲᒪᔨᐅᕙᑦᑐᖅ ᖃᐅᔨᓴᐃᓪᓗᑕ 
ᖃᓄᐃᓕᐅᓕᕐᒪᖔᑦᑕ. ᖃᔅᓯᒃᑭᐊᖅ ᐊᕐᕌᒎᓕᖅᑐᑦ ᒪᓕᒐᓕᐅᕐᕕᒻᒥ ᐋᖅᑭᓱᖅᑕᐅᖃᑦᑕᖅᑐᖅ ᒫᓐᓇᒧᑦ ᑎᑭᑦᑐᒍ 
ᐱᔾᔪᑎᑕᖃᓐᖏᑦᑐᖅ ᐅᓂᒃᑳᓕᐅᕈᒻᒥᑦ. ᑐᓴᕋᓱᐊᕐᕕᒌᓐᓇᐅᔭᖅᑕᒃᑲ ᑲᑎᒪᔨᐅᖃᑎᒃᑲ 
ᖃᓄᐃᓐᖏᑦᑎᐊᓕᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑐᒡᓕᐊᓂᑦ ᐃᓚᒋᐊᕈᑏᑦ, ᒥᔅᑕ ᑐᑐ ᐊᐱᖅᑯᑎᓐᓄᑦ. 
 
ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒃᑲᓐᓂᑐᐃᓐᓇᕐᓗᖓ, ᐊᐱᖅᓱᖏᑦᑐᖓ ᓯᕗᓕᖅᑎᒧᑦ. 
ᐅᖃᖅᑲᐅᒐᒪᐃᓛᒃ ᑭᖑᓂᑦᑎᓐᓂᑦ ᖄᒃᑲᓐᓂᐊᒍᑦ ᒪᓕᒐᕋᓛᓕᐅᕐᓂᕐᒪᖔᖅ ᒥᓂᔅᑕᖏᓐᓄᑦ ᐊᑐᖅᑕᐅᓂᐊᖅᑐᓂᒃ. 
ᓇᐃᓴᐅᑎᖓ ᐱᖁᔭᖅᔪᐊᑉ ᐃᓗᐊᓂ ᐅᖃᖅᓯᒪᒻᒪᑦ ᑖᓐᓇᑐᐊᑦᑎᐊᕉᖅ ᓯᕗᓕᖅᑎ ᕿᒥᕐᕈᓇᖁᔨᓪᓗᓂ 
ᑐᒃᓯᕋᕈᓐᓇᕐᒪᑦ ᑭᐅᒡᒍᓯᐊ ᒪᓕᑦᑐᒍ.  
 
ᓯᕗᓕᖅᑎ ᑖᓐᓇ ᖄᒃᑲᓐᓂᐊᒍᑦ ᒪᓕᒐᕋᓛᓕᐅᕐᓂᕐᒧᑦ ᒪᓕᒃᑕᐅᓂᖏᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ 
ᓇᓗᓇᐃᖅᓯᖅᑲᐅᖕᒪᑦ, ᑕᐃᔅᓱᒪᓐᖓᑦ ᐊᐱᕆᓚᐅᖅᓯᒪᓐᖏᑦᑐᕉᖅ ᐱᒋᐊᕐᓂᖓᓂᑦ ᓱᓕᑦᑎᐊᓂᕐᒧᑦ ᑲᒥᓴᓇᐅᔪᖅ 
ᕿᒥᕐᕈᓇᖁᓪᓗᓂᐅᒃ ᑭᓱᑐᐃᓐᓇᕐᒥᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᖄᒃᑲᓐᓂᐊᒍᑦ ᒪᓕᒐᕋᓛᓕᐊᕆᓯᒪᔭᖏᑦ. ᖁᔭᓐᓇᒦ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᒃᑲ 
ᐃᖅᑲᓇᐃᔭᖃᑦᑕᖅᓯᒪᖕᒪᑕ ᑕᒪᒃᑯᓂᖓ ᑐᓗᖅᑕᕈᑎᓂᑦ ᐃᓱᒪᒋᔭᐅᔪᓐᓇᐃᖅᑐᓂᑦ ᑕᐃᒃᑯᓄᖓ 
ᐊᑐᖅᑕᐅᓕᒪᖃᑦᑕᖅᑐᒍᑦ ᒪᓕᒐᕋᓛᓕᐅᖃᑦᑕᖅᑐᑦ ᑲᒪᒋᔭᐅᖃᑦᑕᖁᓪᓗᒋᑦ ᒥᓂᔅᑕᐃᑦ ᑲᒪᒋᔭᐅᔭᖏᑦ ᐊᑐᖅᑕᐅᓪᓗᓂ 
ᐊᖅᑯᑎᒋᔭᐅᓪᓗᓃᓛᒃ ᑕᐃᓐᓇ ᓱᓕᑦᑎᐊᓂᕐᒧᑦ ᑲᒥᓯᓇᐅᔪᖅ.  

ᐋᖅᑭᒃᓱᐃᓯᒪᔪᒍᑦ ᑕᐃᒪᓐᓇ ᒪᓕᒐᕋᓛᓂᑦ ᓯᖁᒥᑦᑎᖁᔭᐅᓇᑎᑦ ᑕᐃᒃᑯᓇᓐᖓᑦ ᐱᖁᔭᖅᔪᐊᒥ. ᑕᐃᒪᓐᓇᐃᓕᖓᕗᖅ 
ᑕᕝᕙ. ᓄᑖᓂᑦ ᐱᓕᕆᐊᒃᓴᖃᓕᕈᑎᑦ ᐊᔾᔨᒌᓐᖏᑕᖏᓐᓂᒡᓗ ᒥᓂᔅᑕᕈᕐᕕᖃᕌᖓᑕ. ᐅᖃᖃᑦᑕᖅᑲᐅᒐᒪᐃᓛᒃ 
ᐊᕐᕌᒍᑕᒫᖅ ᑲᑎᒪᖃᑎᒋᖃᑦᑕᖅᑕᖓ ᑕᐃᓐᓇ ᓱᓕᑦᑎᐊᕐᓂᕐᒧᑦ ᑲᒥᓯᓇᒋᔭᐅᔪᖅ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᖓᑦ ᑭᖑᓪᓕᖅᐹᕐᓗ ᐊᐱᖅᑯᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᒃ ᑐᓴᖅᑎᑕᐅᒐᒪ. ᑕᐃᒪ ᐃᒻᒥᒧᑦ 
ᐊᕝᕕᐊᕈᑎᑕᖃᖅᑯᒥᓇᓐᖏᒻᒪᑦ ᒥᓂᔅᑕᐅᖁᑎᒋᔭᖏᓐᓂ ᓇᒡᓕᐊᓐᓂᑐᐃᓐᓇᖅ ᓇᓗᓇᐃᖅᓯᖅᑲᐅᖕᒪᓂᓛᒃ 
ᐅᐊᑦᑎᐊᖅ. ᓇᓗᓇᐃᖅᓯᔪᓐᓇᖅᐹ ᐊᐱᕆᓯᒪᖕᒪᖔᑦ ᐱᓯᒪᖕᒪᖔᓪᓘᓐᓃᑦ ᐃᓱᒪᒋᔭᐅᔪᒥᑦ ᓱᓕᑦᑎᐊᕐᓂᕐᒧᑦ 
ᑲᒥᓯᓇᒋᔭᐅᔪᒥᑦ ᐃᓛᒃᑰᖅᑐᓂᑦ ᑭᑭᑕᐅᓯᒪᔪᓂᑦ ᐊᑐᖅᓯᒪᔪᖅᑕᖃᖅᐹ ᖄᒃᑲᓐᓂᐊᒍᑦ ᑕᐃᒃᑯᓂᖓ ᓴᓇᓯᒪᔭᖏᓐᓂ 
ᐊᑐᖅᑕᐅᔭᕆᐊᓕᖕᓄᑦ ᒥᓂᔅᑕᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖃᐅᔨᒪᓐᖏᑦᑐᖓ ᑭᓱᓂᑦ ᑭᑭᑦᑎᓯᒪᓂᖅᑕᖃᕋᔭᕐᒪᖔᖅ ᐅᖃᐃᓐᓇᖅᑐᖓ. 
ᑕᖅᑲᒃᑯᓄᖓ ᐃᓱᒪᒋᔭᐅᖁᓇᒋᑦ ᑕᐃᒪᓐᓇ ᐃᖅᑲᓇᐃᔭᖅᑎᓪᓗᒋᑦ ᐊᔾᔨᒌᓐᖏᑦᑐᓂᑦ ᐱᓕᕆᕕᓐᓃᓐᖔᖅᑐᓂᑦ 
ᒪᓕᒐᖃᕐᓗᑎᑦ ᓇᓗᓇᐃᖅᓯᒪᑦᑎᐊᕐᓗᑎᑦ ᒪᓕᒐᕆᓂᐊᖅᑕᖏᑦ ᐊᒻᒪᓗᑦᑕᐅᖅ ᐱᓕᕆᐊᒃᓴᕆᔭᖏᑦ ᐃᒻᒥᒧᑦ 
ᐊᕝᕕᐊᕈᑎᑕᖃᓕᕐᓂᖅᐸᑦ ᐊᑐᖅᑕᐅᖁᓇᒋᑦ ᑭᓯᐊᓂ ᑕᐃᒪᓐᓇᐃᑦᑐᓂᑦ ᑭᑭᑕᐅᓯᒪᔪᓂᑦ ᑕᑯᓚᐅᓐᖏᓚᖓ ᓱᓕ 
ᐅᓪᓗᒥᒧᑦ ᑎᑭᖦᖢᒍ.  
 
ᒥᓂᔅᑕᖁᑎᒃᑲ ᐊᒃᓱᐊᓗᒃ ᐃᑲᔪᖃᑦᑕᖅᓯᒪᖕᒪᑕ ᑐᓴᐅᒪᑎᑦᑎᑦᑎᐊᖃᑦᑕᖅᖢᑎᑦ ᐅᕙᓐᓂᑦ ᐊᒡᕕᐊᕈᑎᑕᖃᕐᓂᐊᕌᖓᑦ 
ᐅᕝᕙᓘᓐᓃᑦ ᑐᓴᐅᒪᑎᑦᑎᖃᑦᑕᖅᖢᑎᑦ ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᒧᑦ.  
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓇᖅ ᓯᕿᕐᖑᔭᖓ ᐃᓱᓕᓯᒪᓕᕐᒥᔪᖅ. ᑲᑎᒪᔾᔪᑎᔅᓴᓂᑦ 7. ᑎᑎᖅᑲᑎᒍᑦ ᐊᐱᖅᓲᑎᑦ. 
(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᒪᒥᐊᓇᖅ, ᑎᑎᕋᖅᑏ.  
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ* 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 013 - 2(4): ᐅᓐᓂᕐᓘᑏᑦ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑎᑎᒎᖅᑐᑦ 

(ᑎᑎᕋᖅᑎ) 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 014 - 2(4): ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪ ᐃᓕᓐᓂᐊᕐᓂᕐᒥᓐᓂᒃ 

ᐱᔭᕇᖅᓯᔪᑦ ᐅᓄᕐᓂᖏᑦ ᕿᑎᕐᒥᐅᓂ (ᑎᑎᕋᖅᑎ) 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 015 - 2(4): ᑐᓴᖅᑎᑦᑎᓂᖅ ᐊᒻᒪ ᐊᒧᔭᐅᔪᐃᑦ ᐃᓗᐃᑦᑑᑦᑎᐊᕐᓂᕐᒧᑦ 

ᒪᓕᒐᐅᑉ ᐊᑖᓂ (ᑎᑎᕋᖅᑎ) 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑲᒪᔪᑦ ᓴᖅᑭᑦᑎᔪᑦ ᑭᐅᔾᔪᑏᑦ 13, 14, 15-ᓗ. ᖁᔭᓐᓇᒦᒃ.  
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᓄᑦ 13 - 2(4), 14 - 2(4), 
ᐊᒻᒪ 15 - 2(4) ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 
ᒪᑐᐃᖅᓯᒋᐊᕈᑎᓄᑦ, ᒪᑐᐃᖅᓯᒋᐊᕈᑎᒋᔭᐅᓚᐅᖅᑐᓄᑦ. 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑏᑦ. 11 ᑲᑎᒪᔾᔪᑎᒃᓴᑦᑎᓐᓂ. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 12 ᑲᑎᒪᔾᔪᑎᒃᓴᓂᑦ. 
ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. ᐅᓂᒃᑳᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ. 13. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 271 - 2(3): ᑲᓇᑕᒥ ᓯᕗᓕᐅᖅᑏᑦ ᑲᑎᒪᓂᖓᑦ ᑯᐸᐃ ᓯᑎᒥ - ᔪᓚᐃ 16-ᒥᒃ 

18-ᒧᑦ, 2008 (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑖᔅᓱᒥᖓ ᑎᑎᕋᖅᓯᒪᔪᒥᑦ 
ᓇᓗᓇᐃᖅᓯᔪᓐᓇᕋᒪ. ᑖᒃᑯᐊ ᓯᕗᓕᖅᑎᐅᓪᓗᑕ ᑲᑎᒪᔾᔪᑎᒋᓚᐅᖅᑕᕗᑦ ᑯᐸᐃᒃ ᓯᑎᒥ, ᔪᓚᐃ 16-18-ᒧᑦ ᑕᒫᓂ 
ᐊᕐᕌᒍᒋᓚᐅᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᑖᒃᑯᐊ ᒪᐅᓐᖓᐅᔾᔭᐃᑲᐃᓐᓇᕐᓕᑦ. (ᑐᓵᔨᒃᑯᑦ): ᓴᖅᑭᑎᑕᐅᓂᖏᑦ ᑎᑎᖅᑲᐃᓐ. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 272 - 2(3): ᑲᒥᓴᓇᒥᒃ ᑐᓐᓂᕈᓯᐊᓄᑦ ᑕᐃᔭᐅᔪᑦ ᖃᒪᓂᖅᑐᐊᕐᒥᐅᓄᑦ 

(ᓯᒪᐃᓚᒃ) 
ᓯᒪᐃᓚᒃ: ᒪ’ᓇ ᐅᖃᖅᑎᔅᓯᔩ. ᓴᖅᑭᑎᑦᑎᔪᒪᕗᖓ ᑕᖅᑭᐅᓚᐅᖅᑐᒥᑦ ᑲᒥᓴᓇ ᕼᐊᓐᓴᓐ ᖃᒪᓂᑦᑐᐊᕐᒦᓚᐅᖅᑎᓪᓗᒍ 
ᐃᒃᑯᓂᖓ ᐃᓕᑕᕆᓚᐅᖅᑕᖏᑦ ᑭᑑᒻᒪᖔᑕ ᓱᓇᒧᓪᓗ ᐃᓕᑕᕆᔭᐅᓚᐅᕐᒪᖔᑕ ᑎᑎᕋᖅᓯᒪᔪᓂᒃ 
ᑕᑯᔭᒃᓴᓐᖑᖁᔨᓐᓇᖅ. ᒪ’ᓇ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑖᒃᑯᐊ ᒪᐅᓐᖓᐅᔾᔭᐃᑲᐃᓐᓇᕐᓕᑦ.  
 
(ᑐᓵᔨᒃᑯᑦ) ᓴᖅᑭᑎᑕᐅᓂᖏᑦ ᑎᑎᖅᑲᐃᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 273 - 2(3): 2007-2008 ᐊᕐᕌᒍᑕᒫᑦ ᐅᓂᒃᑳᖅ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᑲᒥᓴᓇᒥᒃ ᓄᓇᕘᒧᑦ (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 274 - 2(3): ᒪᓕᒐᑎᒍᑦ ᐱᔭᕆᐊᖃᖅᑎᑕᐅᔪᑦ ᓴᖅᑭᖅᑎᑕᐅᓂᖏᓐᓄᑦ 

ᐅᓂᒃᑳᓂᑦ ᐊᓯᖏᓐᓂᓪᓗ ᓄᓇᕗᑦ ᒪᓕᒐᓕᐅᕐᕕᖓᓐᓂ (ᐅᖃᖅᑎ) 
 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓴᖅᑭᑦᑎᔪᒪᔪᖓ ᐅᑯᓂᖓ 2007-2008-ᒥᑦ ᐅᓂᒃᑳᓕᐊᕆᔭᐅᖃᑦᑕᖅᑐᓂᒃ 
ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ ᐅᓂᒃᑳᕆᖃᑦᑕᖅᑕᖓ ᒪᓕᒐᓕᐅᖅᑎᒃᑯᑦ ᑲᑐᔾᔨᔨᖏᓄᑦ ᓄᓇᕘᒥᑦ. ᖁᔭᓐᓇᒦᒃ. 
 
ᐊᒻᒪᓗᑦᑕᐅᖅ ᓴᖅᑭᑦᑎᔪᒪᒋᓪᓗᖓ. ᓴᖅᑭᑦᑎᔪᒪᓪᓗᖓ ᑎᑎᖅᑲᓂᒃ ᓴᖅᑭᑕᐅᖃᑦᑕᕆᐊᖃᖅᑐᓂᒃ ᐅᓂᒃᑳᓂᒃ 
ᐊᒻᒪᓗᑦᑕᐅᖅ ᐊᓯᖏᓂᒃ ᑎᑎᕋᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓂᒃ ᓄᓇᕘᑉ ᐃᓗᐊᓂᑦ. ᑖᒃᑯᐊ 
ᑎᑎᕋᖅᑕᐅᓯᒪᔪᑦ ᓄᑖᕈᕆᐊᖅᑕᐅᖏᓐᓇᓲ ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᓄᑦ ᐊᒻᒪᓗᑦᑕᐅᖅ 
ᖃᓄᐃᓕᖓᓕᕐᒪᖔᑕ ᑎᑎᕋᐃᑦ ᓴᖅᑭᑕᐅᖃᑦᑕᕆᐊᓖᑦ ᒪᓕᒐᓕᐅᕐᕕᒻᒥᑦ. ᑖᒃᑯᐊ ᑎᑎᕋᖅᓯᒪᔪᑦ ᑎᑭᐅᑎᓯᒪᔪᑦ 
ᓯᑎᐱᕆ 3, 2008-ᒧᑦ. ᖁᔭᓐᓇᒦᒃ. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑎᑎᕋᖅᑏ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 275 - 2(3): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑏᓐᓄᒃ 548 ᐊᒻᒪ 601 

(ᑎᑎᕋᖅᑎ) 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑭᒡᒐᖅᑐᖅᖢᒍ ᒥᓂᔅᑕ, ᓴᖅᑭᑦᑎᔪᖅ ᐅᖃᐅᓯᒃᑯᑦ ᐊᐱᖅᑯᑎᒧᑦ 
ᑭᐅᔾᔪᑎᒋᔭᐅᔪᓄᑦ 548 ᐊᒻᒪ 601-ᒧᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᑲᑎᒪᔾᔪᑎᒃᓴᑦᑎᓐᓂᑦ 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 043 - 2(4): ᑎᒃᑯᐊᖅᑕᐅᓂᖓ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒥᒃ - ᖃᐅᔨᒃᑲᐃᒍᑦ 

(ᒪᑉᓴᓚᒃ) 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒃᑲᐃᕗᖓ ᕿᑭᖅᒥᑦ, ᓯᑎᐱᕆ 11, 2008-ᒥᑦ, ᐆᒥᖓ 
ᐱᒋᐊᖅᑎᑦᑎᓂᐊᕋᒪ ᐱᖁᔨᕗᖔᕐᒥᑦ.  
 
ᑕᐃᒪᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᕼᐊᑦᓴᓐ ᐸᐃ, ᑖᒃᑯᐊ ᒪᓕᒐᓕᐅᕐᕕᐅᑉ 
ᑲᑎᒪᔨᖏ ᐊᑐᓕᖁᔭᓕᐅᖁᓪᓗᒋᑦ ᑲᒥᓴᓇᖓᑦ ᓄᓇᕘᑦ ᑖᓐᓇ, ᒥᔅᑕ ᓄᐊᒪᓐ ᐱᒃᑭᐅᓪ ᑎᒃᑯᐊᖅᑕᐅᖁᓪᓗᒍ 
ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓂᐊᕐᓗᓂ, ᐱᒋᐊᕐᓗᒍ ᐅᓪᓗᒥ.  
 
ᓈᒻᒪᒃᓯᑉᐸᑦ, ᐃᓘᓐᓇᖏᓐᓄᑦ ᐊᖏᖅᑕᐅᓇᓱᓐᓂᐊᖅᑐᖓ. ᐱᖁᔨᕗᖔᕋ ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᑉᓴᓛᒃ. ᖃᐅᔨᒃᑲᐃᔾᔪᑏ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᕗᑦ 15. 
ᖃᐅᔨᒃᑲᐃᔾᔪᑎᑦ ᐱᖁᔨᕗᖔᕈᑎᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᕐᒃᔪᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 36 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 4, 2007-2008 - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ, ᑐᓴᖅᑎᑦᑎᔪᒪᔪᖓ ᕿᑎᖅᑰᑕᐅᓕᖅᐸᑦ, ᓯᑎᐱᕆ 
11, ᒪᓕᒐᒃᓴᖅ 36, ᑕᒪᒃᑯᓄᖓ ᐊᑭᑐᔫᑎᓄᑦ ᒪᓕᒐᒃᓴᖅ ᓈᓴᐅᑎᓕᒃ 4, 2007-2008 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ 
ᑕᐹᖅᔪᒃ. 

ᒪᓕᒐᒃᓴᖅ 37 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋ ᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 2007-2008 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ, ᑐᓴᖅᑎᑦᑎᔪᒪᔪᖓ ᕿᑎᖅᑰ, ᓯᑎᐱᕆ 11, 
ᒪᓕᒐᒃᓴᖅ 37, ᑕᒪᒃᑯᓄᖓ ᐊᐅᓚᔾᔪᑎᓄᑦ ᐃᖏᕐᕋᔾᔪᑎᓄᓪᓗ ᒪᓕᒐᒃᓴᖅ ᓈᓴᐅᑎᓕᒃ 4, 2007-2008 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ 
ᑕᐹᖅᔪᒃ. 
 
ᒪᓕᒐᒃᓴᖅ 38 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2008-2009 - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᓴᖅᑎᑦᑎᕙᒌᕈᒪᓪᓗᖓ ᕿᑎᖅᑰᑕᐅᓕᖅᐸᑦ, ᓯᑎᐱᕆ 
11, 2008, ᒪᓕᒐᒃᓴᖅ 38, ᑕᒪᒃᑯᓄᖓ ᐊᑭᑐᔫᑎᓄᑦ ᑐᕌᖓᔪᖅ, ᓈᓴᐅᑎᓕᒃ 2, 2008-2009 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑐᓴᖅᑎᑦᑎᓂᖅ ᐱᖁᔨᕗᖔᕈᑎᒃᓴᓂᒃ ᒪᓕᒐᒃᓴᐃᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ, ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 2008-2009 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ. ᑐᓴᖅᑎᑦᑎᕙᒌᕈᒪᓪᓗᖓ ᕿᑎᖅᑰᑕᐅᓕᖅᐸᑦ, ᓯᑎᐱᕆ 11, 2008, 
ᒪᓕᒐᒃᓴᖅ 39 ᑕᒪᒃᑯᓄᖓ ᐊᐅᓚᔾᔪᑎᓄᓪᓗ ᐃᖏᕐᕋᔾᔪᑎᓄᓪᓗ ᑮᓇᐅᔭᖅᑑᑕᐅᓇᔭᖅᑐᖅ, ᓇᒻᒪ 2, 2008-09 
ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᓴᖅᑎᑦᑎᔪᖅ ᐱᖁᔨᕗᖔᕈᑎᒃᓴᓂᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ 
ᐳᕋᐅᓐ. 
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖓᑦ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐅᕙᖓᑦᑕᐅᖅ, ᐅᖃᖅᑎᑦᓯᔩ ᑐᓴᖅᑎᑦᑎᕙᒌᕈᒪᕗᖓ, (ᑐᓵᔨᑎᒍᑦ) ᐅᖃᖅᑏ, 
ᖃᐅᔨᒃᑲᐃᕗᖓ ᕿᑎᖅᑰᒥ ᓯᑎᐱᕆ 11, 2008-ᖑᓕᖅᐸᑦ ᐱᖁᔭᒃᓴᖅ 40 ᐋᖅᑭᒋᐊᕈᑕᐅᔪᖅ ᐅᑎᖅᑕᖅᑐᑦ 
ᑮᓇᐅᔭᐃᑦ ᐱᖁᔭᖅᔪᐊᖓ ᐅᖃᓕᒫᖅᑕᐅᖁᓪᓗᒋᑦ ᓯᕗᓪᓕᖅᐹᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 41 - ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ ᒪᓕᒐᖅ, 2008-2009 - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕙᒌᕈᒪᕗᖓ ᕿᑎᖅᑰᑕᐅᓕᖅᐸᑦ ᓯᑎᐱᕆ 11, 
2008 ᑖᓐᓇ ᒪᓕᒐᒃᓴᖅ 41 ᑕᒪᒃᑯᓄᖓ ᐊᑭᓕᒃᓴᕐᓄᑦ, ᒐᕙᒪᒃᑯᓐᓄᑦ ᐊᑭᓕᒃᓴᕆᔭᐅᔪᓄᑦ ᐲᖅᓯᑎᑦᑎᓂᖅ 2008-
09 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᓯᕗᓕᖅᑏ. 

ᒪᓕᒐᒃᓴᖅ 42 - ᒪᓕᒐᕐᓄᑦ ᐊᓯᔾᔨᕈᑕᐅᓂᐊᖅᑐᑦ ᒪᓕᒐᖅ, 2008 - ᖃᐅᔨᒃᑲᐃᒍᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᑎᖅᑰᒥ ᓯᑎᐱᕆ 11, 2008-ᒥ ᐱᖁᔭᒃᓴᖅ 42, 
ᑖᒃᑯᓄᖓ ᐱᖁᔭᓄᑦ ᐊᓯᔾᔨᕈᑕᐅᓂᐊᖅᑐᑦ ᐱᖁᔭᖅᔪᐊᖅ 2008 ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᔅᑕ 
ᑕᐹᖅᔪᒃ. 
 
ᒪᓕᒐᒃᓴᖅ 43 - ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕙᒌᕈᒪᕗᖓ ᕿᑎᖅᑰᑕᐅᓕᖅᐸᑦ ᓯᑎᐱᕆ 11, 
2008 ᑖᓐᓇ ᐱᖁᔭᒃᓴᖅ 43, ᑕᒪᒃᑯᓄᖓ ᓲᕐᓗ ᓂᐅᕕᐊᒃᓴᐅᒐᓗᐊᑦ ᓱᕋᒃᑐᕕᓃᓪᓘᓐᓃᑦ, ᑕᒪᒃᑯᐊᓗ 
ᓂᐅᕐᕈᑕᐅᔪᓐᓇᐃᓪᓕᖅᑲᔪᑦ ᓂᐅᕕᐊᒃᓴᐃᑦ, ᐊᑭᓕᒃᓴᐃᓪᓗ ᐲᖅᑕᐅᔾᔪᑎᒃᓴᓄᑦ 2008-09 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓴᖅᑎᑦᑎᓂᖅ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ 
ᐱᖁᔭᒃᓴᐃᑦ. (ᑐᓵᔨᑎᒍᑦ) ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᑦᑎᓐᓄᑦ 16, ᐱᖁᔨᕗᖔᕈᑏᑦ. ᒥᔅᑕ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ 
ᑲᒪᒋᔭᐅᔪᓐᓇᕐᓂᐊᕐᒪᖔᖅ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᐱᖅᓱᕐᒪᑦ ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂ ᑖᓐᓇ 
ᐱᖁᔨᕗᖔᕈᑎᓂᒃ ᑲᔪᓯᖁᓪᓗᓂᐅᒃ. ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᒪᑉᓴᓚᒃ. 
 
ᐱᒋᐊᖅᑎᑕᖅ 043 - 2(4): ᑎᒃᑯᐊᖅᑕᐅᓂᖓ ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᒥᒃ (ᒪᑉᓴᓚᒃ)  
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᒻᒪᑦ, ᓇᐃᓴᐅᑎᖓ 24 ᓱᓕᑦᑎᐊᕐᓂᕐᒧᑦ ᐱᖁᔭᖅᔪᐊᖅ 
ᐃᒪᐃᓐᓇᐃᑎᑦᑎᖕᒪᑦ, ᑖᓐᓇ ᓱᓕᑦᑎᐊᕐᓂᕐᒧᑦ ᑲᒥᓴᓇ ᑎᒃᑯᐊᖅᑕᐅᖃᑦᑕᖅᑐᓂ ᑲᒥᓴᓇᖓᓐᓄᑦ ᓄᓇᕗᑦ 
ᐊᑐᓕᖁᔭᓕᐊᖏᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᑐᖅᑕᐅᓪᓗᑎᒃ ᐃᖅᑲᓇᐃᔭᕐᓂᐊᖅᑎᓪᓗᒍ ᐊᕐᕌᒍᓄᑦ ᑕᓪᓕᒪᓄᑦ 
ᐱᑦᑎᐊᖅᐸᑦ; 
 
ᐊᒻᒪ ᐃᒪᐃᒻᒪᑦ, ᐃᓐᓄᒃᑕᐅᓯᒪᖕᒪᑦ ᑖᓐᓇ ᐊᑐᖅᑕᐅᑲᐃᓐᓇᑐᐃᓐᓇᖅᑐᒧᑦ; 
 
ᐊᒻᒪ ᐃᒪᐃᒻᒪᑦ, ᒪᓕᒐᓕᐅᖅᑏᑦ ᑲᑎᒪᔨᖏᑕ ᑲᑎᒪᔨᕋᓛᖏᑦ ᐊᔭᐅᖅᑏᑦ ᐱᓕᕆᐊᖃᖅᓯᒪᓕᕐᒪᑕ ᐊᔪᖏᓐᓂᖅᐹᒥᒃ 
ᓂᕈᐊᖅᓯᓇᓱᒃᖢᑎᒃ ᐃᖅᑲᓇᐃᔭᕐᓂᐊᖅᑐᒥᒃ ᑖᔅᓱᒧᖓ; 
 
ᐊᒻᒪ ᐃᒪᐃᒻᒪᑦ, ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᑐᓕᖁᔭᓕᐅᕈᓐᓇᖅᓯᖕᒪᑕ ᑎᒃᑯᐊᖅᑕᐅᓂᒃᓴᐅᓂᐊᖅᑐᒧᑦ; 
 
ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᕼᐊᑦᓴᓐ ᕙᐃ, ᑖᒃᑯᐊ 
ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᑐᓕᖁᔭᓕᐅᖁᓪᓗᒋᑦ ᑲᒥᓴᓇᖓᓐᓄᑦ ᓄᓇᕗᑦ ᒥᔅᑕ ᓄᐊᒪᓐ ᐸᑲᐅᓪ 
ᑎᒃᑯᐊᖅᑕᐅᖁᓪᓗᒍ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓂᐊᕐᓗᓂ, ᐅᓪᓗᒥ ᐱᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᐅᖃᐅᓯᒃᓴᓕᒃᑕᖃᖅᐹ ᑖᔅᓱᒧᖓ 
ᐱᖁᔨᕗᖔᕈᒻᒧᑦ. ᐅᖃᓪᓚᒍᒪᔪᖅ, ᒥᔅᑕ ᒪᑉᓴᓚᒃ. 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑎᐊᖅᑐᖓ ᒫᓐᓇ ᓂᓪᓕᐅᑎᖃᕈᓐᓇᕋᒪ 
ᐱᖁᔨᕗᖔᕈᑎᐅᓂᐊᖅᑐᓄᑦ ᐅᓪᓗᒥ ᓵᑦᑎᓐᓃᑦᑐᒥᑦ.  
 
ᑲᑎᒪᔨᐅᖃᑕᐅᔪᑦ ᐃᖅᑲᐅᒪᔪᒃᓴᐅᕗᑦ ᑕᐃᔅᓱᒪᓂ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᑐᖅ ᑕᐃᓐᓇ 
ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ ᖃᐅᔨᓴᖅᑎ ᑲᒥᓴᓇᐅᔪᖅ, ᕌᐳᑦ ᓯᑖᓐᐱᐊᕆ ᓄᖅᑲᓚᐅᕐᒪᑦ ᒥᔅᑕ ᑕᐃᕕᑦ ᔫᓐᔅ 
ᑎᒃᑯᐊᖅᑕᐃᑲᐃᓐᓇᓚᐅᖅᑑᒐᓗᐊᖅ ᑲᒥᓴᓇᒋᔭᐅᑲᐃᓐᓇᓂᐊᖅᑐᓂ ᑲᑎᒪᔨᕋᓛᑦ ᑭᓯᐊᓂ ᖃᐅᔨᓴᐃᓚᐅᖅᑎᓪᓗᒋᑦ 
ᐃᖅᑲᓇᐃᔭᖅᑎᐅᔪᓐᓇᓂᐊᖅᑐᒥᑦ ᕿᒥᕐᕈᓇᓚᐅᖅᑎᓪᓗᒋᑦ ᓂᕈᐊᕐᓂᐊᕐᒪᑕ ᓄᑖᒥᑦ ᓱᓕᑦᑎᐊᓂᕐᒧᑦ 
ᑲᒥᓴᓇᐅᓂᐊᖅᑐᒥᑦ.  
 
ᔫᓐ-ᖑᑎᓪᓗᒍ ᑲᑎᒪᔨᕋᓛᑦ ᐊᔭᐅᖅᑏᑦ ᓂᕈᐊᖅᓯᖃᑦᑕᓚᐅᕐᒪᑕ ᓂᕈᐊᖅᓯᕐᓂᐊᖅᑐᓂᑦ ᑲᑎᒪᔨᕋᓛᓂᑦ 
ᓴᖅᑭᑦᑎᓚᐅᕐᒪᑕ ᐃᓂᔅᓴᖓᓄᑦ ᓱᓕᑦᑎᐊᓂᕐᒧᑦ ᑲᒥᓴᓇᐅᓂᐊᖅᑐᖅ.  
 
42-ᖑᔪᑦ ᐱᓇᓱᓚᐅᖅᑐᑦ ᑲᓇᑕᓕᒫᒥᑦ, ᑕᓪᓕᒪᐅᔪᓪᓗ ᓂᕈᐊᖅᑕᐅᓚᐅᖅᑐᑦ ᐊᐱᖅᓱᖅᑕᐅᓂᐊᖅᑐᑎᑦ ᑕᐃᒃᑯᐊ 
ᒪᓕᒐᕐᓂᐊᖅᑎᐅᓪᓗᑎᑦ. ᑲᑎᒪᔨᕋᓛᑦ ᐃᓱᒪᓚᐅᕐᒪᑕ ᒪᓕᒐᕐᓂᐊᖅᑎᒥᑦ ᐱᒍᑎᑦ ᐊᑑᑎᖃᕐᓂᖓᓂ 
ᐃᖅᑲᓇᐃᔮᖃᕐᓂᐊᖅᑎᓪᓗᒍ ᑕᐃᒪᐃᑦᑐᓂᑦ. 
 
ᒫᓐᓇᐅᔪᕐᓕ ᖁᔭᓐᓇᒦᕈᒪᔭᒃᑲ ᐃᓘᓐᓇᑦᑎᐊᖏᑦ ᐱᓇᓱᓚᐅᖅᑐᑦ ᐃᖅᑲᓇᐃᔮᔅᓴᒥᑦ ᑖᔅᓱᒥᖓ ᐱᒻᒪᕆᐅᔪᒥᑦ.  
 
ᑲᑎᒪᔨᕋᓛᑦ ᖃᐅᔨᓴᐃᓚᐅᖅᑎᓪᓗᒋᑦ ᒥᔅᑕ ᓄᐊᒪᑦ ᐱᑭᐅᓪ ᐊᑲᐅᓂᖅᐹᖑᔪᓂᑦ ᐊᑐᖅᓯᒪᒻᒪᑕ ᐊᒻᒪ ᐃᒻᒥᒧᑦ 
ᑐᕌᖓᔪᑦ ᐱᓕᕆᐊᕆᔪᓐᓇᖅᑕᖏᑦ ᐊᑲᐅᓂᖅᐹᖑᓚᐅᕐᒪᑕ ᓈᒻᒪᓂᖅᐸᐅᓪᓗᑎᑦ ᐱᓗᐊᖅᑐᒥᓪᓗ. 
 
ᐅᐱᒋᑦᑎᐊᓚᐅᕋᑦᑎᒍ ᑐᖏᓕᕆᒻᒪᒍ ᐃᖅᑲᖅᑐᐃᔨᐅᑉ ᐊᒻᒪᓗᑦᑕᐅᖅ ᕿᒥᕐᕈᓇᑦᑎᐅᓪᓗᓂ ᒪᓕᒐᕐᓂᐊᖅᑏᑦ 
ᑲᑐᔾᔨᖃᑎᒌᖏᓐᓂ Upper Canada-ᒥ.  
 
ᖃᐅᔨᒪᔪᔅᓴᐅᕗᓯ ᑕᐃᑲᓐᖓᑦ ᑭᓱᓕᕆᔨᐅᖃᑦᑕᕐᓂᖏᓐᓄᑦ ᑎᑎᕋᖅᓯᒪᔪᓂᑦ, ᓄᐊᒪᑦ ᐃᖅᑲᓇᐃᔭᖅᑐᖅ 
ᒥᑭᑦᑑᒐᓗᐊᒥ ᓄᓇᓕᒻᒥ ᐋᓐᑎᐊᕆᐅᒥ ᐃᖃᓗᒻᒥᐅᑦ ᐊᔾᔨᑲᔅᓴᒋᔭᖓᓂᑦ ᐊᖏᑎᒋᔪᖅ.  
 
ᐅᒃᐱᕈᓱᒃᑐᒍᑦ ᐋᓐᑎᐊᕆᐅᒥᐅᑕᐅᓂᖓ ᐃᑲᔪᖅᓯᓂᐊᖅᑐᖅ ᓯᕗᒧᐊᖅᑎᑦᑎᓇᓱᑦᑎᓪᓗᒍ ᑕᐅᑐᑦᑎᐊᖅᑕᐅᓗᓂ 
ᓄᓇᕗᒻᒥᐅᑕᓄᑦ ᐊᒃᑐᐃᓂᖃᓐᖏᓐᓂᖓᓂ ᐊᕝᕕᐊᕈᑎᐅᔪᓐᓇᖅᑐᓂᑦ ᓄᓇᕗᑦ ᐃᓗᐊᓂ ᐊᒻᒪᓗᑦᑕᐅᖅ 
ᒪᓕᒐᓕᐅᖅᑏᑦ ᑲᑎᒪᔨᖏᑕ ᐃᓗᐊᓂ.  
 
ᑭᓯᐊᓂᓕ ᑖᔅᓱᒪ ᐊᑐᖃᑦᑕᖅᓯᒪᓂᕆᔭᖓ ᒪᓕᒃᖢᒋᑦ ᑐᑭᓯᕚᓪᓕᕈᓐᓇᓂᐊᖅᑐᖅ ᐊᒃᓱᕉᓴᐅᑎᒋᔭᐅᔪᓂᑦ 
ᒪᓕᒐᓕᐅᖅᑎᐅᔪᒍᑦ ᑖᒃᑯᐊ ᐃᓗᐃᓐᓇᑦᑎᐊᖏᑦ ᓄᓇᓕᐅᔪᑦ ᒥᑭᑦᑑᑕᐅᒻᒪᑕ ᑲᓇᑕᓕᒫᒥ ᑕᑯᓐᓇᕐᓗᒋᑦ.  
 
ᐃᖅᑲᐅᒪᔪᔅᓴᐅᕗᓯ ᑎᒃᑯᐊᖅᑕᐅᓚᐅᕐᓂᖓ ᒥᔅᑕ ᐱᑲᐅᓪ ᐊᑕᑲᐃᓐᓇᑐᐃᓐᓇᓂᐊᖅᑎᓪᓗᒍ ᓱᓕᑦᑎᐊᓂᕐᒧᑦ ᑲᒥᓴᓇ 
ᑐᓴᖅᑕᐅᑎᑕᐅᓚᕐᒪᑦ ᔪᓚᐃ 18-ᖑᑎᓪᓗᒍ ᑎᒃᑯᐊᖅᑕᐅᓚᐅᖅᑐᖅ ᑖᓐᓇ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᑐᖅᖢᑎᑦ ᐊᑐᓕᖁᔭᓕᐊᕆᔭᐅᓯᒪᔪᓂᑦ ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖏᓐᓄᑦ ᐊᔭᐅᖅᑎᒃᑯᑦ.  
 
ᖁᕕᐊᓱᑦᑐᖓ ᒫᓐᓇ ᑲᑎᒪᔨᓄᑦ ᐊᑐᓕᖁᔭᓕᐅᕈᓐᓇᖅᓯᒐᑦᑕ ᓱᓕᑦᑎᐊᓂᕐᒧᑦ ᑲᒥᓴᓇᐅᖏᓐᓇᓂᐊᖅᑐᒧᑦ 
ᐊᒻᒪᓗᑦᑕᐅᖅ ᐃᓘᓐᓇᑦᑎᐊᓯᓐᓄᑦ ᐃᑲᔪᖅᑐᖅᑕᐅᔪᒪᓐᓂᖅ ᑖᔅᓱᒧᖓ ᓅᒋᐊᖅᑕᓐᓄᑦ. ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒧᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐱᖁᔨᕗᖔᕈᒻᒧᑦ ᐃᓵᓚᐅᕐᒥᓕᑦ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
>>ᐸᑦᑕᑐᖅᑐᑦ 
 
ᐅᐱᓐᓇᖅᑯᑎᑦ ᒥᔅᑕ ᐱᑭᐅᓪ ᑕᕝᕗᖓ ᐃᓚᓕᐅᑎᒐᕕᑦ. ᑐᓐᖓᓱᒋᑦ ᐅᕙᑦᑎᓐᓄᑦ. ᑲᑎᒪᔾᔪᑎᔅᓴᕗᑦ 16. 
ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑕ 
ᑕᐹᖅᔪᒃ.  
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ ᑕᕝᕗᖓ 
ᓂᕈᐊᖅᑕᐅᓯᒪᔭᖃᑎᒋᓯᒪᔭᕐᓄᑦ ᑖᒃᑯᐊ ᐅᓪᓘᓐᓂᒃ ᒪᕐᕉᓐᓂᒃ ᑐᓴᐅᒪᑎᑦᑎᔭᕆᐊᖃᕈᑎᑦ 
ᐊᑐᖅᑕᐅᓐᖏᓚᐅᐱᓪᓚᖁᓪᓗᒍ Bill 36-ᒧᑦ, ᑖᔅᓱᒧᖓ ᐊᑭᑐᔫᑎᓄᑦ 4, 2007-08. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᑖᓐᓇ ᐊᐱᖅᓱᕐᒪᑦ ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂ ᑖᓐᓇ 
ᐊᑐᓐᖏᑲᐃᓐᓇᖁᓪᓗᓂᐅᒃ ᒪᓕᒐᖅ 62(1). ᑖᓐᓇ ᐱᖁᔭᒃᓴᖅ 36 ᒫᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᓂᐅᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐊᓐᓄᕌᖃᑏᒃ ᒥᓂᔅᑕ ᑲᔪᓯᑐᐃᓐᓇᕆᑦ.  
 
ᒪᓕᒐᒃᓴᖅ 36 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 4, 2007-2008 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ ᖁᑦᑎᑐᒧᑦ 
ᒪᓕᒐᓕᐅᖅᑎᒧᑦ ᑖᓐᓇ Bill 36, ᐊᑭᑐᔪᖅᓯᐅᑏᑦ ᓈᓴᐅᑎᖓ 4, 2007-08, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ, ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᒃᓴᖅᑐᑦ ᑖᑦᓱᒥᖓ 
ᐱᖁᔨᕗᖔᕈᒻᒥᒃ ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. 
 
ᓯᕗᓪᓕᖅᐹᒥ ᐱᖁᔭᒃᓴᓂ ᐅᖃᓕᒫᕐᓂᖅ.  ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔨ, ᐊᖏᖅᑕᐅᔪᒪᒐᓗᐊᖅᐳᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ ᐅᓪᓘᖕᓂ 
ᒪᕐᕉᖕᓂ ᑐᓴᐅᒪᑎᑦᑎᔭᕆᐊᖃᕐᓂᖅ ᐱᖁᔨᕗᖔᕈᑎᓂᒃ ᐊᑐᖅᑕᐅᓐᖏᓚᐅᐱᓪᓚᖁᓪᓗᒍ ᑖᔅᓱᒧᖓ ᒪᓕᒐᒃᓴᒧᑦ 37 
ᑕᒪᒃᑯᓂᖓ ᐃᖏᕐᕋᔾᔪᑎᓄᓪᓗ ᐊᐅᓪᓚᔾᔪᑎᓄᓪᓗ ᒪᓕᒐᐅᓂᐊᖅᑐᓄᑦ 2007-08 ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ):  ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐅᔪᖅ ᐊᑐᓐᖏᑲᐃᓐᓇᕈᒪᓪᓗᓂ ᐅᓪᓘᓐᓂ ᒪᕐᕉᓐᓂᒃ ᐱᖁᔭᔅᓴᖅ 
37 ᐅᖃᓕᒫᖅᑕᐅᓂᐊᕐᖓᑦ ᓯᕗᓪᓕᖅᐹᒥ ᐋᒡᒐᖅᑐᖃᖅᐹ? ᐋᒡᒑᖅᑐᖃᖏᒻᒪᑦ ᑲᔪᓯᓚᐅᕆᑦ ᒥᔅᑕ ᒥᓂᔅᑕ. 
 
ᒪᓕᒐᒃᓴᖅ 37 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 2007-2008 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᓂᕈᐊᖅᑕᐅᖃᑎᒋᓯᒪᔭᒃᑲ. 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᑖᔅᓱᒧᖓ ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ ᑖᓐᓇ bill 37 ᑕᒪᒃᑯᓄᖓ  

ᐃᖏᕐᕋᔾᔪᑎᒃᓴᓄᓪᓗ ᐊᐅᓚᔾᔪᑎᒃᓴᓄᓪᓗ ᑮᓇᐃᔭᐃᑦ ᓇᒻᒪ 4 2007-08 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᖕᒪᑦ, ᓂᕈᐊᕈᒪᓕᖅᑐᑎᒡᓗ. ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. (ᑐᓵᔨᑎᒍᑦ) ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ.  ᒥᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᑐᒃᓯᕋᕋᓗᐊᕆᕗᖓ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ 
ᑖᒃᑯᐊ ᐅᓪᓘᖕᓄᑦ ᒪᕐᕉᖕᓄᑦ ᑐᓴᐅᒪᑎᑦᑎᔭᕆᐊᖃᕐᓂᖅ ᒪᓕᒐᕐᒧᑦ ᐅᖃᓕᒫᖅᑕᐅᔾᔪᑎᖏᓐᓄᑦ bill 38 ᐊᑭᑐᔫᑎᓄᑦ 
ᓇᐃᓴᐅᑎᓕᒃ ᓇᒻᒪ 2 – 2008-09. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᒪᓕᒐᖅ ᐊᑐᖏᑲᐃᓐᓇᓗᒍ ᐅᓪᓘᓐᓃᒃ 
ᒪᕐᕉᓐᓂᒃ 62 (1) ᑖᓐᓇ ᓯᕗᓪᓕᖅᐹᕐᒥ ᐅᖃᓕᒫᖅᑕᐅᔪᓐᓇᖁᓪᓗᒍ.  ᐋᒡᒑᖅᑐᖃᖅᑲ? ᐋᒡᒑᖅᑐᖃᖏᒻᒪᑦ, ᐊᑏ 
ᑲᔪᓯᓚᐅᕆᑦ ᒥᔅᑕ ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ)   
  
ᒪᓕᒐᒃᓴᖅ 38 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2008-2009 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᐅᐊᖕᓇᖓᓄᑦ ᑖᓐᓇ bill 38 ᑕᒪᒃᑯᓄᖓ ᐊᑭᑐᔫᑎᓄᑦ ᑮᓇᐅᔭᖅᑑᑕᐅᓂᐊᖅᑐᑦ ᓇᒻᒪ 
2, 2008-09 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᑦᑐᖅ. ᓂᕈᐊᕈᒪᔪᖃᓕᕐᖓᑦ. ᓈᒻᒪᔅᓴᖅᑐᑦ 
ᐱᖁᔨᕗᖔᕈᒻᒥ ᐃᓵᓚᐅᕐᒥᒋᑦᑎ. ᓈᒻᒪᔅᓴᖏᑦᑐᑦ. ᐱᖁᔨᕗᖔᕈᑦ ᐊᖏᖅᑕᖅ. ᑲᔪᓯᔪᖅ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᖏᖅᑕᐅᔪᒪᒐᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ 
ᑐᓴᐅᒪᑎᑦᑎᔭᕆᐊᖃᕐᓂᖅ ᐅᓪᓘᖕᓂ ᒪᕐᕉᖕᓂ ᐊᑐᖅᑕᐅᓐᖏᖁᓪᓗᒍ ᑖᓐᓇ ᒪᓕᒐᒃᓴᐅᓂᐊᖅᑐᖅ 39 ᑕᒪᒃᑯᓂᖓ 
ᑮᓇᐅᔭᖅᑑᑕᐅᓇᔭᖅᑐᑦ ᐃᖏᕐᕋᔾᔪᑎᓄᓪᓗ ᐊᐅᓚᔾᔪᑎᓄᓪᓗ ᓇᐃᓴᐃᑎᓕᒃ 2, 2008-09 ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐅᔪᖅ ᐊᖏᖅᑕᐅᔪᒪᒐᓗᐊᖓᑦ ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓃᒃ 
ᒪᕐᕉᓐᓂᒃ 62 (1) ᑖᓐᓇ ᐱᖁᔭᔅᓴᖅ 39 ᓯᕗᓪᓕᖅᐹᕐᒥ ᐅᖃᓕᒫᖅᑕᐅᓂᐊᕐᖓᑦ ᐅᓪᓗᒥ.  ᐋᒡᒑᖅᑐᖃᖅᐸ? 
ᐋᒡᒑᖅᑐᖃᖏᒻᒪᑦ, ᑲᔪᓯᓚᐅᕆᑦ ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) 
 
ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 2008-2009 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᐃᖃᓗᐃᑦ west ᑖᓐᓇ ᒪᓕᒐᒃᓴᖅ 39 ᑕᒪᒃᑯᓂᖓ ᐃᖏᕐᕋᔾᔪᑎᒃᓴᓄᑦ ᐊᐅᓚᔾᔪᑎᒃᓴᓄᑦ 
ᑮᓇᐅᔭᐃᑦ ᓇᐃᓴᐅᑎᓕᒃ ᓇᒻᒪ 2, 2008-09 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᖕᒪᑦ, ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᒃᓴᖅᑐᑦ ᐃᓵᒡᓕᑦ. 
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑎᖓ ᑖᓐᓇ ᑲᔪᓯᔪᖅ.  

ᓯᕗᓪᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᓯᕗᓪᓕᖅᐹᕐᒥ ᐅᖃᓕᒫᕐᓂᖅ ᐱᖁᔭᒃᓴᓂᒃ. ᐱᑕᖃᕈᓐᓃᖅᐸᑦ, 
ᑲᑎᒪᔾᔪᑎᒃᓴᑦᑎᓐᓂᑦ 18. (ᑐᓵᔨᑎᒍᑦ) ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᒥᓐᓄᑦ, 
ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᓪᓗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ ᑖᓐᓇ 
ᒪᓕᖓᓕᐅᖅᑎ ᖁᑦᑎᑦᑐᒧᑦ, ᑖᓐᓇ ᒪᓕᒐᓕᐊᒃᓴᖅ 36 ᐊᑭᑐᔫᑎᓄᑦ ᑮᓇᐅᔭᖅᑕᐅᑕᐅᓇᔭᖅᑐᖅ ᓇᒻᒪ 4, 2007-
08 ᓯᕗᓪᓕᕐᒥᑦ ᐅᖃᓕᒫᖅᑕᐅᖁᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑕᐹᖅᔪᒃ.  
 
ᒪᓕᒐᒃᓴᖅ 36 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 4, 2007-2008 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒪᒥᐊᓇᖅ, ᐅᖃᖅᑎᑦᑎᔩ, ᑖᓐᓇ ᐅᖃᐅᓯᕆᑦᑎᐊᒃᑲᓐᓂᕐᓗᒍ. ᐱᒋᐊᑦᑎᑦᑎᕗᖓᓗ 
ᐊᐃᑉᐱᖅᑕᐅᓪᓗᓂ ᖁᑦᑎᑦᑐᒧᑦ ᑖᓐᓇ ᐱᖁᔭᒃᓴᖅ 36, ᑖᒃᑯᓄᖓ ᑮᓇᐅᔭᖅᑑᑏᑦ (ᐊᑭᑐᔪᓄᑦ), ᓇᒻᒪ 4, 2007-08 
ᐅᖃᓕᒫᖅᑕᐅᖁᓪᓗᒍ ᐱᖃᑖᓂ.  
 
ᑕᒻᒪᖅᑲᐅᒐᒪ ᓯᕗᓪᓕᐅᓂᕋᖅᑐᒍ, ᐅᓇ ᐱᖃᑖᓂ ᐅᖃᓕᒫᖅᑕᐅᖁᔨᕙᕋ. ᐅᖃᖅᑎᑦᑎᔩ, ᒪᒥᐊᓇᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᓈᒻᒪᒃᓯᒻᒪᑦ. ᑖᒃᓱᒧᖓ ᐱᖁᔨᕗᖔᕈᑎᒧᑦ ᑐᑭᐊᓄᑦ 
ᐅᖃᐅᓯᒃᓴᖅᑕᖃᖅᐹ? ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓕ ᑖᒃᑯᓄᖓ ᑮᓇᐅᔭᖅᑑᑎᒋᔭᐅᓇᔭᖅᑐᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ, ᑕᒪᒃᑯᐊ ᐊᑭᑐᔪᑦ ᑮᓇᐅᔭᖅᑑᑏᓂᓛᒃ, ᑖᒃᑯᐊ ᐊᑭᓕᕈᓐᓇᖁᓪᓗᒋᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑕᒪᑐᒧᖓ ᐊᕐᕌᒍᒋᔭᑦᑎᓐᓂ ᐃᓗᐊᓂ ᐊᑐᖅᑎᓪᓗᒍ, ᑖᓐᓇ ᒫᔅᓯ 31, 2008 ᑎᑭᓚᐅᖅᑳᖅᑎᓐᓇᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᔾᔪᑎᖓᓄᑦ ᐱᖁᔨᕗᖔᕈᑦ. ᐱᔾᔪᑎᖓᓄᑦ ᐱᖁᔨᕗᖔᕈᑎᑉ. 
ᓂᕈᐊᕈᒪᔪᖃᓕᕐᖓᑦ, ᓈᒻᒪᓴᖅᑐᑦ ᐱᖁᔨᕗᖔᕈᒻᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 37 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 2007-2008 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᑕᐃᓐᓇ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒻᒧᑦ ᓇᑦᑎᓕᕐᒧᑦ. ᑖᓐᓇ ᐱᖁᔭᒃᓴᖅ 37, ᑕᒪᒃᑯᓄᖓ ᑮᓇᐅᔭᓄᑦ ᐊᐅᓚᔾᔪᑎᔅᓴᐅᓂᐊᖅᑐᓄᑦ ᐊᒻᒪᓗ 
ᐱᓕᕆᔾᔪᑕᐅᓂᐊᖅᑐᑦ ᓇᒻᒪ 4, 2007-08 ᑭᖑᓪᓕᕐᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒪᓕᒐᒃᓴᐅᓂᐊᖅᑐᖅ ᑕᒪᒃᑯᓂᖓ ᑮᓇᐅᔭᓄᑦ 
ᐊᑑᑎᒋᓂᐊᖅᑕᕗᑦ ᑕᒪᒃᑯᓄᖓ ᓲᕐᓗ ᑮᓇᐅᔭᖅᑐᕆᐊᖃᕐᓂᐊᕐᒪᑕ ᑕᒪᒃᑯᐊ ᐃᖏᕐᕋᔾᔪᑏᓪᓗ, ᐊᐅᓚᔾᔪᑏᓪᓗ 
ᒐᕙᒪᒃᑯᓐᓂᒃ ᑲᒪᒋᔭᐅᔪᑦ ᑮᓇᐅᔭᖅᑐᕐᓂᖏᓐᓄᓂᓛᒃ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ, ᒫᔅᓯ 31, 2008 
ᑎᑭᓚᐅᖅᑎᓐᓇᒍ ᑮᓇᐅᔭᐃᑦ ᐊᑐᕈᒪᔭᕗᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᖃᓪᓚᖅᑲᐅᒐᒪ ᐊᐱᖅᓱᖅᑐᖓᓗ CGS-ᑯᑦ ᒥᓂᔅᑕᖓᓐᓄᑦ. ᑖᒃᑯᐊ 
ᑮᓇᐅᔭᐃᑦ ᐃᓕᓯᒪᓚᐅᖅᓯᒪᔫᒐᓗᐊᑦ ᐊᕐᕌᒍᑦ ᑕᓪᓕᒪᓄᑦ ᐋᖅᑭᔅᓯᒪᓪᓗᑎᒃ ᑐᑭᓯᓇᓱᐊᖅᑲᐅᒐᓗᕋᒪ ᓲᖅ 
ᐲᖅᑕᐅᓚᐅᖅᑐᕕᓂᐅᒻᒪᖔᑕ, ᑕᐃᒫᒃ ᑖᒃᑯᐊ ᐸᕐᓇᒍᒪᔭᖏᑦ ᒫᔅᓯ…  
 
ᒪᓕᒐᓕᐅᖅᑏᑦ ᐃᓚᖓᑦ: ᐃᓂᖅᑎᕆᒍᒪᒐᒪ. 
 
ᐊᕐᕚᕐᓗᒃ: ᐊᐱᖅᓱᓐᖏᓐᓇᒪ. Point of order-ᑐᖃᖅᑰᕐᒪᑦ. 
 
ᐅᖃᖅᑎ: ᑖᓐᓇ, ᑖᔅᓱᒧᖓ ᑐᑭᐊᓄᑦ ᐱᖁᔭᒃᓴᐅᑉ ᐅᖃᓪᓚᒋᐊᖃᕐᓇᕐᒪᑦ. ᐊᒻᒪ ᑖᓐᓇ ᐱᖁᔭᒃᓴᖅ 
ᐊᑐᖅᑐᒃᓴᑐᐃᓐᓇᕐᓄᑦ, ᐊᐅᓚᔾᔪᑎᒃᓴᑐᐃᓐᓇᕐᓄᑦ ᐱᖁᔨᕗᖔᕈᑎᐅᒻᒪᑦ. ᑖᓐᓇ ᐊᑐᖁᔪᓐᓃᖅᑕᖓ ᐅᖃᐅᓯᓂᒃ. 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑮᓇᐅᔭᓃᓛᒃ ᐊᑐᖅᑕᐅᓇᔭᓐᖑᐊᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᑕᒪᒃᑯᐊ ᐊᑭᓕᖅᓱᕆᐊᖃᕐᓂᐊᖅᑐᑦ ᐃᖏᕐᕋᔾᔪᑎᓄᑦ, ᐃᓛᒃ ᑕᒪᒃᑯᐊ ᒐᕙᒪᒃᑯᑦ ᐱᖁᑎᖏᓐᓄᑦ, 
ᐃᓪᓗᖁᑎᖏᓐᓄᑦ ᐃᖏᕐᕋᔾᔪᑏᓂᓛᒃ, ᐆᒪᔾᔪᑎᖏᑦ, ᑮᓇᐅᔭᐃᑦ ᐊᑐᕈᓐᓇᖁᓪᓗᒋᑦ ᒫᔅᓯ 31, 2008 
ᑎᑭᓚᐅᖅᑳᖅᑎᓐᓇᒍ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᔾᔪᑎᖓᓄᑦ ᐱᖁᔨᕗᖔᒧᑦ ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ 
ᐃᓵᓚᐅᕐᒥᒋᑦᑎ. ᓈᒻᒪᓴᓐᖏᑦᑐ5? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 37 ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑐᖅ 
ᑲᑎᒪᑐᐃᓐᓇᖅᑐᓅᖅᑕᐅᒍᓐᓇᓕᖅᑐᖅ.  
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 38 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2008-2009 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᖓᓗ 
ᑖᔅᓱᒧᖓ ᒪᓕᒐᓕᐅᖅᑎᓄᑦ ᐃᖃᓗᐃᑦ ᐅᐊᖕᓇᖓᓄᑦ. ᑖᓐᓇ ᒪᓕᒐᒃᓴᖅ 38, ᑕᒪᒃᑯᓄᖓ ᑮᓇᐅᔭᓄᑦ ᐊᑭᑐᔫᑎᓄᑦ 
ᒪᓕᒐᒃᓴᖅ 2, 2008-2009 ᐊᐃᑉᐹᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᐅᓂᐊᖅᑐᖅ ᑕᒪᒃᑯᓂᖓ ᑮᓇᐅᔭᖅᑑᑕᐅᓂᐊᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ ᑕᒪᒃᑯᓄᖓ ᒫᑦᓯ 31, 2009 ᑎᑭᓚᐅᖅᑳᖅᑎᓐᓇᒍ ᑖᒃᑯᐊ ᑮᓇᐅᔭᐃᑦ ᐊᑐᕈᒪᔭᕗᑦ 
ᐊᑭᑐᔫᑎᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 38 
ᐊᐃᑉᐸᖓᓂᑦ ᐅᖃᓕᒫᖅᑕᐅᓯᒪᓕᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᑲᒪᒋᔭᐅᔪᓐᓇᖅᓯᔪᖅ. ᐊᐃᑉᐹᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑕᐹᖅᔪᒃ.  
 
ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒻᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 2008-2009 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᓇᓄᓕᖕᒧᑦ ᑖᓐᓇ Bill 39, ᑕᒪᒃᑯᓄᖓ ᐃᖏᕐᕋᔾᔪᑎᒃᓴᓄᑦ ᐊᐅᓚᔾᔪᑎᒃᓴᓄᑦ 
ᑮᓇᐅᔭᖅᑐᕐᓂᐊᖅᑐᓄᑦ 2, 2008-2009 ᑭᖑᓪᓕᕐᒥ ᐅᖃᓕᒫᖅᑕᐅᖁᓪᓗᒍ ᐊᒻᒪ ᐅᖃᖅᑎᑦᑎᔩ.  
 
ᐅᖃᖅᑎᑦᑎᔩ, ᑖᓐᓇ ᒪᓕᒐᒃᓴᐅᓂᐊᖅᑐᖅ ᑮᓇᐅᔭᖅᑑᑎᒋᓂᐊᖅᑕᖓᑦ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓄᑦ ᑕᒪᒃᑯᓄᖓ 
ᐊᑭᓕᖅᓱᕆᐊᓕᖕᓄᑦ ᑕᒪᒃᑯᐊ ᐊᐅᓚᑕᐅᓂᖏᓐᓄᑦ ᒐᕙᒪᒃᑯᑦ ᐱᖁᑎᖏᑦ ᐃᖏᕐᕋᑎᑕᐅᓂᖏᓐᓄᑦ ᑮᓇᐅᔭᖅᑑᑎᑦ 
ᑕᕝᕙᓂ ᒫᑦᓯ 31, 2009 ᑎᑭᓚᐅᖅᑎᓐᓇᒍ ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᔪᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ, ᐱᔾᔪᑎᖓᓄᑦ ᐱᖁᔨᕗᖔᕈᑎᐅᑉ 
ᓂᕈᐊᕈᒪᓕᕐᖓᑕ. ᓈᒻᒪᔅᓴᖅᑐᓕᒫᑦ ᐃᓵᓚᐅᕐᒥᒋᔅᓯ. ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 39 
ᐊᐃᑉᐸᖓᓂ ᐅᖃᓕᒫᖅᑕᐅᓯᒪᓕᖅᑐᖅ ᑲᑎᒪᑐᐃᓐᓇᖅᑐᓅᕈᓐᓇᖅᓯᔪᖅ.  
 
ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᓐᖏᓚᖅ? ᑲᑎᒪᔾᔪᑎᔅᓴᕗᑦ 19. ᑲᑎᒪᑐᐃᓐᓇᖅᑎᓪᓗᒋᑦ 
ᐃᓱᒪᔅᓴᖅᓯᐅᕈᑕᐅᔪᑦ ᐱᖁᔭᓴᐃᑦ ᐊᓯᖏᓪᓗ. ᒥᔅᑕ ᑐᑐ.  
 
ᐱᒋᐊᖅᑎᑕᖅ 044 - 2(4): ᓄᖅᑲᕐᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᓪᓗᒍ ᒪᓕᒐᖅ 46, ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧ ᐅᓪᓗᒥ ᑲᑎᒪᓂᕗᑦ ᓄᖅᑲᖁᓪᓗᒍ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓈᒻᒪᓴᖅᑐᓕᒫᑦ ᐃᓵᓪᓕᑦ. ᓈᒻᒪᓴᓐᖏᑦᑐᑦ? ᑕᐃᒪ ᑲᑎᒪᔾᔪᑎᔅᓴᓄᑦ 
22. ᒥᔅᑕ ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐊᔭᐅᖅᑏᑦ 4:15 ᑲᑎᒪᓂᐊᕐᒥᒻᒪᑕ ᑐᑦᑐᒥ 
ᐊᒻᒪᓗᑦᑕᐅᖅ ᖃᐅᑉᐸᑦ ᑲᑎᒪᓛᕐᒥᔪᑦ 9-ᒨᖅᑲᑦ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑦᑐᒥ ᐊᒻᒪᓗ 
ᒪᓕᒐᓕᐅᖅᑎᑐᐃᓐᓇᐃᑦ 10:30-ᐸᑦ ᒥᓂᔅᑕ ᑮᓇᐅᔭᓕᕆᔨᒃᑯᑦ ᐱᖃᑕᐅᓗᓂ.  
 
ᑲᑎᒪᔾᔪᑎᔅᓴᐃᑦ ᓯᑎᐱᕆ 10-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 42 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 36 

• ᒪᓕᒐᒃᓴᖅ 37 

• ᒪᓕᒐᒃᓴᖅ 38 

• ᒪᓕᒐᒃᓴᖅ 39 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᓄᖅᑲᓚᐅᓐᖏᓐᓂᑦᑎᓐᓂ ᑐᓴᖅᑎᑦᑎᔪᒪᔪᖓ ᑲᒥᓴᓇᒧᑦ ᑎᑎᕋᓚᐅᖅᑕᖓ ᐅᓪᓗᖓ 
ᑎᑎᕋᖅᓯᒪᔪᖅ ᓰᑏᕝᕙ 3:  
 
ᐅᖃᖅᑏ, ᐅᖃᕈᒪᔪᖓ ᑖᒃᑯᐊ ᐊᖏᖅᑕᐅᔪᓐᓇᖁᓪᓗᒋ ᒪᓕᒐᓕᐅᖅᑎᑯᓐᓄᑦ ᓄᓇᕗᒻᒥ ᐊᖏᖅᑕᐅᖁᓪᓗᒋᑦ  
ᐱᖁᔭᒃᓴᐃᑦ ᐅᑯᐊ, ᑎᓴᒪᖓᓐᓂ ᑲᑎᒪᖅᔪᐊᕐᓂᕆᔭᖓᓐᓂ ᐊᐃᑉᐹᓂ ᒪᓕᒐᓕᐅᖅᑏᑦ:  

• ᒪᓕᒐᒃᓴᖅ 36 - ᐃᓚᒋᐊᕈᑏᑦ ᒥᒃᓴᐅᓴᔅᓯᒪᔪᑦ (ᐊᑭᑐᔪᖅᑐᕈᑎᓄᑦ) ᓈᓴᐅᑎᖓ 4, 2007-2008.  
 
• ᒪᓕᒐᒃᓴᖅ 37 - ᐃᓚᒋᐊᕈᑎᒃᓴᐅᔪᑦ (ᐊᐅᓚᔾᔪᑎᓄᑦ ᒪᕿᒪᔾᔪᑎᓄᑦ) ᓈᓴᐅᑎᖓ 4, 2007-2008.  
 
• ᒪᓕᒐᒃᓴᖅ 38 - ᐃᓚᒋᐊᕈᑎᐅᔪᑦ ᒥᒃᓴᐅᓴᒃᓯᒪᔪᑦ (ᐊᑭᑐᔪᖅᑐᕈᑎᓄᑦ) ᓈᓴᐅᑎᖓ 2, 2008-2009.  
 
• ᒪᓕᒐᒃᓴᖅ 39 - ᐃᓚᒋᐊᕈᑎᐅᔪᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ) ᓈᓴᐅᑎᖓ 2, 

2008-2009 
 
ᑎᑎᕋᖅᑐᖅ ᐊᑎᓕᐅᖅᑐᓂᐅᓪᓗ ᐋᓐ ᒥᑭᔾᔪᒃ ᕼᐊᓐᓴᓐ, ᑲᒥᓴᓇ ᓄᓇᕗᒻᒥ.  
 
ᐊᒻᒪᓗ ᑖᓐᓇ ᑲᑎᒪᓂᕗᑦ ᓄᖅᑲᖓᓂᐊᖅᑐᖅ ᐱᖓᓲᓕᖅᓲᑎᕈᕋᓱᓐᓂᖓᓂ ᓯᑎᐱᕆ 10, 1:30-ᒥ ᐱᒋᐊᓛᕐᒥᔪᒍᑦ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:51-ᒧᐊᖅᑎᓪᓗᒍ 



 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓯᑎᐱᕆ 9, 2008 

 



 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 013 - 2(4): ᐅᓐᓂᕐᓘᑏᑦ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑎᑎᒎᖅᑐᑦ 
 
ᐊᐱᕆᔪᖅ: ᑕᒑᖅ ᑰᓕ, ᒪᓕᒐᓕᐅᖅᑎ (ᑲᖏᕐᖠᓂᐅᑉ ᐅᐊᓐᓇᖓ) 
 
ᐊᐱᕆᕕᐅᔪᖅ: ᐊᖓᔪᖅᑳᖅ ᐸᑎᖅ ᓇᑦᑎᖅ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓ 
 
ᐅᓪᓗᖓ: ᒪᐃ 26, 2008 
 
ᐊᐱᖅᑯᑦ: 
 
1) ᑎᒃᑯᐊᖅᓯᒪᓂᖏᑦ ᒪᓕᒐᓕᐅᖅᑎᐅᖃᑦᑕᓚᐅᖅᑐᑦ ᑳᓐᑐᕌᒃᑕᐅᓯᒪᔪᓄᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔨᓄᑦ 

ᐃᓱᓕᓚᐅᕐᒪᑦ ᔮᓄᐊᕆ 31, 2008. ᐱᒋᐊᕐᓗᒍ ᒪᐃ 26, 2008, ᑭᒃᑯᑦ ᐃᓚᒋᔭᐅᓕᖅᐸᑦ ᑳᓐᑐᕌᒃᑕᐅᓯᒪᔪᓄᑦ 
ᐊᔪᐃᓐᓇᕆᐊᒃᑲᓐᓂᕐᕕᐅᔪᓄᑦ ᑲᑎᒪᔨᓄᑦ, ᓴᖅᑭᖅᑕᐅᓯᒪᔪᖅ ᑎᑎᕋᖅᓯᒪᔪᒥ 18.1 ᓄᓇᕗᒥ ᓇᒻᒥᓂᖃᖅᑐᓂᑦ 
ᐃᑲᔫᑎᓄᑦ ᐊᑐᐊᒐᖓᓐᓄᑦ? 

 
ᑭᐅᔾᔪᑎᒃ: 
 
ᑕᐃᒪᓐᖓᑦ ᔪᓚᐃ 21, 2008, ᐃᓚᒋᔭᐅᔪᑦ ᓄᓇᕗᒻᒥ ᓇᖕ̀ᒥᓂᖃᖅᑐᓄᑦ ᐃᑲᔫᑎᓄᑦ ᐊᔪᐃᓐᓇᕆᐊᑲᓂᕐᓂᒧᑦ 
ᑲᑎᒪᔨᐅᔪᑦ ᐅᑯᐊᖑᔪᑦ: 

 ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓ          
       ᑲᑎᒪᔨᐅᔪᖅ:         ᔮᓐ ᓂᓐᖓᒃ 
       ᑭᖑᕝᕕᐅᑎᔪᒃᓴᖅ:        ᓱᓕ ᐱᓯᒪᓐᖏᑦᑐᑦ 
    ᐱᓕᕆᕕᖃᖅᑐᓄᑦ ᑲᑐᔾᔨᖃᑎᒌᖑᔪᑦ 
  ᑲᑎᒪᔨᐅᔪᖅ:   ᕌᐳᑦ ᓛᖕ  
      ᑭᖑᕝᕕᐅᑎᔪᒃᓴᖅ:  ᐋᓚᓐ ᓚ�ᐅᐊ 
 ᓄᓇᕗᑦ ᒐᕙᒪᒃᑯᖏᓐᓂᑦ 
 ᑲᑎᒪᔨᐅᔪᖅ:   ᔭᐃᒻᔅ ᑲᒥᖕᔅ 
     ᑭᖑᕝᕕᐅᑎᔪᒃᓴᖅ:  ᐱᐅᕆ ᑯᐊᓐᑦᕙᐃᑦ 
 
ᐊᐱᖅᑯᑦ: 
 
2) ᑎᑎᕋᖅᓯᒪᔪᖅ ᐃᓚᖓ 18.31 ᐱᑕᖃᕆᐊᖃᖅᑎᑦᑎᒻᒪᑦ ᑳᓐᑐᕌᒃᑕᐅᓯᒪᔪᓄᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

ᑲᑎᒪᔨᖏᓐᓄᑦ ᑐᓂᓯᖃᑦᑕᕐᓗᑎᒃ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖏᓐᓄᑦ. ᑖᓐᓇ ᐅᓂᒃᑳᓕᐊᖑᔪᖅ ᐱᖃᓯᐅᔾᔨᔭᕆᐊᖃᕐᒪᑦ ᓇᐃᓪᓕᒋᐊᖅᓯᒪᔪᓂᒃ 
ᐊᔪᐃᓐᓇᒃᑲᓐᓂᕈᑕᐅᔪᓂᒃ ᓈᓚᒃᑕᐅᓯᒪᔪᓂᒃ ᐊᒻᒪ ᐃᓱᒪᓕᐅᕈᑕᐅᓯᒪᔪᓂᒃ. ᑖᓐᓇ ᐅᓂᒃᑳᖑᔪᖅ 
ᐊᑐᐃᓐᓇᕈᖅᑕᐅᔭᕆᐊᖃᕐᒪᑦ ᑭᒃᑯᑐᐃᓐᓇᕐᓄᑦ. ᑕᐃᒪᓐᖓᑦ ᐄᐳᕈ 2000, ᖃᓯᑦ ᐊᕐᕌᒍᑕᒫᑦ ᐅᓂᒃᑳᖑᔪᑦ 
ᐅᐸᓗᖓᐃᔭᖅᑕᐅᓯᒪᓕᖅᐸᑦ ᐊᒻᒪ ᑐᓂᔭᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒥ ᑐᓐᖓᕕᒃᑯᑦ 
ᑎᒥᖁᑎᖓᓄᑦ ᒪᓕᓪᓗᒍ ᑎᑎᕋᖅᓯᒪᔪᖅ 18.31 ᑕᕝᕙᓂ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑎ?  

 
ᑭᐅᔾᔪᑎᒃ: 
 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᓪᓚᕝᕕᖓᑕ ᑳᓐᑐᕌᒃᓯᓂᕐᒧᑦ ᐊᔪᐃᓐᓇᕐᓂᕐᒧᑦ ᑲᑎᒪᔨᐅᔪᑦ 
ᓴᖅᑭᑕᐅᓪᓚᑦᑖᓚᐅᖅᓯᒪᔪᑦ ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓂᑦ 2004-ᖑᑎᓪᓗᒍ. 
ᑕᐃᒪᓕ ᑎᑎᖅᑲᖁᑎᕗᑦ ᐱᒋᐊᓚᐅᖅᐳᑦ 2004-05 ᐊᕐᕌᒍᖓᓂ. ᑕᐃᒃᑯᐊᓕ ᓴᖅᑭᓚᐅᖅᑎᓐᓇᒋᑦ ᑲᒪᒋᔭᐅᓂᖏᑦ 
ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎᑦ ᐊᑐᐊᒐᖓ ᑲᒪᒋᔭᐅᖃᑦᑕᓚᐅᖅᓯᒪᔪᖅ ᓴᓇᔪᓕᕆᔨᒃᑯᓐᓂᑦ ᐊᒻᒪ 
ᐱᔨᑦᑎᖅᑎᐅᔪᓂᒃ. 
 

 



 

ᐊᕐᕌᒍᑕᒫᑦ ᐅᓂᒃᑳᓕᐊᖑᔪᑦ ᓴᓇᔭᐅᖃᑦᑕᖅᓯᒪᔪᑦ ᑖᒃᑯᓄᖓ ᐊᕐᕌᒍᓄᑦ ᐊᕐᕌᒍᒥᑦ 2004-05-ᒥᑦ ᑎᑭᑦᑐᒋᑦ 2007-
08. ᐊᕐᕌᒍᑕᒫᑦ ᐅᓂᒃᑳᖑᔪᑦ ᑐᓂᔭᐅᖃᑦᑕᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓᓄᑦ. 
 
 
ᐊᐱᖅᑯᑦ: 
 
3) ᖃᖓ ᑳᓐᑐᕌᒃᓯᓂᕐᒧᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔨᐅᔪᑦ ᐊᕐᕌᒍᑕᒫᑦ ᐅᓂᒃᑳᖏᑦ ᓴᖅᑭᑕᐅᓂᐊᖅᐸᑦ 

ᒪᓕᒐᓕᐅᕐᕕᒻᒥ, ᒪᓕᓪᓗᒍ ᒥᓂᔅᑕᐅᔪᑦ ᐊᖏᖅᓯᒪᓂᕆᔭᖏᑦ ᑭᐅᔭᐅᓚᐅᖅᑐᑦ ᑭᐅᔾᔪᑎᓄᑦ ᑎᑎᖅᑲᒃᑯᑦ 
ᐊᐱᖅᑯᑎᒧᑦ 19 - 2(3)? 

 
ᑭᐅᔾᔪᑎᒃ: 
 
ᑲᓐᑐᕌᒃᓯᒪᔪᓄᑦ ᐊᔪᐃᓐᓇᕆᐊᑲᓐᓂᕐᒧᑦ ᑲᑎᒪᔨᐅᔪᑦ ᐊᕐᕌᒍᑕᒫᒃ ᐅᓂᒃᑳᖏᑦ 2004-05-ᒥ ᒪᐅᖓ 2007-08-ᒧᑦ 
ᓴᖅᑭᑕᐅᓛᖅᑐᑦ ᓰᑎᒻᐱᕆ 2008 ᑲᑎᒪᓂᖃᓕᖅᐸᑕ ᒪᓕᒐᓕᐅᖅᑎᒃᑯᑦ. 
 
ᐱᔭᐅᔭᕆᐊᖃᖅᑐᓂᒃ ᓇᓗᓇᐃᖅᓯᒪᑲᓐᓂᕋᓱᐊᕐᓗᓂ ᑖᒃᑯᐊ ᐃᓚᖏᓐᓄᑦ ᒫᓐᓇᐅᔪᖅ ᑎᑎᖅᑲᑎᒍᑦ ᐊᐱᖅᑯᑕᐅᔪᒧᑦ, 
ᐊᕐᕌᒍᑕᒫᑦ ᐅᓂᒃᑳᓕᐊᖑᓯᒪᔪᑦ 2004-05-ᒥᑦ 2007-08-ᒧᑦ ᐱᖃᓯᐅᑎᓯᒪᔪᑦ ᑕᕝᕗᖓ ᑭᒡᒍᑎᒧᑦ. 
 
ᓱᓕᒃᑲᓐᓂᖅ, ᑕᐃᒪᐃᓕᖓᒻᒪᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ, ᑖᒃᑯᐊ ᐅᓂᒃᑳᖑᔪᑦ 
ᐊᑐᐃᓐᓇᐅᔪᑦ ᑭᒃᑯᑐᐃᓐᓇᕐᓄᑦ ᐊᒻᒪ ᐱᔭᐅᔪᓐᓇᖅᑐᑎᒃ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪ 
ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᑦ. 
 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 
 

a) ᖃᑦᓯᓂᒃ ᐊᔪᐃᓐᓇᐃᕆᔾᔪᑎᓂᒃ ᑐᓂᔭᐅᓯᒪᓕᖅᐸᑦ ᓄᓇᕗᑦ ᒐᕙᒪᒃᑯᑦ ᑳᓐᑐᕌᓕᕆᔨᖏᑦ ᐊᑐᕐᓗᒍ 
ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑏᑦ ᐃᓗᐊᓃᑦᑐᖅ 18.11? 

 
b) ᖃᓄᐃᑦᑐᓂᒃ ᐱᔾᔪᑎᖃᓚᐅᖅᐸᑦ ᐊᑐᓂ ᑖᒃᑯᐊ ᐊᔪᐃᓐᓈᕈᑎᒋᔭᐅᔪᑦ ᐊᑐᕐᓗᒍ ᓄᓇᕗᒥ 

ᓇᒻᒥᓂᖃᖅᑐᓂᑦ ᐃᑲᔫᑏᑦ ᐃᓗᐊᓃᑦᑐᖅ 18.11? 
 

c) ᖃᑦᓯᑦ ᐊᔪᐃᓐᓈᕆᔾᔪᑎᑦ ᑲᔪᓯᑎᑕᐅᓚᐅᖅᐸᑦ ᐊᑐᕐᓗᒍ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑏᑦ 
ᐃᓗᐊᓃᑦᑐᖅ 18.11? ᑭᓱᓂᒃ ᐱᔾᔪᑎᖃᓚᐅᖅᐸᑦ ᑖᒃᑯᐊ ᐊᑐᓂ? 

 
ᑭᐅᔾᔪᑎᒃ: 
 
ᐊᔪᐃᓐᓇᕆᐊᑲᓂᖅᓯᒪᓐᖏᑦᑐᑦ ᑐᕌᖓᑎᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᑳᓐᑐᕌᓕᕆᔨᖏᓐᓄᑦ ᒪᓕᓪᓗᒍ 18.11 
ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ. 
 
ᑎᑎᕋᖅᓯᒪᔪᖅ ᐃᓚᖓ 18.11 ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖓ ᓇᓗᓇᐃᔭᐃᓯᒪᔪᖅ ᐱᔭᒃᓴᐅᔪᓂᒃ 
ᑲᒪᒋᔭᐅᔭᕆᐊᖃᖅᑐᓂᒃ ᑳᓐᑐᕋᒃᑖᑎᑦᑎᔨᐅᔪᓄᑦ. ᑲᒪᒋᔭᐅᔭᕆᐊᖃᖅᑐᑦ ᐊᔾᔨᒌᓐᖏᒻᒪᒋᑦ ᐊᔪᐃᓐᓇᕆᐊᑲᓐᓂᕈᑕᐅᔪᑦ 
ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᑦ ᐊᑐᐊᒐᖓᓂ. 
 
ᐱᓕᕆᕕᐅᔪᖅ ᐊᔪᐃᓐᓇᑲᓐᓂᕋᓱᓚᐅᓐᖏᓐᓂᕐᒥᓂ ᐊᖅᑯᑎᖃᖅᑳᕆᐊᖃᕐᒥᒻᒪᑦ ᐊᑐᖅᑕᐅᕙᑦᑐᒥ 
ᓇᓗᓇᐃᖅᑕᐅᓯᒪᔪᒥ 18.11. ᑳᓐᑐᕌᒃᑕᐅᔪᓄᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᐅᔪᑦ ᐃᒪᐃᑦᑑᖏᒻᒪᑕ, ᑭᓯᐊᓂ, 

 



 

ᐃᓚᐅᖃᑕᐅᓂᖃᓐᖏᒻᒪᑕ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᖅ ᐱᓯᒪᒃᓴᐃᓐᓇᕆᐊᖃᓐᖏᑦᑐᑦ 
ᐱᔾᔪᑎᒋᔭᖏᓐᓂᒃ ᐱᖃᓯᐅᔾᔭᐅᓯᒪᓗᑎᒃ ᐊᕐᕌᒍᑕᒫᒃ ᐅᓂᒃᑳᓂᐊᖑᔪᓂ. 
 
ᖃᓄᐃᑦᑑᒐᓗᐊᖅᐸᑕ ᖃᓄᐃᓕᓂᐊᕐᓂᖏᑦ ᐊᔪᐃᓐᓇᕆᐊᑲᓂᕐᓂᕐᒧᑦ ᑳᓐᑐᕌᒃᓯᓂᕐᒧᑦ ᐃᓱᒪᓕᐅᕈᑕᐅᔪᓂᒃ, ᑕᐃᒃᑯᐊ 
ᓂᕈᐊᖅᑕᐅᓐᖏᑦᑐᑦ ᐱᔪᓐᓇᕐᓂᖃᖅᑐᑦ ᐊᔪᐃᓐᓇᕆᐊᑲᓐᓂᕈᑎᖏᓐᓂᒃ ᓈᓚᒃᑕᐅᓂᖃᖅᑎᑦᑎᔪᒪᒍᑎᒃ 
ᑳᓐᑐᕌᒃᑕᐅᔪᓄᑦ ᐊᔪᐃᓐᓇᑲᓐᓂᓂᕐᒧᑦ ᑲᑎᒪᔨᓂᒃ. 
 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 
 

d) ᖃᑦᓯᑦ ᐊᔪᐃᓐᓈᕆᔾᔪᑎᑦ ᑳᓐᑐᕌᓕᕆᓂᕐᒧᑦ ᑲᑎᒪᔨᓄᐊᖅᑕᐅᓚᐅᖅᐸᑦ ᐊᑐᕐᓗᒍ ᓄᓇᕗᒥ 
ᓇᒻᒥᓂᖃᖅᑐᓂᑦ ᐃᑲᔫᑏᑦ ᐃᓗᐊᓃᑦᑐᖅ 18.11? ᑭᓱᓂᒃ ᐱᔾᔪᑎᖃᓚᐅᖅᐸᑦ ᑖᒃᑯᐊ ᐊᑐᓂ? 

 
ᑭᐅᔾᔪᑎᒃ: 
 
2006-07 ᐊᕐᕌᒍᒥ ᐱᖓᓱᑦ ᐊᔪᐃᓐᓇᕆᐊᑲᓐᓂᕈᑕᐅᔪᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑳᓐᑐᕌᒃᓯᓂᕐᒧᑦ ᐊᔪᐃᓐᓇᕆᐊᑲᓐᓂᕈᑕᐅᔪᓂᒃ ᑲᑎᒪᔨᖏᓐᓄᑦ ᒪᓕᓪᓗᒍ ᑎᑎᕋᖅᓯᒪᔪᖅ 18.12 ᑕᕝᕙᓂ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ; 
 
2007-08-ᒥ ᐊᔪᐃᓐᓇᕆᐊᑲᓂᖅᑐᖃᓚᐅᓐᖏᑦᑐᑦ ᑐᕌᖓᑎᑕᐅᔪᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑳᓐᑐᕌᒃᓯᓂᕐᒧᑦ 
ᐊᔪᐃᓐᓇᕆᐊᑲᓐᓂᕈᑕᐅᔪᓂᒃ ᑲᑎᒪᔨᓄᖅ;  
 
ᐅᓪᓗᒥᒧᑦ ᑎᑭᑦᑐᒍ 2008-09-ᒥ ᐊᔪᐃᓐᓇᕆᐊᑲᓐᓂᕈᑎᓂᒃ ᐱᓯᒪᔪᖃᓐᖏᑦᑐᖅ ᑖᒃᑯᓇᓐᖓᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᑳᓐᑐᕌᒃᓯᓂᕐᒧᑦ ᐊᔪᐃᓐᓇᕆᐊᑲᓐᓂᕈᑕᐅᔪᓂᒃ ᑲᑎᒪᔨᓄᑦ. 
 
ᓇᐃᓪᓕᒋᐊᖅᓯᒪᓂᖏᑦ ᑖᒃᑯᐊ ᐱᖓᓱᑦ ᐊᔪᐃᓐᓇᕆᐊᑲᓐᓂᕐᓂᐅᔪᑦ ᐱᒋᐊᖅᓯᒪᔪᑦ 2006-07 ᐊᑐᐃᓐᓇᐅᑎᑕᐅᔪᑦ 
ᐱᖃᓯᐅᑎᓯᒪᔪᒥ ᐊᕐᕌᒍᑕᒫᖅᓯᐅᒻᒥ ᐅᓂᒃᑳᒥ, ᐊᒻᒪ ᖃᓄᐃᒻᒪᑦ ᑕᐃᒪᐃᓚᐅᕐᒪᖔᑕ ᐊᔪᐃᓐᓇᕆᐊᑲᓂᕐᓂᐅᔪᑦ 
ᐱᔾᔪᑎᖏᑦ ᐃᒪᐃᑦᑑᓚᐅᖅᑐᑦ: 
 
ᐊᔪᐃᓐᓇᕆᐊᑲᓐᓂᕈᑦ 1 –    ᐊᑏᓗ ᐃᓪᓗᓂ ᐊᑐᖅᑐᐊᓂᕐᒧᑦ ᓂᐅᕕᕐᓂᕐᒧᑦ ᑲᒪᔨᐅᔪᑦ ᐊᒻᒪ ᓄᓇᓕᓐᓄ 
ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ (2006-07) 
 
ᐊᔪᐃᓐᓇᑲᓐᓂᕈᒪᓂᐅᔪᖅ ᐱᔭᐅᓚᐅᖅᑐᖅ ᑳᓐᑐᕋᒃᑖᓂᕐᒧᑦ ᐊᔪᐃᓐᓇᑲᓐᓂᕐᓂᕐᒧᑦ ᑲᑎᒪᔨᐅᔪᓂᒃ ᔫᓂ 19, 2006, 
ᐊᒻᒪ ᑕᒪᓐᓇ ᐊᔪᐃᓐᓇᕐᓂᐅᔪᖅ ᓈᓚᓐᓂᖃᖅᑎᑕᐅᓕᓚᐅᖅᑐᖅ ᔫᓂ 29, 2006. 
 
ᐊᑏᓗ ᐃᓪᓗᓂ ᐊᑐᖅᑐᐊᑎᑦᑎᓂᕐᒧᑦ ᐊᒻᒪ ᓂᐅᕕᕐᓂᕐᒧᑦ ᑲᒪᔨᐅᔪᑦ ᐅᖃᓚᐅᕐᒪᑕ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᑦ ᑕᒻᒪᓚᐅᕐᒪᑦ ᐊᑐᖅᑎᑦᑎᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥᒃ. 
 
ᑖᓐᓇ ᐊᔪᐃᓐᓇᕆᐊᑲᓂᕐᓂᐅᔪᖅ ᖁᔭᓈᖅᑕᐅᓚᐅᖅᑐᖅ ᒪᓕᒃᑐᒍ ᑎᑎᕋᖅᓯᒪᔪᖅ ᐃᓚᖓ 18.21 (a), 
ᐊᑐᓕᖁᔨᓪᓗᑎᒃ ᑳᓐᑐᕌᒃᓯᓯᒪᔪᑦ (ᓄᓇᓕᓐᓄ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᔪᑦ. ᓇᓗᓇᐃᔭᖅᓯᒪᔪᑦ 
ᐱᖃᓯᐅᑎᓯᒪᔪᑦ 2006-07 ᐊᕐᕌᒍᒧᑦ ᐅᓂᒃᑳᖑᔪᒥ. 
 
ᐊᔪᐃᓐᓇᕆᐊᑲᓐᓂᕈᑦ 2 -     ᓄᓇᕗᒻᒥ ᐅᒥᐊᕐᔪᐊᖃᖅᑐᑦ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ ᐊᒻᒪ ᓄᓇᓕᓐᓄᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ (2006-07) 
 
ᐊᔪᐃᓐᓇᑲᓐᓂᕈᒪᓂᐅᔪᖅ ᐱᔭᐅᓚᐅᖅᑐᖅ ᑳᓐᑐᕋᒃᑖᓂᕐᒧᑦ ᐊᔪᐃᓐᓇᑲᓐᓂᕐᓂᕐᒧᑦ ᑲᑎᒪᔨᐅᔪᓂᒃ ᒪᐃ 1, 2006, 
ᐊᒻᒪ ᑕᒪᓐᓇ ᐊᔪᐃᓐᓇᕐᓂᐅᔪᖅ ᓈᓚᓐᓂᖃᖅᑎᑕᐅᓕᓚᐅᖅᑐᖅ ᐋᒡᒌᓯ 31, 2006. 

 



 

 
ᓄᓇᕗᒻᒥ ᐅᒥᐊᕐᔪᐊᖃᖅᑐᑦ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ ᐊᒻᒪ ᓂᐅᕕᕐᓂᕐᒧᑦ ᑲᒪᔨᐅᔪᑦ ᐅᖃᓚᐅᕐᒪᑕ ᓄᓇᓕᓐᓄᑦ 
ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑕᒻᒪᓚᐅᕐᒪᑦ ᐊᑐᖅᑎᑦᑎᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ 
ᐊᑐᐊᒐᕐᒥᒃ. 
 
ᑖᓐᓇ ᐊᔪᐃᓐᓇᕆᐊᑲᓂᕐᓂᐅᔪᖅ ᖁᔭᓈᖅᑕᐅᓚᐅᖅᑐᖅ ᒪᓕᒃᑐᒍ ᑎᑎᕋᖅᓯᒪᔪᖅ ᐃᓚᖓ 18.14.   
ᓇᓗᓇᐃᔭᖅᓯᒪᔪᑦ ᐱᖃᓯᐅᑎᓯᒪᔪᑦ 2006-07 ᐊᕐᕌᒍᒧᑦ ᐅᓂᒃᑳᖑᔪᒥ. 
 
ᐊᔪᐃᓐᓇᕆᐊᑲᓐᓂᕈᑦ 3 –     ᐃᐊ ᓄᓇᕗᑦ ᖃᖓᑕᓲᓕᕆᔨᒃᑯᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ (2006-07) 
 
ᐊᔪᐃᓐᓇᑲᓐᓂᕈᒪᓂᐅᔪᖅ ᐱᔭᐅᓚᐅᖅᑐᖅ ᑳᓐᑐᕋᒃᑖᓂᕐᒧᑦ ᐊᔪᐃᓐᓇᑲᓐᓂᕐᓂᕐᒧᑦ ᑲᑎᒪᔨᐅᔪᓂᒃ ᓰᑎᒻᐱᕆ 28, 
2006, ᐊᒻᒪ ᑕᒪᓐᓇ ᐊᔪᐃᓐᓇᕐᓂᐅᔪᖅ ᓈᓚᓐᓂᖃᖅᑎᑕᐅᓕᓚᐅᖅᑐᖅ ᐊᒃᑑᕝᕙ 11, 2006. 
 
ᐃᐊ ᓄᓇᕗᑦ ᖃᖓᑕᓲᓕᕆᔨᒃᑯᑦ ᐅᖃᓚᐅᕐᒪᑕ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑕᒻᒪᓚᐅᕐᒪᑦ 
ᐊᑐᖅᑎᑦᑎᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥᒃ. 
 
ᑖᓐᓇ ᐊᔪᐃᓐᓇᕆᐊᑲᓂᕐᓂᐅᔪᖅ ᐱᔪᓐᓇᖅᑎᑕᐅᓚᐅᖅᑐᖅ ᑎᑎᕋᖅᓯᒪᔪᑦ ᐃᓚᖓᒍ 18.21(b); ᑲᑎᒪᔨᐅᔪᑦ 
ᐊᑐᓕᖁᔨᓚᐅᖅᑐᑦ ᑕᕝᕗᖓ ᐊᔪᐃᓐᓇᕆᐊᑲᓐᓂᕈᑕᐅᔪᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ 
ᑭᐅᓚᐅᖅᑐᑦ ᑖᒃᑯᓄᖓ ᐊᑐᓕᖁᔭᐅᓚᐅᖅᑐᓄᑦ. ᓇᓗᓇᐃᔭᖅᓯᒪᑦᑎᐊᖅᑐᑦ ᐱᖃᓯᐅᑎᓯᒪᔪᒥᒃ 2006-07 
ᐊᕐᕌᒍᑕᒫᑦ ᐅᓂᒃᑳᒥ. 
 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 
 

e) ᖃᑦᓯᑦ ᐊᔪᐃᓐᓈᕆᔾᔪᑕᐅᔪᑦ ᐲᖅᑕᐅᓚᐅᖅᐸᑦ ᐊᑐᕐᓗᒍ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑏᑦ 
ᐃᓗᐊᓃᑦᑐᖅ 18.11? ᑭᓱᓂᒃ ᐱᔾᔪᑎᖃᓚᐅᖅᐸᑦ ᑖᒃᑯᐊ ᐊᑐᓂ? 

 
ᑭᐅᔾᔪᑎᒃ: 
 
ᐊᑕᐅᓯᑐᐊᖅ ᐊᔪᐃᓐᓇᑲᓐᓂᕐᓂᐅᔪᖅ, ᐱᔭᐅᓚᐅᖅᑐᖅ 2006-07 ᐊᕐᕌᒍᖓᓂ, ᖁᔭᓐᓈᖅᑕᐅᓚᐅᖅᑐᖅ 
ᒪᓕᓪᓗᒍ ᑎᑎᕋᖅᓯᒪᔪᖅ 18.14 ᑕᕝᕙᓐᖓᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ. 
ᐃᒪᐃᑦᑐᓚᐅᕐᒪᑕ: 
 
ᐊᔪᐃᓐᓇᕆᐊᑲᓐᓂᕈᑦ 2 –     ᓄᓇᕗᒻᒥ ᐅᒥᐊᕐᔪᐊᖃᖅᑐᑦ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ ᐊᒻᒪ 
ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ (2006-07) 
 
ᐊᔪᐃᓐᓇᑲᓐᓂᕈᒪᓂᐅᔪᖅ ᐱᔭᐅᓚᐅᖅᑐᖅ ᑳᓐᑐᕋᒃᑖᓂᕐᒧᑦ ᐊᔪᐃᓐᓇᑲᓐᓂᕐᓂᕐᒧᑦ ᑲᑎᒪᔨᐅᔪᓂᒃ ᒪᐃ 1, 
2006, ᐊᒻᒪ ᑕᒪᓐᓇ ᐊᔪᐃᓐᓇᕐᓂᐅᔪᖅ ᓈᓚᓐᓂᖃᖅᑎᑕᐅᓕᓚᐅᖅᑐᖅ ᐋᒡᒌᓯ 31, 2006. 
 
ᓄᓇᕗᒻᒥ ᐅᒥᐊᕐᔪᐊᖃᖅᑐᑦ ᐅᑭᐅᖅᑕᖅᑑᑉ ᑲᓇᖕᓇᖓᓄᑦ ᐅᖃᓚᐅᕐᒪᑕ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᑦ ᑕᒻᒪᓚᐅᕐᒪᑦ ᐊᑐᖅᑎᑦᑎᓂᖓᓂᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥᒃ. 
 
ᑖᓐᓇ ᐊᔪᐃᓐᓇᕆᐊᑲᓂᕐᓂᐅᔪᖅ ᖁᔭᓈᖅᑕᐅᓚᐅᖅᑐᖅ ᒪᓕᓪᓗᒍ 18.14 ᓈᓚᓐᓂᖃᕐᓇᑎᒃ, ᑭᓯᐊᓂᓕ 
ᐊᓪᓚᕝᕕᒻᒥ ᐊᑐᓕᖁᔭᐅᔪᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᕿᒥᕐᕈᓂᕐᒧᑦ 
ᑲᑎᒪᔨᕋᓛᖏᓐᓄᑦ, ᐊᒻᒪ ᓇᓂᔭᒃᓴᐅᓪᓗᑎᒃ ᐱᖃᓯᐅᑎᓯᒪᔪᒥ 2006-07 ᐊᕐᕌᒍᑕᒫᒃ ᐅᓂᒃᑳᒥ. 

 



 

 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 
 

f) ᖃᑦᓯᑦ ᐊᔪᐃᓐᓈᕆᔾᔪᑕᐅᔪᑦ ᑲᒪᒋᔭᐅᓚᐅᖅᐸᑦ ᐃᓱᓕᕝᕕᖓᑕ ᑐᖔᓂ ᐊᑐᕐᓗᒍ ᓄᓇᕗᒥ 
ᓇᒻᒥᓂᖃᖅᑐᓂᑦ ᐃᑲᔫᑏᑦ ᐃᓗᐊᓃᑦᑐᖅ 18.11? ᑭᓱᓂᒃ ᐱᔾᔪᑎᖃᓚᐅᖅᐸᑦ ᑖᒃᑯᐊ ᐊᑐᓂ? 

 
ᑭᐅᔾᔪᑎᒃ: 
 
ᐱᒋᐊᖅᑐᒍ ᑮᓇᐅᔭᑎᒍᑦ ᐊᕐᕌᒍᒥ 2006-07 ᒫᓐᓇᒧᑦ ᒪᕐᕉᔪᒃ ᐊᔪᐃᓐᓇᕆᐊᑲᓂᕐᓂᐅᔪᑦ ᓈᓚᒃᑕᐅᓂᖃᖅᓯᒪᓕᖅᑐᑦ 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ 18.17 ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ: ᐊᑏᓗ ᐃᓪᓗᓂ 
ᐊᑐᖅᑐᐊᕐᓂᕐᒧᑦ ᓂᐅᕕᕐᓂᕐᒧᑦ ᑲᒪᔨᐅᔪᑦ ᐊᒻᒪ ᓄᓇᓕᓐᓄᑦ ᒐᕙᒪᒃᑯᓄᓪᓗᑦ ᐱᔨᑦᑎᖅᑎᐅᔪᑦ, ᐃᐊ ᓄᓇᕗᑦ 
ᖃᖓᑕᓲᓕᕆᔨᒃᑯᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᑖᒃᑯᐊ ᖃᓄᐃᓐᓂᕆᓚᐅᖅᑕᖏᑦ 
ᐱᔾᔪᑎᒋᓚᐅᖅᑕᖏᑦ ᓇᓗᓇᐃᖅᑕᐅᓯᒪᔪᑦ ᐱᖃᓯᐅᑎᓯᒪᔪᒥᒃ 2006-07 ᐊᕐᕌᒍᑕᒫᑦ ᐅᓂᒃᑳᓂ. 
 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 
 

g) ᖃᑦᓯᑦ ᐊᔪᐃᓐᓈᕆᔾᔪᑕᐅᔪᑦ ᐲᖅᑕᐅᓚᐅᖅᐸᑦ ᐊᑐᕐᓗᒍ ᓄᓇᕗᒥ ᓇᒻᒥᓂᖃᖅᑐᓂᑦ ᐃᑲᔫᑏᑦ 
ᐃᓗᐊᓃᑦᑐᖅ 18.11? ᑭᓱᓂᒃ ᐱᔾᔪᑎᖃᓚᐅᖅᐸᑦ ᑖᒃᑯᐊ ᐊᑐᓂ? 

 
ᑭᐅᔾᔪᑎᒃ: 
 
ᐊᑕᐅᓯᕐᒥ ᐊᔪᐃᓐᓇᕆᐊᑲᓐᓂᕈᑕᐅᔪᒥᒃ ᖁᔭᓈᖅᑕᐅᔪᖃᓚᐅᖅᑐᖅ ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ 18.21(a) 
ᑕᕝᕙᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᒥ: ᐊᑏᓗ ᐃᓪᓗᓂ ᐊᑐᖅᑐᐊᓂᕐᒧᑦ ᓂᐅᕕᕐᓂᒧᓪᓗ 
ᐱᓕᕆᕕᒃ ᑖᒃᑯᐊᓗ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᖅᑎᐅᔪᑦ. ᑕᐃᒃᑯᐊ ᖃᓄᐃᓚᐅᕐᓂᖏᑦ 
ᓇᓗᓇᐃᔭᖅᓯᒪᑦᑎᐊᖅᑐᑦ ᐱᖃᓯᐅᑎᓯᒪᔪᒥᒃ 2006-07 ᐊᕐᕌᒍᑕᒫᑦ ᐅᓂᒃᑳᒥ. 
 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 
 

h) ᐊᔾᔨᒌᓐᓂᖏᑦᑎᒍᑦ ᐊᒡᒍᖅᑐᖅᓯᒪᓪᓗᑎᒃ ᒪᓕᓪᓗᒋᑦ 18.21(b)(i)-ᒥᒃ 18.21(b)(vi)-ᒧᑦ ᓄᓇᕗᒥ 
ᓇᒻᒥᓂᖃᖅᑐᓂᑦ ᐃᑲᔫᑏᑦ ᐃᓗᐊᓃᑦᑐᑦ, ᖃᑦᓯᑦ ᐊᔪᐃᓐᓈᕆᔾᔪᑕᐅᔪᑦ ᑳᓐᑐᕌᓕᕆᓂᕐᒧᑦ 
ᑲᑎᒪᔨᓄᐊᖅᑕᐅᓚᐅᖅᐸᑦ? ᑭᓱᓂᒃ ᐱᔾᔪᑎᖃᓚᐅᖅᐸᑦ ᑖᒃᑯᐊ ᐊᑐᓂ? 

 
ᑭᐅᔾᔪᑎᒃ: 
 
ᑕᕝᕙᓐᖓᑦ 2006-07 ᐊᑕᐅᓯᕐᒥ ᐊᔪᐃᓐᓇᕆᐊᑲᓂᖅᑐᖃᓚᐅᖅᑐᖅ ᒪᓕᑦᑐᒍ ᐃᓚᖓ 18.21 (b): ᐃᐊ ᓄᓇᕗᑦ 
ᖃᖓᑕᓲᓕᕆᔨᒃᑯ  ᐊᒻᒪ ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖃᓄᐃᓐᓂᕆᓚᐅᖅᑕᖏᑦ ᐊᒻᒪ 
ᐊᒡᒍᖅᓯᒪᓚᐅᖅᑐᑦ ᐋᖅᑭᒋᐊᕈᑎᒃᓴᐅᔪᑦ ᓇᓗᓇᐃᖅᑕᐅᓯᒪᔪᑦ ᐱᖃᓯᐅᑎᓯᒪᔪᒥᒃ 2006-07 ᐊᕐᕌᒍᑕᒫᑦ ᐅᓂᒃᑳᒥ. 
 
ᐊᐱᖅᑯᑦ: 
 
4) ᐊᕐᕌᒍᒧᑦ 2006-07, 2007-08 ᐊᒻᒪ 2008-09 ᐅᓪᓗᒥᒧᑦ ᑎᑭᑦᑐᒍ: 

 



 

i) ᑳᓐᑐᕌᒃᑎᑦᑎᔩᑦ ᑳᓐᑐᕌᓕᕆᓂᕐᒧᑦ ᑲᑎᒪᔩᑦ ᐊᑐᓕᖁᔭᖏᓐᓂᒃ ᐊᖏᓐᖏᑦᑕᕌᖓᑕ, ᓄᓇᕗᒥ 
ᓇᒻᒥᓂᖃᖅᑐᓂᑦ ᐃᑲᔫᑏᑦ ᐃᓗᐊᓃᑦᑐᖅ 18.26 ᐃᓱᒪᓕᐅᖅᑕᒥᓂᖏᑕ ᐱᔾᔪᑎᖏᓐᓂᒃ 
ᓇᓗᓇᐃᔭᐃᖃᑦᑕᕆᐊᓖᑦ. ᑕᐃᒪᓐᖓᓂᑦ ᐄᐳᕈ 1, 2000-ᒥ, ᑳᓐᑐᕌᓕᕆᔩᑦ ᑳᓐᑐᕌᓕᕆᓂᕐᒧᑦ ᑲᑎᒪᔩᑦ 
ᐊᑐᓕᖁᔭᖏᓐᓂᒃ ᐊᖏᖅᓯᓐᖏᑦᑕᕌᖓᒥᒃ, ᑭᓱᓂᒃ ᐱᔾᔪᑎᖃᓚᐅᖅᐸᑦ? 

 
ᑭᐅᔾᔪᑎᒃ: 
 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᓪᓚᕝᕕᖓᑕ ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᐅᔪ ᓴᖅᑭᑕᐅᓪᓚᕆᓚᐅᖅᑐᖅ 2004-ᒥ. 
 
ᐊᕐᕌᒍᒥ 2004-05 ᐱᑕᖃᓚᐅᓐᖏᑦᑐᖅ ᑕᐃᒃᑯᐊ ᑳᓐᑐᕌᒃᑖᑎᑦᑎᔪᑦ ᕿᐱᓗᓚᐅᕆᐊᖏᓐᓂᒃ 
ᐊᑐᓕᖁᔭᐅᓚᐅᖅᑐᓂᒃ ᑲᑎᒪᔨᐅᔪᓂᒃ. 
 
ᐊᕐᕌᒍᒥ 2005-06 ᐊᔪᐃᓐᓇᕆᐊᑲᓐᓂᖅᑐᖃᓚᐅᓐᖏᑦᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᑳᓐᑐᕌᒃᓯᓂᕐᒧᑦ 
ᐊᔪᐃᓐᓇᕆᐊᑲᓂᕐᓂᕐᒧᑦ ᑲᑎᒪᔨᓄᑦ. 
 
ᐊᕐᕌᒍᒥ 2006-07 ᒪᕐᕉᓚᐅᖅᑐᒃ ᐊᔪᐃᓐᓇᕆᐊᑲᓐᓂᖅᑐᒃ ᑕᐃᒃᑯᐊ ᑳᓐᑐᕌᒃᑖᓂᕐᒧᑦ ᐊᔪᐃᓐᓇᕆᐊᑲᓐᓂᕐᓂᒧᑦ 
ᑲᑎᒪᔨᐅᔪᑦ ᐊᑐᓕᖁᔨᓚᐅᖅᑐᑎᒃ ᑳᓐᑐᕌᒃᑎᑦᑎᔪᒧᑦ ᓈᒻᒪᓈᖅᑎᓐᓇᒋᑦ: ᐊᑏᓗ ᐃᓪᓗᓂ ᐊᑐᖅᑐᐊᓂᕐᒧᑦ 
ᓂᐅᕕᕐᓂᕐᒧᑦ ᑲᒪᔨᐅᔪᑦ ᐊᒻᒪ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ, ᐊᒻᒪ ᓄᓇᕗᒻᒥ 
ᐅᒥᐊᕐᔪᐊᖃᖅᑎᐅᔪᑦ ᐊᒻᒪ ᓄᓇᓕᓐᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ. ᐱᔾᔪᑎᒋᔭᖏᑦ ᐱᖃᓯᐅᑎᓯᒪᔪᑦ 
ᐃᓚᖓ 2006-07 ᐊᕐᕌᒍᑕᒫᑦ ᐅᓂᒃᑳᖓᓂ. 
 
ᐊᔪᐃᓐᓇᕆᐊᑲᓐᓂᕈᒪᔪᓂᒃ ᐱᔪᖃᓚᐅᓐᖏᑦᑐᖅ 2007-08-ᒥ, ᐊᒻᒪ ᒫᓐᓇᒧᑦ ᐱᓯᒪᔪᖃᓐᖏᒻᒥᔪᖅ ᑕᒫᓂ 2008-09. 

 



 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 014 - 2(4): ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪ ᐃᓕᓐᓂᐊᕐᓂᕐᒥᓐᓂᒃ 

ᐱᔭᕇᖅᓯᔪᑦ ᐅᓄᕐᓂᖏᑦ ᕿᑎᕐᒥᐅᓂ 
 
ᐊᐱᕆᔪᖅ: ᑮᑦ ᐲᑕᓴᓐ, ᒪᓕᒐᓕᐅᖅᑎ (ᐃᖃᓗᒃᑑᑦᓯᐊᖅ) 
 
ᐊᐱᕆᕕᐅᔪᖅ: ᐊᖓᔪᖅᑳᖅ ᐃᐊᑦ ᐲᑯ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 
 
ᐅᓪᓗᖓ: ᒪᐃ 27, 2008 
 
ᐊᐱᖅᑯᑦ: 
 

1) ᐃᓗᐊᓂ ᑐᑭᖏᓐᓂ ᓈᓴᐅᑎᖓᓂ 27 ᐊᒻᒪ ᓈᓴᐅᑎᖓᓂ 28 ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᓂ, ᖃᓄᕐᓕ ᒐᕙᒪᒃᑯᑦ ᓇᓗᓇᐃᕐᓯᖃᑦᑕᖅᐸᑦ, ᐆᒃᑐᕋᐅᓪᓗᑎᒃ ᖃᐅᔨᓴᐅᑎᓕᐅᖃᑦᑕᖅᐸᑦ ᐊᒻᒪ 
ᖃᓄᖅ ᖃᐅᔨᓴᐃᖃᑦᑕᖅᐸᑦ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕆᐊᖃᑦᑕᕐᓂᖏᓐᓂᒃ ᓄᓇᕗᒥ 
ᐃᓕᓐᓂᐊᕐᕕᖏᓐᓂ? 

ᑭᐅᔾᔪᑎᒃ: 
 

1) ᒐᕙᒪᒃᑯᑦ ᓇᓗᓇᐃᖅᓯᑦᑎᐊᖃᑦᑕᖅᐳᑦ, ᐆᒃᑐᕋᖅᐸᒃᖢᑎᒃ ᖃᐅᔨᒪᕙᒃᖢᓂᔾᔪᒡᓗ ᐃᓕᓐᓂᐊᖅᑏᑦ 
ᐅᐸᖃᑦᑕᕐᓂᕆᔭᖓᑦ ᓄᓇᕘᒥ ᐃᓕᓐᓂᐊᕐᕕᖕᓄᑦ ᐊᑐᖅᖢᑎᒃ ᖃᕆᓴᐅᔭᒃᑰᖅᐸᒃᑐᓂᒃ 
ᑎᑎᕋᖅᓯᒪᔪᖁᑎᒋᔭᐅᔪᓂᒃ ᑕᒪᓐᓇ ᐅᐸᖃᑦᑕᕐᓂᕆᔭᐅᔪᖅ ᑕᕝᕗᖓ ᐃᓕᐅᖅᑲᖅᑕᐅᕙᒃᖢᓂ 
ᓇᒃᓯᐅᔾᔭᐅᕙᒃᖢᑎᒡᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑖᒃᑯᐊ ᑎᑎᕋᖅᓯᒪᔪᖁᑎᒋᔭᐅᔪᑦ ᐅᑯᓂᖓ 
ᐃᓗᓕᖃᖅᐸᒃᑐᑦ: 

 
• ᑲᑎᖦᖢᒋᑦ ᖃᔅᓯᐅᓪᓗᐊᕐᓂᖏᑦ ᐅᓪᓗᐃᑦ ᐃᓕᕐᓂᐊᕐᓇᐅᖃᑦᑕᖅᑐᑦ ᑕᒪᐃᓐᓂ ᐊᑐᓂᑦ ᑕᖅᑭᓂ. 
• ᑲᑎᖦᖢᒋᑦ ᖃᔅᓯᐅᓂᕆᔭᖏᑦ ᐅᓪᓗᐃᑦ ᐃᓕᓐᓂᐊᖅᑎᐅᑉ ᐅᐸᙱᓐᓂᕆᓚᐅᖅᑕᖏᑦ ᐱᔾᔪᑎᖃᖅᖢᓂ 

ᑕᒪᐃᓐᓂ ᐊᑐᓂᑦ ᑕᖅᑭᓂ. 
• ᑲᑎᖦᖢᒋᑦ ᖃᔅᓯᐅᓂᕆᔭᖏᑦ ᐅᓪᓗᐃᑦ ᐃᓕᓐᓂᐊᖅᑎᐅᑉ ᓴᖅᑭᙱᓐᓂᕆᓚᐅᖅᑕᖏᑦ 

(ᐅᐸᙱᓐᓂᕆᔭᖏᑦ ᐱᔾᔪᑎᖃᙱᖦᖢᓂ) ᑕᒪᐃᓐᓂᑦ ᐊᑐᓂᑦ ᑕᖅᑭᓂ. 
 
ᖃᔅᓯᐅᓂᕆᔭᖏᓐᓄᑦ ᐃᓕᓐᓂᐊᖅᑏᑦ ᓇᓗᓇᐃᖅᑕᐅᓯᒪᓂᖏᑦ ᐱᔾᔪᑎᒋᓪᓗᒍ, ᓯᑎᐱᕆ 30-ᒥᑦ 
ᐱᒋᐊᕐᓗᒍ, ᑖᒃᑯᐊ ᖃᕆᓴᐅᔭᒃᑯᑦ ᐃᓕᓐᓂᐊᕐᕕᖕᓂ ᑎᑎᕋᖅᑕᐅᕙᓪᓕᐊᖃᑦᑕᖅᑐᑦ 
ᐃᓕᐅᖅᑲᖅᑕᐅᖃᑦᑕᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᑎᑎᕋᖅᓯᒪᔪᖁᑎᒋᔭᖏᓐᓄᑦ 
ᑕᒪᐃᑕ ᐊᕕᒃᓯᒪᓂᕆᔭᐅᔪᑦ ᑐᓴᐅᒪᑎᑦᑎᓂᕐᒧᑦ ᐊᑐᖅᑕᐅᔪᓐᓇᑐᑎᒍᑦ ᐊᐅᓚᑦᑎᔨᒋᔭᖓᓐᓄᑦ.   
ᐅᐸᖃᑦᑕᙱᓐᓂᕋᖅᑕᐅᔪᖅ ᐃᒪᓐᓇ ᓇᓗᓇᐃᖅᑕᐅᓯᒪᕙᒃᐳᖅ ᐱᔾᔪᑎᖃᙱᓪᓗᓂ ᐅᐸᖃᑦᑕᙱᒃᑯᓂ 
60-ᐳᓴᓐᑎᐸᓗᖏᓐᓂᒃ ᐃᓕᓐᓂᐊᕐᓇᐃᑦ ᐅᓪᓗᐃᑦ ᓯᑎᐱᕆᒥ. ᐅᐸᖃᑦᑕᙱᑦᑐᑦ 
ᓈᓴᖅᑕᐅᓯᒪᖃᓯᐅᔾᔭᐅᕙᙱᑉᐳᑦ ᐃᓕᓐᓂᐊᖃᑕᐅᙱᓐᓇᐅᔭᕐᓂᖏᓐᓂᒃ ᐃᓕᓐᓂᐊᕐᕕᖕᒧᑦ. 
ᐃᓕᓐᓂᐊᕐᓇᖅ ᐊᕐᕌᒍ ᐃᓱᓕᒃᑳᖓᑦ, ᑲᑎᓕᒫᖅᖢᒋᑦ ᐃᓕᓐᓂᐊᖅᑎᐅᑉ ᐅᐸᖃᑦᑕᖅᑕᕕᓂᖏᑦ 
ᐊᕐᕌᒍᒋᔭᐅᔪᒧᑦ ᐃᓕᓐᓂᐊᕐᓇᒧᑦ ᐃᓕᐅᖅᑲᖅᑕᐅᕙᓪᓕᐊᖃᑦᑕᖅᐳᑦ ᑕᒪᐃᑕ ᐊᕕᒃᓯᒪᓂᕆᔭᐅᔪᐃᑦ IT-ᒧᑦ 
ᐊᐅᓚᑦᑎᔨᒋᔭᖓᓐᓄᑦ, ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᑎᑎᕋᖅᓯᒪᔪᖁᑎᖏᑕ 
ᑎᑎᕋᖅᐸᓪᓕᐊᕝᕕᒋᕙᒃᑕᖓᓄᑦ.  

 
ᐊᐱᖅᑯᑦ: 

 
2) ᓈᓴᐅᑎᖓᓂ 27 ᐊᒻᒪ ᓈᓴᐅᑎᖓᓂ 28 ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ 

ᓇᓗᓇᐃᕐᓯᓯᒪᖕᒪᑕ ᐊᑐᖅᑕᐅᔭᕆᐊᖃᖅᑐᓂᒃ ᐃᓕᓐᓂᐊᕆᐊᖅᑎᓪᓗᖏᑦ ᐊᒻᒪ ᓱᒋᐊᖅᑕᐅᔾᔪᑎᖏᑦ 
ᐃᓕᓐᓂᐊᕆᐊᓐᖏᑎᓪᓗᒋᑦ.  ᑕᐃᒪᓐᖓᓂᑦ ᐄᑉᐳ 1, 1999-ᒥᓂᑦ, ᐱᓕᕆᕕᐅᔪᖅ ᑐᓂᔭᐅᓯᒪᓕᖅᐹ 
ᐅᓂᒃᑳᓂᒃ ᐅᕝᕙᓗ ᐊᐱᖅᑯᑎᓂᒃ ᐃᓕᓐᓂᐊᕐᕕᖕᓂᑦ ᐅᕝᕙᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

 



 

ᑲᑎᒪᔨᖏᓐᓂᑦ ᐱᔾᔪᑎᒋᓪᓗᒍ ᐊᑐᓕᖅᑎᑕᐅᓂᖓ ᓈᓴᐅᑎᖏᑕ ᐱᖁᔭᐅᑉ, ᐊᒻᒪ ᑕᐃᒪᐃᑉᐸᑦ 
ᖃᓄᐃᓕᐅᕈᑎᖃᕐᓯᒪᓕᖅᐸᑦ? 

 
ᑭᐅᔾᔪᑎᒃ: 
 

2) ᒪᕐᕈᓪᓗᐊᑕᐸᓘᓯᒪᕗᒃ ᐃᓕᓐᓂᐊᖅᑐᓕᕆᔩᒃ ᐊᕐᕌᒍᒋᔭᐅᔪᓂ ᖁᓕᓂ ᐊᐱᕆᓯᒪᓪᓗᑎᒃ 
ᐅᖃᐅᓯᖃᖅᓯᒪᓪᓗᑎᒡᓘᓐᓃᑦ ᑐᓂᓯᖃᑦᑕᕋᔭᕆᐊᒃᓴᖅ ᐊᑭᓕᒐᒃᓴᓂᒃ ᐅᑯᐊ ᑎᑎᕋᖅᓯᒪᓂᖓᑕ 28 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ ᐊᑖᒍᑦ. ᑕᒪᓐᓇ ᐅᖃᖃᑦᑕᖅᓯᒪᓂᕆᔭᐅᔪᖅ ᑲᔪᓯᓚᐅᖅᓯᒪᙲᓐᓇᖅᐳᖅ 
ᑎᑎᕋᖅᓯᒪᔪᖅᑕᖃᓕᖅᖢᓂ ᐱᓇᔪᒃᑐᖃᓕᖅᖢᓂᓘᓐᓃᑦ ᒪᓕᒐᑎᒎᖓᓪᓗᓂ ᐊᑭᓕᒐᒃᓴᙳᖅᑎᑦᑎᓪᓗᓂ. 
ᑕᒪᓐᓇ ᐱᓕᕆᐊᕆᓪᓗᒍ ᐊᑭᑐᓂᖅᓴᒻᒪᕆᐅᕗᖅ ᑖᔅᓱᒪ ᐊᑭᓕᒐᒃᓴᙳᖅᑎᑕᐅᔫᑉ ᐊᑭᓕᖅᑕᐅᓂᖓᑕ, 
ᑕᒪᓐᓇᓗ ᐱᓕᕆᐊᕆᓪᓗᒍ ᐊᑯᓂᐅᓗᐊᕐᓂᖓᓄᑦ ᑕᒪᓐᓇ ᐃᓱᒪᒋᔭᒃᓴᖅ ᐊᑭᓕᒐᒃᓴᙳᖅᑎᑦᑎᖃᑦᑕᕐᓗᓂ 
ᓴᒃᑯᑕᐅᓕᓚᐅᖅᐳᖅ ᐊᓯᖔᖏᓐᓂᒃ ᐱᐅᓂᖅᓴᓂᒃ, ᐊᑐᑦᑎᐊᖅᑕᐅᑦᑎᐊᒃᑲᓐᓂᕈᓐᓇᖅᑐᓂᒃ 
ᐊᑐᖅᑕᐅᖔᕈᓐᓇᖅᑐᓂᒃ, ᓲᕐᓗ ᐅᖃᐅᔾᔪᐃᓂᕐᒥᒃ ᐅᖃᖃᑎᖃᕐᓂᕐᒥᒡᓗ ᑖᔅᓱᒥᖓ ᐃᓕᓐᓂᐊᖅᑎᒥᒃ 
ᐊᖓᔪᖅᑳᖏᓐᓂᒡᓗ. 

 
ᐊᐱᖅᑯᑦ: 
 

3) ᐊᒡᒍᖅᑐᕐᓗᒋᑦ ᐃᓕᓐᓂᐊᕐᓇᐅᑉ ᐊᕐᕌᒍᐊᒍᑦ, ᐱᒋᐊᕐᓗᒍ 1999-ᒥ ᐅᓪᓗᒥᒧᑦ ᑎᑭᓪᓗᒍ, ᖃᓄᑎᒋ 
ᐃᓕᓐᓂᐊᕆᐊᖅᑐᑦ ᐅᐸᒍᑎᑦᑕᕐᓯᒪᑎᒋᕙᑦ ᕿᑎᕐᒥᐅᑦ ᐃᓕᓐᓂᐊᕐᕕᖏᓐᓄᑦ? 

 
ᑭᐅᔾᔪᑎᒃ: 
 

3) ᐅᐸᖕᓂᕆᔭᐅᖃᑦᑕᖅᑐᑦ ᕿᑎᕐᒥᐅᓂ ᐃᓕᓐᓂᐊᕐᕕᖕᓂ ᐊᒡᒍᖅᓯᒪᓪᓗᑎᒃ ᐃᓕᓐᓂᐊᕐᓴᕆᔭᐅᔪᒥ ᐊᕐᕌᒍᒥ: 
 
ᐃᖃᓗᒃᑑᑦᑎᐊᖅ 

 

ᑮᓕᓂᒃ ᐊᖓᔪᒃᖠᕐᓄᑦ ᐃᓕᓐᓂᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ  

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
28,042.5 

 

 
21,063.5 

 
75.1%

2002-03 30,693.0 
 

23,190.5 75.6%

2003-04 34,117.0 
 

25,590.5 75.0%

2004-05 32,519.5 
 

22,577.0 69.4%

2005-06 35,007.0 
 

25,965.5 74.2%

2006-07 33,298.0 
 

24,119.0 72.4%

 

 



 

ᑯᓕᒃ ᐃᓕHᐊᒃᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
37,938.5 

 

 
32,289.0 

 
85.1%

2002-03 38,797.0 
 

31,474.0 81.1%

2003-04 33,444.5 
 

26,788.0 80.1%

2004-05 37,526.0 
 

30,778.0 82.0%

2005-06 32,198.0 
 

26,668.0 82.8%

2006-07 34,918.0 
 

28,487.5 81.6%

 
ᐅᖅᓱᖅᑑᖅ 
 

ᕿᑭᖅᑕᖅ ᐃᓕHᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
22,305.5 

 

 
10,922.5 

 
49.0%

2002-03 23,754.0 
 

11,896.5 50.1%

2003-04 27,386.0 
 

15,626.5 57.1%

2004-05 32,783.5 
 

17,196.0 52.5%

2005-06 31,867.5 
 

17,196.0 52.5%

2006-07 44,000.5 
 

30,784.5 70.0%

 
 

 



 

ᖁᖅᓲᓐ ᐃᓕHᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
32,057.0 

 

 
20,872.5 

 
65.1%

2002-03 31,336.5 
 

21,040.0 67.1%

2003-04 18,198.5 
 

12,454.0 68.4%

2004-05 31,554.0 
 

21,877.0 69.3%

2005-06 30,239.0 
 

20,033.0 66.2%

2006-07 31,568.5 
 

21,963.5 69.6%

 
ᑰᒑᕐᔪᒃ 
 

ᑰᒑᕐᔪᒃ ᐃᓕHᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
7,760.0 

 

 
5,455.0 

 
70.3%

2002-03 38,413.0 
 

26,487.0 69.8%

2003-04 39,582.5 
 

28,188.5 71.2%

2004-05 40,219.0 
 

31,114.5 77.4%

2005-06 46,545.5 
 

35,765.0 76.8%

2006-07 40,362.5 
 

31,258.0 77.4%

 
 
 
 
 
 
 

 



 

ᖁᕐᓗᖅᑐᖅ 
 
 

ᔨᒥ Hᐃᑯᒃ ᐃᓕHᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
38,099.0 

 

 
27,506.0 

 
72.2%

2002-03 35,953.0 
 

27,214.0 75.7%

2003-04 32,114.0 
 

23,441.0 70.5%

2004-05 32,707.0 
 

23,058.5 70.5%

2005-06 32,663.5 
 

24,215.5 74.1%

2006-07 33,330.5 
 

22,259.5 66.8%

ᖁᕐᓗᖅᑐᖅ ᐊᖓᔪᒃᖠᕐᓄᑦ ᐃᓕHᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
23,534.0 

 

 
15,477.0 

 
65.8%

2002-03 29,427.5 
 

18,455.0 62.7%

2003-04 28,834.5 
 

18,210.0 63.2%

2004-05 27,313.5 
 

13,826.0 50.6%

2005-06 24,114.5 
 

13,638.0 56.6%

2006-07 32,332.5 
 

18,963.0 58.6%

 
 
 
 
 
 
 
 

 



 

ᑕᓗᕐᔪᐊᖅ 
 

ᓇᑦᑎᓕᒃ ᐃᓕHᐊᕐᕕᒃ 
 

ᐃᓕᓐᓂᐊᕐᓂᕆᔭᐅᔪᖅ 
ᐊᕐᕌᒍ 

ᑲᑎᖦᖢᒋᑦ 
ᐃᓕᓐᓂᐊᕐᓇᐅᓪᓗᐊᖃᑦᑕᖅᑐᑦ 

ᐅᓪᓗᐃᑦ 

ᑲᑎᖦᖢᒋᑦ ᐅᓪᓗᐃᑦ 
ᖃᐃᓂᕆᔭᐅᓚᐅᖅᑐᑦ 

ᐅᐸᖃᑦᑕᕐᓂᕆᔭᐅᔪᑦ
ᐳᓴᖏᑦ

 
2001-02 

 
39,104.0 

 

 
27,732.0 

 
70.9%

2002-03 38,940.5 
 

26,386.0 67.8%

2003-04 40,681.0 
 

28,751.5 70.7%

2004-05 43,120.5 
 

29,632.0 68.7%

2005-06 42,841.5 
 

31,566.5 73.7%

2006-07 45,262.5 
 

33,587.0 74.2%

 
ᐊᐱᖅᑯᑦ: 
 

4) ᐊᒡᒍᖅᑐᕐᓗᒋᑦ ᐃᓕᓐᓂᐊᕐᓇᐅᑉ ᐊᕐᕌᒍᐊᒍᑦ, ᐱᒋᐊᕐᓗᒍ 1999-ᒥ ᐅᓪᓗᒥᒧᑦ ᑎᑭᓪᓗᒍ, ᖃᓄᑎᒋ 
ᐅᓄᖅᑎᒋᓚᐅᖅᐸᑦ ᕿᑎᕐᒥᐅᓂ ᐃᓕᓐᓂᐊᕐᓂᕐᒥᖕᓂᒃ ᐃᓕᓐᓂᐊᕐᕕᐊᓗᖕᒥ ᐱᔭᕇᕐᓯᓯᒪᔪᑦ? 

 
ᑭᐅᔾᔪᑎᒃ: 
 

4)  ᐊᓂᒍᐃᔪᕕᓃᑦ ᖃᔅᓯᐅᓂᕆᔭᖏᑦ ᕿᑎᕐᒥᐅᓂ ᓄᓇᓕᒃᑎᒎᖓᓪᓗᑎᒃ 1999-ᒥᑦ 2007-ᒧᑦ ᑎᑎᕋᖅᓯᒪᕗᑦ 
ᐊᑖᓂ ᑭᑉᐹᕆᒃᓯᓕᖅᓯᒪᔪᒥ.   

 
 
ᕿᑎᕐᒥᐅᓂ ᐃᓕᓐᓂᐊᕐᕕᖕᓂ ᐊᓂᒍᐃᔪᑦ ᖃᔅᓯᐅᓂᕆᔭᖏᑦ ᓄᓇᓕᒃᑎᒍᑦ 1999-ᒥᑦ 2007-ᒧᑦ 
 
ᕿᑎᕐᒥᐅᓂ 1999 2000 2001 2002 2003 2004 2005 2006 2007   ᑲᑎᖦᖢᒋᑦ  
ᐃᖃᓗᒃᑑᑦᑎᐊᖅ  8 9 8 3 3 3 2 3 3   42 
ᐅᖅᓱᖅᑑᖅ 3 5 0 1 1 1 1 2 6   20 
ᖁᕐᓗᖅᑐᖅ 12 5 1 7 3 6 4 1 5   44 
ᑰᒑᕈᒃ 0 0 0 0 4 0 3 4 1   12 
ᑕᓗᕐᔪᐊᖅ 1 3 0 1 1 2 6 10 0   24 
                        
ᑲᑎᖦᖢᒋᑦ 24 22 9 12 12 12 16 20 15   142 
            

 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 015 - 2(4): ᑐᓴᖅᑎᑦᑎᓂᖅ ᐊᒻᒪ ᐊᒧᔭᐅᔪᐃᑦ ᐃᓗᐃᑦᑑᑦᑎᐊᕐᓂᕐᒧᑦ 
ᒪᓕᒐᐅᑉ ᐊᑖᓂ 

 
ᐊᐱᕆᔪᖅ: ᕼᐊᓐᑐ ᑐᑐ, ᒪᓕᒐᓕᐅᖅᑎ (ᐃᖃᓗᐃᑦ ᕿᑎᐊ) 
 
ᐊᐱᕆᕕᐅᔪᖅ: ᓯᕗᓕᖅᑎ ᐹᓪ ᐅᑲᓕᖅ, ᖁᑦᑎᓐᓂᖅᐹᑦ ᑲᑎᒪᔨᖏᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒥᓂᔅᑕᖓ 
 
ᐅᓪᓗᖓ: ᔫᓂ 3, 2008 
 
ᐊᐱᖅᑯᑦ: 
 

1. ᓯᕗᓪᓕᖅᐹᖅ 15(2) ᐊᑐᖅᑐᒍ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᖅᔪᐊᖅ ᖃᑦᑐᐃᖅᑕᖅᑐᑎᒃ ᒫᔅᓯ 1-ᒥᓂᑦ 
2004-ᒥᑦ ᑖᓐᓇ ᒥᓂᔅᑕᐃᑦ ᑲᑎᒪᔨᖏᑦᑕ ᑎᑎᕋᖅᑎᖓ ᑎᑎᕋᖅᓯᓯᒪᓐᓂᖅᐸ 15(1) ᐊᑐᖅᖢᒍ? 
ᐊᒻᒪᓗ ᐊᐃᑉᐸᖓ. 

 
2.  ᖃᓄᐃᑦᑐᓂᒃ ᓴᖅᑭᑦᑐᖃᓚᐅᖅᐸᑦ ᑖᒃᑯᐊ ᑲᒪᒋᔭᐅᒻᒪᑕ ᐊᑐᖅᖢᒍ 15(1) ᐱᖁᔭᖅᔪᐊᑉ 

ᐃᓗᐊᓃᑦᑐᖅ?  
 
ᑭᐅᔾᔪᑎᒃ: 
 
ᐊᑐᖏᖅᑐᒋᑦ ᐊᐅᓚᑦᓯᔩᑦ ᑲᑎᒪᔨᖏᑕ ᑎᑎᕋᖅᓯᒪᔪᖁᑎᖏᑦ ᐊᓯᖏᓐᓄᑦ ᑕᑯᔭᐅᒋᐊᖃᓐᖏᑦᓯᐊᖅᑐᑦ. 
 
ᐊᑐᖅᑎᑕᐃᖏᓐᓇᖁᓪᓗᒋᑦ ᐃᓕᖅᑯᓯᕆᕙᑦᑕᖏᑦ ᐊᒻᒪᓗ ᒥᓂᔅᑕᐃᑦ ᐊᓯᖏᓐᓄᑦ ᑕᑯᔭᐅᒋᐊᖃᓐᖏᓐᓂᖏᑦ, 
ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᐃᓚᒋᔭᐅᖃᑕᐅᔪᑦ ᑐᕌᖅᑐᓂᒃ ᑐᕌᓪᓚᑦᑖᖏᑦᑐᓂᓪᓘᓐᓃᑦ ᑐᓴᖅᑎᑦᓯᒍᑎᖃᔾᔮᖏᑦᑐᑦ 
ᐅᕝᕙᓘᓐᓃᑦ ᓴᖅᑭᖅᓯᔾᔮᖏᑦᑐᑦ ᑭᓱᑐᐃᓐᓇᕐᓂᒃ ᐃᓱᒪᑦᓴᖅᓯᐅᕈᑎᐅᓯᒪᔪᓂᒃ ᑲᑎᒪᔨᓄᑦ, ᐅᕝᕙᓘᓐᓃᑦ 
ᖃᐅᔨᓯᒪᔭᖏᓐᓂᒃ ᐃᓚᒋᔭᐅᖃᑕᐅᔪᑦ ᑲᑎᒪᔨᐅᖃᑕᐅᑎᓪᓗᒋᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ. 
 
ᑎᑎᕋᖅᓯᒪᔪᑦ ᑎᑎᖅᑕᐅᓯᒪᔪᑦ ᐊᓪᓚᑦᑎᖓᓄᑦ ᒥᓂᔅᑕᐃᑦ ᐊᓯᖏᓐᓄᑦ ᑕᑯᔭᐅᒋᐊᖃᓐᖏᑦᑐᑦ ᐊᐅᓚᑦᓯᔩᑦ 
ᑲᑎᒪᔨᖏᓐᓄᑦ. 


